
50 ᐅᑭᐅᓂᒃ ᐃᓄᖕᓄᑦ−
ᓯᕗᒃᑲᖅᑕᖅᑕᐅᑉᓗᓂ 
ᐊᐅᓚᑦᑎᓂᕐᒧᑦ ᑭᕙᓪᓕᐅᑉ 
ᐃᓗᐊᓂ

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓯᕗᒻᒧᑦ ᓅᑉᐸᓪᓕᐊᑎᓪᓗᒋᑦ 

ᐊᐅᓚᑦᑎᔾᔪᑎᓂᒃ ᓴᖅᑭᑎᕆᑎᓪᓗᒋᑦ  ᑐᕌᖓᔪᓄᑦ 2025-2030-

ᒧᑦ ᓯᕗᒻᒧᑦ ᐸᕐᐅᓇᐅᑎᖏᓐᓄᑦ ᐋᖅᑭᒃᓱᖅᓯᒪᓂᕆᔭᖓᓄᑦ−

ᑐᙵᕝᕕᖃᖅᖢᓂ ᑕᓪᓕᒪᓄᑦ ᓯᕗᓪᓕᐅᔾᔭᐅᓂᖃᖅᑐᓄᑦ 

ᐱᖅᑯᓯᓕᕆᓂᕐᒧᑦ ᐊᒻᒪ ᐅᖃᐅᓯᓕᕆᓂᕐᒧᑦ, ᓂᕿᖃᑦᑎᐊᕐᒃᓂᕐᒧᑦ 

ᐊᒻᒪ ᐃᓄᖕᓂ ᐸᖅᑭᔨᖃᕐᓂᕐᒧᑦ, ᓄᓇᓕᖕᒥ ᐋᓐᓂᐊᖅᑕᐃᓕᒪᓂᕐᒧᑦ 

ᐊᒻᒪ ᓄᑕᖅᑭᕆᓂᕐᒧᑦ, ᐱᖁᑎᕐᔪᐊᑦ ᐊᒻᒪ ᐱᕚᓪᓕᕈᑎᒃᓴᓂᒃ 

ᐱᕙᓪᓕᐊᑎᑦᑎᓂᖅ, ᐊᒻᒪ ᑭᒡᒐᖅᑐᐃᓂᕐᒧᑦ ᐊᒻᒪ ᓇᖕᒥᓂᖃᖅᑎᓄᑦ 

ᐃᓚᒌᖃᑎᒌᕐᓂᕐᒧᓪᓗ−ᑕᓯᐅᖅᓯᓂᖅ ᐊᒻᒪ ᐅᒃᐱᕈᓱᖕᓂᖃᕐᓂᖅ 

ᓄᓇᕗᒧᑦ ᐊᑎᖃᖅᑎᐅᔪᓄᑦ ᐱᒻᒪᕆᐅᑎᑕᐅᒻᒪᕆᒃᐳᖅ ᑖᑉᓱᒧᖓ 

ᐱᓕᕆᐊᕐᖑᔪᒧᑦ. ᑕᒪᒃᑯᐊ ᓯᕗᓪᓕᐅᔾᔭᐅᔪᒪᔪᑦ, ᐋᖅᑭᒃᓱᖅᑕᐅᓯᒪᔪᑦ 

ᓄᓇᓕᓂᑦ ᓂᐱᙱᓐᓂᒃ ᑐᓵᑉᓗᑎᒃ ᑕᒪᕐᒥᓗᒃᑖᖅ ᒪᕐᕉᖕᓂ ᐊᕐᕕᓂᓕᐅᔪᓂᒃ 

ᓄᓇᓕᖕᓂᒃ, ᑭᓴᕈᑕᐅᓯᒪᕗᖅ ᓇᒧᑦ ᑐᑭᒧᐊᕐᓂᐊᕐᒪᖔᑕ ᑎᒥᐅᔪᖅ ᐊᒻᒪ 

ᑐᑭᓯᐅᒪᑎᑦᑎᓗᑎᒃ ᐊᑉᓗᕆᑎᒋᓂᐊᖅᑕᖏᓐᓂᒃ ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᐊᑐᕐᓂᐊᖅᑕᖏᓐᓂᒃ. 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᖃᓄᐃᓕᐅᕐᓂᕆᔭᖏᑦ 

ᑲᔪᓯᔪᓐᓇᖃᑦᑕᖅᑐᑦ ᐱᔾᔪᑎᒋᑉᓗᒋᑦ ᐃᓄᐃᑦ ᑭᕙᓪᓕᕐᒥᐅᑕᑦ 

ᖁᓚᙱᓐᓂᖃᕐᓂᕐᒥᒃ ᑕᑯᒃᓴᐅᑎᑎᑉᓗᑎᒃ ᑲᑐᔾᔨᖃᑎᒌᒃᑯᓐᓄᑦ 

ᓂᑉᓕᐊᔪᓐᓇᕐᓗᑎᒃ ᐊᑕᐅᓯᕐᒥᒃ ᓂᐱᖃᕐᓗᑎᒃ, ᓴᐳᔾᔨᓗᑎᒃ 

ᐱᔪᓐᓇᐅᑎᒋᔭᐅᔪᑐᖃᓂᒃ, ᐊᒻᒪ ᓯᕗᓪᓕᐅᔾᔨᕙᓪᓕᐊᓂᖃᕐᓗᑎᒃ 

ᑐᙵᓂᖃᖅᑐᓂᒃ ᐱᒻᒪᕆᐅᔪᓂᒃ ᐊᑐᖅᑕᐅᕙᒃᑐᓂᒃ ᓄᓇᓕᐅᑉ 

ᐃᓗᐊᓂ. ᑕᒪᓐᓇ ᐅᒃᐱᕈᓱᖕᓂᖃᕐᓂᖅ ᐱᕕᖃᖅᑎᑦᑎᕗᖅ ᐃᓄᖕᓂ 

ᒥᕗᓕᐅᖅᑎᖃᕈᓐᓇᕐᓂᕐᒧᑦ ᑕᐃᒪᓐᓇ ᑭᒡᒐᖅᑐᐃᔪᓐᓇᕐᓗᑎᒃ 

ᓴᙱᓂᖃᖅᑐᒥᒃ ᐊᒻᒪ ᐊᑑᑎᖃᑦᑎᐊᖅᑐᒥᒃ ᑭᕙᓪᓕᕐᒧᑦ, ᑕᐃᒪᓐᓇ 

ᐃᓱᒪᓕᐊᖑᔪᑦ ᑕᑯᒃᓴᐅᑎᑦᑎᓗᑎᒃ ᐊᑐᖅᑕᐅᓯᒪᓪᓚᑦᑖᖅᑐᓂᒃ ᐊᒻᒪ 

ᓂᕆᐅᒋᔭᐅᓯᒪᔪᑦ ᑭᕙᓪᓕᕐᒥᐅᑕᓄᑦ. 

ᐃᑲᔪᖅᑐᐃᖏᓐᓇᐅᔭᕐᓂᖅ ᓄᓇᕗᑖᖅᓯᒪᔪᓂᖔᖅᑐᓂᒃ 

ᓴᖅᑮᔾᔪᑎᖃᖅᐳᖅ ᐱᓕᕆᖃᑎᒌᖕᓂᕐᒥᒃ ᓴᙱᓕᓯᕈᑎᒋᔭᐅᑉᓗᓂ 

ᑕᒪᒃᖀᖕᓄᑦ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᓕᕆᐊᖓᓄᑦ−

ᑲᑎᔾᔪᑎᖃᕈᓐᓇᖅᓯᑉᓗᑎᒃ ᓄᓇᓕᖃᑎᒌᒃᑐᑦ, ᐃᓐᓇᐃᑦ, ᒪᒃᑯᒃᑐᑦ, ᐊᒻᒪ 

ᓂᕈᐊᖅᑕᐅᓯᒪᔪᑦ ᐊᒥᖅᑳᖃᑎᒌᒍᓐᓇᖅᓯᑉᓗᑎᒃ. ᐊᑕᐅᑦᑎᒃᑯᑦ, ᑲᑎᓪᓗᒋᑦ 

ᓯᕗᓕᐅᖅᑎᐅᔪᑦ ᐋᖅᑭᒃᓱᐃᔾᔪᑕᐅᕗᖅ ᐊᑉᖁᓯᐅᕐᓂᕐᒥᒃ ᑕᐃᑯᖓ 

ᓴᐱᖅᑕᐃᓕᕐᓂᒧᑦ, ᑲᔪᓰᓐᓇᕈᓐᓇᕐᓂᕐᒧᑦ, ᐊᒻᒪ ᓯᕗᓂᒃᓴᖃᑦᑎᐊᕈᓐᓇᕐᓂᕐᒧᑦ. 

ᐃᓚᒋᓗᒋᑦ ᓄᓇᕗᑖᕐᒥᕐᓱᑦ ᐊᑎᖃᖅᑐᓄᑦ ᑕᓯᐅᕐᓗᑎᒃ ᐊᒻᒪ 

ᓂᕆᐅᒃᓵᕐᓗᑎᒃ ᑕᒪᒃᑮᖕᓄᑦ ᐱᒋᐊᕈᑎᒃᓴᓄᑦ, ᑎᑭᐅᑎᓇᓱᐊᕐᓂᖅ ᓯᕗᒻᒧᑦ 

ᑲᔪᓯᓂᖃᕐᓂᐊᖅᑐᖅ ᑕᐃᒪᓐᓇᑦᑎᐊᖅ ᐃᓄᖕᓄᑦ−ᓯᕗᒃᑲᖅᑕᑦᑕᐅᓗᑎᒃ 

ᐊᒻᒪ ᑐᙵᓂᖃᕐᓗᑎᒃ ᑲᒪᒋᔭᖃᕆᐊᖃᕐᓂᕐᓂᒥᒃ, ᓇᕐᙵᕈᓱᒡᓗᑎᒃ, ᐊᒻᒪ 

ᐊᒥᖅᑳᕐᓗᑎᒃ ᑕᐅᑐᖅᑰᖅᑕᒥᓂᒃ ᑭᖑᕚᒃᓴᓄᑦ.

ᑭᕙᓪᓕᖅ ᐃᓄᐃᑦ ᑲᑐᑦᔨᖃᑎᒋᑦ

ᐊᖓᔪᖅᑲᐅᑎᓅᖓᔪᓂᒃ ᓇᐃᓈᖅᓯᒪᔪᖅ

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᖁᕕᐊᓱᒃᐳᑦ ᓴᖅᑭᑦᑎᔭᕆᐊᒃᓴᖅ 

2025-ᒥ ᐊᕐᕌᒍᑕᒫᑦ ᐅᓂᒃᑳᖓᓂᒃ, ᓇᓗᓇᐃᖅᓯᔾᔪᑕᐅᑉᓗᓂ ᐊᕐᕌᒍᒥ 

ᑐᙵᕕᖃᑦᑎᐊᖅᑐᒥᒃ ᐊᑐᓕᖅᑎᑦᑎᓂᕐᒥᒃ 2025-2030-ᒧᑦ ᓯᕗᒻᒧᑦ 

ᐸᕐᓇᐅᑎᖓᓂᒃ ᐋᖅᑭᒃᓱᖅᓯᒪᔪᒥᒃ. ᑕᓯᐅᕈᑎᖃᖅᖢᑕ ᓴᙱᓂᖃᖅᑐᒥᒃ 

ᐊᖏᕈᑎᖃᕐᓂᕐᒥᒃ ᓇᖕᒥᓂᖅᓱᕈᓐᓇᕐᓂᕐᒥᒃ ᐊᒻᒪ ᓯᕕᑐᔪᒧᑦ 

ᑲᔪᓰᓐᓇᕈᓐᓇᕐᓂᕐᒧᑦ, 2025 ᐊᕐᕌᒎᓚᐅᖅᐳᖅ ᓄᑖᖑᕆᐊᖅᓯᒪᔪᒥᒃ 

ᐃᖏᕐᕋᓂᕐᒧᑦ − ᐊᑕᐅᑦᑎᒃᑰᕈᑎᒋᑉᓗᒋᑦ ᐊᐅᓚᔾᔪᑎᒋᔭᑉᑎᓐᓂᒃ 

ᓯᕗᓪᓕᐅᔾᔭᐅᔪᒪᔪᓂᒃ ᐃᒃᐱᒋᔭᐅᓂᖅᐹᖑᔪᓄᑦ ᑭᕙᓪᓕᐅᕐᒥᐅᑕᓄᑦ, 

ᓴᙱᒃᑎᒋᐊᖅᖢᑎᕗᑦ ᖃᓄᖅ ᐸᕐᓇᒃᐸᓪᓕᐊᖃᑦᑕᕐᓂᕗᒃ ᐊᒻᒪ 

ᖃᐅᔨᓴᖅᐸᓪᓕᐊᑉᓗᑎᕗᑦ ᖃᓄᐃᓕᐅᖅᐸᓪᓕᐊᓂᖓᑦ, ᐊᒻᒪ ᑕᐃᒫᒃ 

ᐃᓄᐃᑦ ᓂᐱᖏᑦ ᑲᔪᓰᓐᓇᕈᓐᓇᕐᓂᐊᕐᒪᑕ ᐋᖅᑭᒃᓱᐃᓗᑎᒃ ᐊᒻᒪ 

ᐃᓱᒪᓕᐅᕐᓗᑎᒃ ᐊᑉᖁᓯᐅᖅᐸᓪᓕᐊᓗᑎᒃ ᓇᐅᒃᑰᕈᑎᒃᓴᓂᒃ ᑭᕙᓪᓕᐅᑉ 

ᐃᓗᐊᓂ ᓯᕗᓂᒃᓴᖓᓄᑦ.

2025−ᒥ ᓈᓴᐅᓯᕆᔾᔪᑎᒃᑯᑦ
• ᒪᕐᕉᖕᓂᒃ ᐊᕐᕕᓂᓖᑦ ᓄᓇᓖᑦ ᐅᖃᖃᑎᒌᒃᖢᑎᒃ 

ᑭᕙᓪᓕᓗᒃᑖᒥ ᓯᕗᒻᒨᖓᔪᓂᒃ 

ᐅᖃᐅᓯᖃᖃᑎᒌᒃᖢᑎᒃ ᐊᒻᒪ ᑐᓴᐅᒪᑎᑦᑎᑉᓗᑎᒃ.  

• $1.3−ᒥᓕᐊᓐ ᐊᖏᕈᑎᒋᔭᐅᓯᒪᔪᖅ 

ᐋᖅᑭᐅᒪᑎᑦᑎᓂᕐᒥᒃ ᐊᒻᒪ ᓄᑖᙳᖅᑎᕆᓂᕐᒧᑦ 

ᐸᐃᕆᕝᕕᓂᒃ ᑭᕙᓪᓕᐅᑉ ᐃᓗᐊᓂ 

• ᐊᖏᕈᑎᒋᔭᐅᓯᒪᔪᖅ $2−ᒥᓕᐊᓐ ᑐᕌᖓᔪᖅ 

ᐊᖏᔫᑎᓄᑦ ᐱᖁᑎᕐᔪᐊᓄᑦ ᐸᐃᕆᕝᕖᑦ 

ᐊᐅᓚᔾᔪᑎᖏᓐᓄᑦ  

• [TBD] ᐊᖑᓇᓱᒃᑎᑦ ᐃᓚᓕᐅᔾᔨᓯᒪᑉᓗᑎᒃ 

ᓂᕿᖃᑦᑎᐊᖃᖅᑎᑦᑎᓂᕐᒧᑦ ᐊᒻᒪ ᓴᐳᔾᔨᔨᐅᓂᕐᒧᑦ 

ᑮᓇᐅᔭᖃᖅᑎᑦᑎᓂᕐᒥᒃ. 

• ᐱᐊᓂᒃᑕᐅᑉᓗᓂ ᐊᒻᒪ ᐊᐅᓚᔪᓐᓇᖅᓯᑉᓗᓂ 

2025-2030-ᒧᑦ ᓯᕗᒻᒧᑦ ᐸᕐᓇᐃᓂᐃᓂᕐᒥᒃ 

ᐋᖅᑭᒃᓱᖅᓯᒪᓂᕆᔭᖓᓂᒃ.

• ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐃᓚᒋᐊᖅᓯᓗᑎᒃ $500,000-ᓂᒃ ᑕᐃᒪᒃ 

ᑲᔪᓰᓐᓇᕐᓂᐊᕐᒪᑦ ᐱᓕᕆᐊᖅ 

• ᐊᑐᓕᖅᑎᑕᐅᖏᓐᓇᐅᔭᕐᓗᓂ ᐊᒻᒪ 

ᐊᐅᓚᑕᐅᖏᓐᓇᐅᔭᕐᓗᓂ ᓴᐴᓗᑕᐅᑉ ᑮᓇᐅᔭᖓᑦ 

• ᓴᙱᒃᑎᒋᐊᕐᓗᒍ ᐊᐅᓚᑦᑎᔾᔪᑎᑦ ᐊᒻᒪ ᑎᒥᐅᑉ 

ᐋᖅᑭᒃᓱᖅᓯᒪᓂᖏᑦ 

• ᑭᒡᒐᖅᑐᐃᙱᓐᓇᐅᔭᕐᓗᒋᑦ ᑐᕌᖓᔪᓄᑦ 

ᐃᒡᓗᓕᕆᓂᕐᒧᑦ, ᐆᒻᒪᖅᑯᑎᓕᕆᓂᕐᒧᑦ, 

ᐊᑦᑕᑕᖃᑎᒌᖕᓂᕐᒧᑦ ᐊᒻᒪ ᐱᖁᑎᕐᔪᐊᓄᑦ 

• $100,000−ᓂᒃ ᑐᓂᕐᕈᓯᖃᖃᑦᑕᕐᓂᖅ 

ᐊᔾᔨᒌᙱᑦᑑᑎᓄᑦ  

• 92% ᐃᓄᖕᓂ ᓴᓇᑎᑕᐅᖃᑦᑕᕐᓂᖏᑦ ᑎᑭᐅᑎᓗᒍ

ᐊᕋᒍᑕᒪᖅᓯᐅᑎᒧᑦ ᐅᓂᑲᖅ ᐅᑭᐅᒥ 2025

ᐊᕐᕕᐊᑦ

ᖃᒪᓂᑦᑐᐊᖅ

ᐃᒡᓗᓕᒑᕐᔪᒃ

ᓴᓪᓕᖅ

ᓇᐅᔮᑦ

ᑲᖏᖅᖠᓂᖅ

ᑎᑭᕋᕐᔪᐊᖅ

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑭᒡᒐᖅᑐᐃᕙᒃᐳᑦ 

ᐃᓄᖕᓂ ᓄᓇᕗᑖᖅᓯᒪᓂᕐᒧᑦ ᐊᑎᖃᖅᑎᐅᔪᓄᑦ ᓄᓇᕗᑦ 

ᐊᖏᕈᑎᖓᑦᑎᒍᑦ ᑖᒃᑯᓄᖓ ᒪᕐᕉᖕᓂ ᐊᕐᕕᓂᓕᐅᔪᓂᒃ 

ᓄᓇᓖᑦ ᑭᕙᓪᓕᕐᒥ; ᐊᕐᕕᐊᑦ, ᖃᒪᓂᑦᑐᐊᖅ, ᐃᒡᓗᒑᕐᔪᒃ, 

ᓴᓪᓕᖅ, ᑲᖏᖅᖠᓂᖅ, ᓇᐅᔮᑦ, ᐊᒻᒪ ᑎᑭᕋᕐᔪᐊᖅ. 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓴᐳᔾᔨᕙᒃᐳᑦ 

ᐊᒻᒪ ᐊᐅᓚᑦᑎᑉᓗᑎᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᒻᒪ 

ᐱᔫᒥᒋᔭᖏᓐᓂᒃ, ᐊᐅᓚᑦᑎᑉᓗᑎᒃ ᐃᓄᐃᑦ ᓇᖕᒥᓂᖅ 

ᓄᓇᖁᑎᖏᓐᓂᒃ, ᐊᒻᒪ ᓴᖅᑭᔮᖅᑎᑦᑎᑉᓗᑎᒃ 

ᐃᓕᖅᑯᓯᓕᕆᓂᕐᒥᒃ, ᐃᓅᓯᓕᕆᓂᕐᒥᒃ, 

ᒐᕙᒪᓕᕆᓂᖅ, ᐊᒻᒪ ᐱᕚᓪᓕᕈᑎᒃᓴᖃᑦᑎᐊᕐᓂᕐᒥᒃ 

ᑭᕙᓪᓕᕐᒥ ᐃᓄᖁᑎᖏᓐᓄᑦ. 

ᐱᓕᕆᐊᒃᓴᑦ 

ᑭᒡᒐᖅᑐᐃᓂᖅ ᐃᓄᖕᓂ ᐊᔾᔨᒌᒃᑎᑦᑎᓗᑎᒃ ᐊᒻᒪ 

ᐃᓱᒪᖅᓱᕈᓐᓇᕐᓂᕐᒥᒃ ᒐᕙᒪᓕᕆᔾᔪᑎᒃᑯᑦ. 

ᓴᐳᔾᔨᓂᖅ ᐊᒻᒪ ᐊᐅᓚᑦᑎᓂᖅ ᐃᓄᐃᑦ 

ᐱᔪᓐᓇᐅᑎᖏᓐᓂᒃ ᐊᒻᒪ ᐱᔫᒥᒋᔭᖏᓐᓂᒃ ᐊᑖᒍᑦ 

ᓄᓇᕗᑦ ᐊᖏᕈᑎᖓᑦᑎᒍᑦ ᐊᑐᕐᓗᑎᒃ. 

ᐊᐅᓚᑦᑎᓂᖅ ᐃᓄᐃᑦ ᓇᖕᒥᓂᖅ 

ᓄᓇᖁᑎᖏᓐᓂᒃ ᐊᒻᒪ ᐃᑲᔪᖅᑐᐃᓗᑎᒃ 

ᑲᒪᒋᔭᖃᑦᑎᐊᕐᓗᑎᒃ ᓴᐳᔾᔨᓂᕐᒥᒃ

ᓴᖅᑭᔮᖅᑎᑦᑎᓂᖅ ᐃᓕᖅᑯᓯᓕᕆᓂᕐᒥᒃ 

ᑲᔪᓯᑎᑦᑏᓐᓇᐅᔭᕐᓗᑎᒃ, ᐃᓅᓯᖃᑦᑎᐊᕐᓂᕐᒥᒃ, 

ᐊᒻᒪ ᐱᕚᓪᓕᕈᑎᒃᓴᑦ ᑲᔪᓯᓂᖃᕈᓐᓇᑦᑎᐊᕐᓗᑎᒃ. 

ᐊᒃᑐᖅᑕᐅᓂᕐᒧᑦ ᐅᖃᐅᓯᖅ: ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᐱᐅᓯᒋᐊᖅᑎᑦᑎᕙᒃᐳᑦ 

ᐃᓕᖅᑯᓯᑐᖃᒃᑯᑦ ᓴᙱᓂᕆᔭᐅᔪᒥᒃ, ᓄᓇᒥ 

ᓴᐳᔾᔨᔨᐅᓂᕐᒥᒃ, ᐊᒻᒪ ᑲᔪᓯᔪᓐᓇᕐᓂᖃᖅᑐᒥᒃ 

ᐱᕙᓪᓕᐊᑎᑦᑎᓂᕐᒥᒃ ᐃᓄᖕᓄᑦ ᑭᕙᓪᓕᓗᒃᑖᒥ, ᓴᐳᔾᔨᑉᓗᑎᒃ 

ᐱᔪᓐᓇᐅᑎᓂᒃ ᐅᑉᓗᒥᐅᔪᖅ ᐊᑕᐅᑦᑎᒃᑯᓪᓗ ᐱᕈᐃᓗᑎᒃ 

ᑐᙵᕝᕕᒃᓴᒥᒃ ᑭᖑᕚᒃᓴᓄᑦ ᑐᕌᖓᓗᑎᒃ. 

ᑐᕌᖓᔪᑦ 
ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᒃᑯᓐᓄᑦ 

ᑭᕙᓪᓕᖅ ᐃᓄᐃᑦ ᑲᑐᑦᔨᖃᑎᒋᑦ

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᐅᓚᑕᐅᖃᑦᑕᖅᑐᑦ 

ᑲᑎᒪᔨᓄᑦ ᓂᕈᐊᖅᑕᐅᓯᒪᔪᑦ ᓄᓇᓕᖕᓂ ᐊᒻᒪ 

ᓯᕗᓕᐅᖅᑎᖃᖅᖢᑎᒃ ᑭᕙᓪᓕᕐᒥ ᓂᕈᐊᖅᑕᐅᔪᒥᒃ 

ᐊᖓᔪᖅᑳᕐᒥᒃ, ᐊᖓᔪᖅᑳᑉ ᑐᒡᓕᐊ ᐊᒻᒪ ᑎᑎᕋᖅᑎ−

ᑮᓇᐅᔭᓕᕆᔨᒧᑦ. ᑲᑎᒪᔨᑦ ᐊᑐᐃᓐᓇᐅᑎᑦᑎᕙᒃᐳᑦ ᐋᖅᑭᐅᒪᔪᓂᒃ 

ᖃᐅᔨᓴᕐᓂᖃᕐᓗᑎᒃ, ᐊᑐᐊᒐᓂᒃ ᑐᑭᒧᐊᒃᑎᕆᓂᖅ, ᐊᒻᒪ 

ᑭᐅᔾᔪᑎᒃᓴᖃᕈᓐᓇᑦᑎᐊᕐᓗᑎᒃ ᐃᓄᖕᓄᑦ ᓄᓇᕗᑖᕐᓂᕐᒧᑦ 

ᐊᑎᖃᖅᑎᐅᔪᓄᑦ.  

ᐊᐅᓚᑦᑎᓂᖅ ᐊᒻᒪ 
ᓯᕗᓕᐅᖅᑎᐅᓂᖅ

ᑲᑎᒪᔨᑦ ᐱᓕᕆᐊᖏᑦ
• ᓯᕗᒻᒧᑦ ᐸᕐᓇᐃᓂᖅ 

ᐊᒻᒪ ᐊᐅᓚᑦᑎᓂᖅ. 

• ᑮᓇᐅᔭᓕᕆᔾᔪᑎᓂᒃ 

ᖃᐅᔨᓴᖃᑦᑕᕐᓂᖅ ᐊᒻᒪ 

ᑭᐅᔾᔪᑎᒃᓴᖃᑦᑎᐊᕈᓐᓇᕐᓂᕐᒧᑦ 

ᑲᒪᒋᔭᖃᕐᓗᑎᒃ.

• ᑭᒡᖓᖅᑐᐃᓂᖅ ᐃᓄᐃᑦ 

ᐱᔫᒥᒋᔭᖏᓐᓂᒃ ᓄᓇᕗᑦ 

ᐊᕕᒃᑐᖅᓯᒪᓂᕆᔭᖏᓐᓂᒃ, 

ᓄᓇᕗᓗᒃᑖᕐᒥ, ᐊᒻᒪ ᑲᓇᑕᓕᒫᒥ.

• ᖃᐅᔨᓴᖃᑦᑕᕐᓂᖅ 

ᓇᖕᒥᓂᕆᔭᖏᓐᓂᒃ ᐊᒻᒪ 

ᐊᒃᑐᐊᓂᓕᖕᓄᓪᓗ ᑯᐊᐳᕇᓴᓂᑦ.

2025−ᒥ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ

ᐊᖓᔪᖅᑳᖅ −  

ᑯᓄ ᑕᑦᑐᐃᓂ

ᐊᖓᔪᖅᑳᑉ ᑐᒡᓕᐊ − 

ᐹᑐᐃᒃ ᑕᒍᕐᓈᖅ

ᑎᑎᕋᖅᑎ−ᑮᓇᐅᔭᓕᕆᔨ − 

ᓵᒥᐅᓪ ᐊᓚᕋᓚᒃ

ᓄᓇᓕᐅᑉ ᑲᑎᒪᔨᖓᑦ ᐊᕐᕕᐊᑦ − 

ᑑᓂ ᐅᓗᐊᓪᓗᐊᖅ

ᓄᓇᓕᐅᑉ ᑲᑎᒪᔨᖓᑦ ᖃᒪᓂᑦᑐᐊᖅ − 

ᔫᓐ ᓯᒃᑲᑎ

ᓄᓇᓕᐅᑉ ᑲᑎᒪᔨᖓᑦ ᐃᒡᓗᓕᒑᕐᔪᒃ − 

ᐲᑕ ᖃᑎᒑᑦᑎᐊᖅ ᐊᖓᔪᒃᖠᖅ

ᓄᓇᓕᐅᑉ ᑲᑎᒪᔨᖓᑦ ᓴᓪᓕᖅ − 

ᓘᑲᓯ ᓇᑯᓛᖅ

ᓄᓇᓕᐅᑉ ᑲᑎᒪᔨᖓᑦ ᓇᐅᔮᑦ − 

ᔮᓂ ᑕᒍᕐᓈᖅ

ᓄᓇᓕᐅᑉ ᑲᑎᒪᔨᖓᑦ ᑲᖏᖅᖠᓂᖅ − 

ᓂᐊᓕ ᑯᓱᒐᖅ

ᓄᓇᓕᐅᑉ ᑲᑎᒪᔨᖓᑦ ᑎᑭᕋᕐᔪᐊᖅ − 

ᒐᐃ ᐃᓄᐊᐱᒃ

ᐊᕋᒍᑕᒪᖅᓯᐅᑎᒧᑦ ᐅᓂᑲᖅ ᐅᑭᐅᒥ 2025

ᓴᐴᓗᑕᖅ (ᓕᐊᒐᓯᐅᓂᕋᖅᑕᐅᓚᐅᖅᑐᖅ) 
ᒪᓕᒐᖅ #2−ᒧᑦ ᐋᖅᑭᒋᐊᖅᑕᐅᓂᖓᑦ

2025-ᖑᑎᓪᓗᒍ, ᑲᑎᒪᔨᑦ ᐅᔾᔨᕐᓇᖅᑐᒻᒪᕆᖕᒥᒃ ᐊᑉᓗᕈᑎᖃᓚᐅᖅᐳᑦ 

ᑲᔪᓯᑎᑦᑎᑉᓗᑎᒃ ᒪᓕᒐᕐᒥᒃ ᐋᖅᑭᒋᐊᕈᑎᒥᒃ ᐊᓯᙳᖅᑎᑦᑎᓂᐊᖅᑐᒥᒃ 

ᖃᓄᖅ ᓯᕕᑐᔪᒥᒃ ᐱᕝᕕᒃᓴᑦ ᐊᐅᓚᑕᐅᓂᐊᕐᒪᖔᑕ ᐊᒻᒪ 

ᐊᑐᕐᓗᓂᔾᔪᒃ ᐃᑲᔫᑕᐅᔪᒃᓴᐅᓗᓂ ᑭᕙᓪᓕᕐᒥᐅᑕᓄᑦ ᐃᓄᖕᓄᑦ. 

ᓄᓇᓕᖕᓄᑦ ᐅᒡᓚᕋᒪᓚᐅᖅᖢᑎᒃ ᐊᒻᒪ ᐅᖃᖃᑎᖃᑦᑎᐊᖅᖢᑎᒃ 

ᑕᒪᕐᒥᒃ ᓄᓇᓕᐅᔪᓄᑦ ᒪᕐᕉᖕᓂ ᐊᕐᕕᓂᓕᐅᔪᓄᑦ, ᑲᑎᒪᔨᑦ 

ᐊᖏᖅᓯᓚᐅᖅᐳᑦ ᐅᔾᔨᕐᓇᖅᑐᒻᒧᕆᖕᓂᒃ ᓄᑖᓂᒃ ᑐᓴᖅᑎᑦᑎᓂᕐᒥᒃ 

ᑮᓇᐅᔭᑦ ᐋᖅᑭᒃᓱᖅᓯᒪᓂᕆᔭᖏᓐᓂᒃ−ᐅᔾᔨᕐᓇᖅᑑᓂᖅᐹᖅ 

ᐊᑦᑎᖅᑕᐅᒃᑲᓐᓂᕐᓂᖓᑦ ᓴᐴᓗᑕᐅᓂᕋᖅᑕᐅᓕᖅᖢᓂ. ᑖᖕᓇ ᑕᐃᒎᓯᖅ 

ᓂᕈᐊᖅᑕᐅᓚᐅᖅᑐᖅ ᒪᓕᒃᖢᒍ ᐃᓱᒪᒋᔭᖓᓂ ᐊᒻᒪ ᑕᓯᐅᖅᑕᐅᑉᓗᓂ 

ᒐᐃ ᐃᓄᐊᐱᖕᒧᑦ, ᓇᕐᖓᕆᔭᐅᔪᖅ ᐃᓐᓇᐅᔪᖅ ᓄᓇᓕᖕᒧᑦ 

ᑲᑎᒪᔨᐅᔪᖅ ᑎᑭᕋᕐᔪᐊᕐᒧᑦ, ᐅᖃᐅᓯᕆᔭᖓᑦ ᑕᑯᒃᓴᐅᑎᑎᑉᓗᓂ 

ᐱᒻᒪᕆᐅᓂᖃᕐᓂᖏᓐᓄᑦ ᑲᔪᓰᓐᓇᕈᓐᓇᓚᐅᕐᓂᕐᒥᒃ, ᐊᔪᖅᓴᙱᓐᓂᖅ, 

ᐊᒻᒪ ᓯᕕᑐᔪᒧᑦ ᑲᒪᒋᔭᖃᕐᓂᕐᒥᒃ ᑖᖕᓇ ᑮᓇᐅᔭᖅ ᑕᐃᒪᓐᓇ 

ᑕᑯᒃᓴᐅᑎᑦᑎᓂᖃᕐᒪᑦ. 

ᐋᖅᑭᒋᐊᕈᑕᐅᓚᐅᕐᓂᖓᑦ ᐋᖅᑭᑦᑎᐊᕈᑕᐅᑉᓗᓂ ᑮᓇᐅᔭᓄᑦ 

ᐲᖅᓯᑉᓗᑎᒃ ᓇᓗᓇᐃᔭᑦᑎᐊᖅᓯᒪᔪᑦ ᐃᓚᖓᑦᑎᒍ−ᑮᓇᐅᔭᓂᒃ−

ᐃᓚᒋᑉᓗᒋᑦ ᐅᒃᑯᓯᒃᓴᓕᒃ ᒥᕐᙳᐃᖅᓯᕐᕕᖓᓄᑦ ᑮᓇᐅᔭᖏᑦ, 

ᐃᓄᐃᑦ ᓴᓇᑎᑕᐅᓂᕐᒧᑦ ᑎᑭᐅᑎᔭᐅᔪᒪᔪᑦ ᐃᑲᔫᑎᒃᓴᖅ ᑮᓇᐅᔭᑦ, 

ᐊᒻᒪ ᐱᕝᕕᒃᓴᓂᒃ ᑮᓇᐅᔭᓕᐊᖑᕙᓪᓕᐊᕙᒃᑐᑦ ᐸᐸᑦᑎᕝᕕᒃ−

ᓴᖅᑮᔾᔪᑕᐅᑉᓗᓂ ᕿᑐᓐᓂᖅᓴᓂᒃ ᓯᕗᓂᕐᒥᒃ ᐱᓕᕆᐊᒃᓴᖃᕐᓂᕐᒧᑦ, 

ᐃᓕᓐᓂᐊᕐᓂᕐᒧᑦ ᐱᒋᐊᕈᑎᑦ, ᐊᒻᒪ ᓯᕕᑐᔪᒧᑦ ᑲᔪᓯᓂᖃᕈᓐᓇᕐᓗᓂ. 

ᑭᕙᓪᓕᐅᑉ ᐃᓄᖁᑎᖏᓐᓄᑦ, ᑕᒪᒃᑯᐊ ᐊᓯᙳᖅᑎᑕᐅᔪᑦ 

ᓇᓗᓇᐃᕈᑕᐅᕗᖅ ᑐᑭᖃᑦᑎᐊᖅᑐᒥᒃ ᓅᑉᐸᓪᓕᐊᔪᓐᓇᖅᓯᓗᑎᒃ 

ᓇᖕᒥᓂᖅᓱᕈᓐᓇᖅᓯᓂᕐᒥᒃ ᐊᒻᒪ ᑮᓇᐅᔭᓂᒃ ᐊᐅᓚᑦᑎᔪᓐᓇᕐᓂᕐᒥᒃ. 

ᑕᒪᓐᓇ ᓴᙱᒃᑎᒋᐊᖅᑕᐅᓯᒪᕗᖅ ᑕᐃᒫᒃ ᐃᓛᒃᑯᑦ ᓄᓇᓕᐅᔪᑦ 

ᐱᕝᕕᒋᔪᓐᓇᕐᓂᐊᕐᒪᔾᔪᒃ ᓴᐴᓗᑕᕐᒥᒃ ᐱᕝᕕᒃᓴᓂᒃ ᐊᔾᔨᒌᒃᑎᑦᑎᓂᖃᕐᓗᑎᒃ 

ᑕᐃᒪᓐᓇᓗ ᐅᐱᒋᓗᒍ ᐊᔾᔨᐅᙱᓐᓂᐅᔪᕐᒥᒃ ᐊᑐᕐᓂᕐᒥᒃ, 

ᓯᕗᓪᓕᐅᔾᔭᐅᔪᒪᔪᓄᑦ, ᐊᒻᒪ ᓂᕆᐅᒋᔭᐅᓯᒪᔪᑦ ᐅᖃᐅᓯᐅᓚᐅᖅᑐᑦ 

ᑕᐃᑲᓂ ᑲᑎᒪᔨᑦ ᐅᖃᖃᑎᖃᖅᑎᓪᓗᒋᑦ ᓄᓇᓕᖕᓂ.

2025−ᒥ 
ᓂᕈᐊᖅᑐᓕᕆᓂᖅ
ᑎᑎᕋᖅᑎ ᑮᓇᐅᔭᓕᕆᔨ ᐊᒻᒪ ᐱᖓᓱᑦ 
ᓄᓇᓕᖕᓄᑦ ᑲᑎᒪᔨᓂᒃ  

2025-ᖑᑎᓪᓗᒍ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑭᕙᓪᓕᓗᒃᑖᕐᒥ ᓂᕈᐊᕐᓂᖃᓚᐅᖅᐳᑦ ᑎᑎᕋᖅᑎ ᑮᓇᐅᔭᓕᕆᔨᒧᑦ, 

ᐊᑕᐅᑦᑎᒃᑯᑦ ᓄᓇᓕᖕᒧᑦ ᑲᑎᒪᔨᒃᓴᓂᒃ ᐊᕐᕕᐊᓂ, ᖃᒪᓂᑦᑐᐊᕐᒥ, 

ᓴᓪᓕᓂ ᐊᒻᒪ ᐃᒡᓗᓕᒑᕐᔪᒃ. ᑖᒃᑯᐊ ᓂᕈᐊᕐᓃᑦ ᐊᒃᑐᐊᓂᖃᓚᐅᖅᐳᑦ 

ᐱᒻᒪᕆᐅᓂᖃᖅᑐᒥᒃ ᓄᑖᙳᖅᑎᕆᓂᕐᒥᒃ ᑲᑐᔾᔨᖃᑎᒌᒃᑯᑦ 

ᐊᖏᕈᑎᒋᓯᒪᔭᖏᓐᓂᒃ ᑕᑯᒃᓴᐅᑎᑦᑎᓂᖃᑦᑎᐊᕐᓂᕐᒥᒃ ᐊᒻᒪ 

ᐃᓱᒪᖅᓱᕐᓂᖃᖅᑐᒥᒃ ᐊᐅᓚᑦᑎᓂᕐᒥᒃ, ᑕᐃᒪᓐᓇ ᓯᕗᓕᐅᖅᑎᐅᓂᖅ 

ᑲᔪᓯᓂᖃᕐᓂᐊᕐᒪᑦ ᑕᑯᒃᓴᐅᑎᑦᑎᓂᐊᖅᑐᒥᒃ ᓂᐱᒋᔭᐅᔪᑦ ᐊᒻᒪ 

ᓯᕗᓪᓕᐅᔾᔭᐅᔪᒪᔪᓄᑦ ᐃᓄᖕᓄᑦ ᑭᕙᓪᓕᓗᒃᑖᒥ. 

ᓂᕈᐊᖅᑐᓕᕆᓂᖅ ᓴᙱᒃᑎᒋᐊᕈᑕᐅᕙᒃᐳᖅ ᓄᓇᓕᒃ 

ᐃᓚᐅᖃᑕᐅᔪᓐᓇᕐᓂᕐᒥᒃ ᐊᒻᒪ ᓇᓗᓇᐃᑦᑎᐊᕈᑕᐅᒃᑲᓐᓂᕐᓗᓂ 

ᓄᓇᕗᑖᖅᓯᒪᔪᑦ ᐅᒃᐱᕈᓯᖕᓂᖏᑦ ᑲᑎᒪᔨᑦ 

ᖃᓄᐃᓕᐅᕆᐊᖃᖅᑕᖏᓐᓂᒃ ᑕᓯᐅᖅᑎᐅᓂᐊᕐᓗᑎᒃ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᓯᕕᑐᔪᒧᑦ ᑐᑭᒧᐊᕈᑎᒋᓂᐊᖅᑕᖓᓂᒃ. 

ᓄᑖᑦ ᓂᕈᐊᖅᑕᐅᔪᑦ ᐊᒻᒪ ᐅᑎᖅᑐᑦ ᑲᑎᒪᔨᑦ ᓴᖅᑭᑦᑎᕙᒃᐳᑦ 

ᓄᓇᓕᖕᓂᙶᖅᑐᓂᒃ ᑕᐅᑐᖅᑰᖅᑕᖏᓐᓂᒃ ᐃᑲᔪᕈᑕᐅᓂᐊᖅᑐᑦ 

ᐋᖅᑭᒃᓱᐃᓂᕐᒥᒃ ᐊᑐᐊᒐᕐᒥᒃ, ᑕᓯᐅᕈᑕᐅᓗᑎᒃ ᐊᖏᔫᑎᓂᒃ 

ᐃᓱᒪᓕᐅᕐᓂᕐᒥᒃ, ᐊᒻᒪ ᐃᑲᔪᖅᑐᐃᓗᓂ ᐊᐅᓚᑦᑎᔾᔪᑎᓄᑦ 

ᑐᓂᐅᖅᑲᐃᓂᕐᒥᒃ 2025-2030-ᒧᑦ ᓯᕗᒻᒧᑦ ᐸᕐᓇᐃᓂᕐᒧᑦ 

ᐋᖅᑭᒃᓱᖅᓯᒪᓂᕆᔭᖓᓄᑦ. ᓯᕗᓕᐅᖅᑎᐅᓂᖏᑦ 

ᐊᑑᑎᖃᑦᑎᐊᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑲᔪᓯᑎᓪᓗᒋᑦ ᓯᕗᒻᒧᑦ ᐱᒻᒪᕆᐅᓂᖃᖅᑐᓂᒃ ᓯᕗᓪᓕᐅᔾᔭᐅᔪᒪᔪᓂᒃ, 

ᓴᙱᒃᑎᒋᐊᕐᓗᒍ ᑭᕙᓪᓕᕐᒥ ᐱᓕᕆᖃᑎᒌᖕᓂᕐᒥᒃ, ᐊᒻᒪ ᑕᐃᒫᒃ ᐃᓄᐃᑦ 

ᓂᐱᖏᑦ ᕿᑎᐊᓃᑦᑎᐊᕐᓗᑎᒃ ᑕᒪᕐᒥᒃ ᐊᐅᓚᑦᑎᓂᕐᒧᑦ ᐃᓱᒪᓕᐊᖑᔪᓂᒃ. 

ᐊᖓᔪᖅᑳᕐᒥ-
ᙶᖅᑐᖅ 
ᐅᖃᐅᓯᖏᑦ 

ᐃᓅᑉᓗᑕ, ᖃᐅᔨᒪᔪᒍᑦ ᓯᕗᓂᒃᓴᖅ ᐊᑕᐅᑦᑎᒃᖁᑦ ᐱᕈᐃᔭᕆᐊᖃᕋᑉᑎᕗᑦ. 

2025-ᒥ, ᓴᕆᒪᓱᒃᐳᖓ ᐱᓕᕆᐊᖏᑦᑕ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᐃᑲᔪᖅᑐᐃᑉᓗᑎᒃ ᐃᓅᖃᑎᑉᑎᓐᓂᒃ, 

ᓴᙱᒃᑎᒋᐊᒃᑲᓐᓂᖅᖢᒋᑦ ᓄᓇᓕᕗᑦ, ᐊᒻᒪ ᐸᕐᓇᐃᑦᑎᐊᖅᖢᑎᒃ 

ᐱᑦᑎᐊᔪᓴᖅᖢᑎᒃ ᑭᖑᕚᒃᓴᑉᑎᓐᓄᑦ ᑕᐃᒪᐅᓛᖅᑐᓂᒃ. 

ᐅᑭᐅᖑᔪᖅ ᐃᖅᑲᐃᑎᑦᑎᕗᖅ ᐅᕙᑉᑎᓐᓄᑦ ᑖᒃᑯᓂᖓ 

ᐊᒃᓴᕈᕐᓇᖅᑐᒃᑰᕈᑎᒋᓚᐅᖅᑕᑉᑎᓐᓂᒃ ᐊᒻᒪ ᓴᙱᓂᕆᔭᑉᑎᓐᓂᑦᑕᐅᖅ. 

ᑭᕙᓪᓕᓗᒃᑖᒥ, ᐃᓄᐃᑦ ᐊᑐᕆᐊᖃᖅᓯᒪᕗᑦ ᐊᑭᑐᔪᒻᒪᕆᖕᓂᒃ- 

ᐃᓅᓇᓱᐊᕈᑎᓂᒃ, ᐃᒡᓗᑭᒃᓴᕐᓂᖅ, ᐊᒻᒪ ᐊᒃᑐᖅᑕᐅᓯᒪᓂᕐᒧᑦ 

ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ. ᐊᑕᐅᑦᑎᒃᑯᓪᓗ, ᑕᑯᕙᒃᐳᒍᑦ 

ᓴᐱᓕᕈᓐᓇᙱᑦᑐᓂᒃ ᖃᐅᑕᒫᑦᑎᐊᖅ − ᐃᓕᓐᓂᐊᖅᑎᑦ ᑎᑭᐅᑎᓇᓱᒃᑐᑦ 

ᐃᓕᓐᓂᐊᕈᑎᖏᓐᓂᒃ, ᐊᖑᓇᓱᒃᑎᑦ ᑲᔪᓯᑎᑦᑎᔪᑦ ᐃᓕᖅᑯᓯᕐᒥᓂᒃ 

ᓄᓇᒥ, ᐊᒻᒪ ᓄᓇᓖᑦ ᑲᑎᖃᑎᒌᒃᖢᑎᒃ ᐃᑲᔪᖅᑐᐃᖃᑎᒌᒃᖢᑎᒃ. 

ᑕᒪᒃᑯᐊ ᐊᑐᖅᑕᐅᓪᓚᑦᑖᖅᓯᒪᔪᑦ ᑕᓯᐅᕈᑕᐅᕗᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᐱᓕᕆᐊᕆᔭᖓᓄᑦ ᐊᒻᒪ ᐃᖅᑲᐃᔾᔪᑎᒋᑉᓗᒍ ᓲᖅ 

ᐱᓕᕆᐊᕗᑦ ᐱᒻᒪᕆᐅᓂᖃᕐᓂᖓᓄᑦ. 

2025-ᒥ ᐅᑭᐅᖓᑦ ᐱᒻᒪᕆᐅᓂᖃᖅᑐᒥᒃ ᑐᙵᕝᕕᓂᒃ 

ᐱᓕᕆᐊᖑᑉᓗᑎᒃ ᐊᒻᒪ ᓄᑖᙳᖅᑎᕆᑉᓗᑎᒃ ᑕᐅᑐᖅᑰᖅᑕᖏᓐᓂᒃ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ. ᐱᐊᓂᒃᖢᑎᕗᑦ 2025-2030-

ᒧᑦ ᓯᕗᒻᒧᑦ ᐸᕐᓇᐅᑎᑉᑎᓐᓂᒃ ᐋᖅᑭᒃᓱᖅᓯᒪᓂᖓᑦ, ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᐋᖅᑮᓚᐅᖅᐳᑦ ᑐᑭᓯᐅᒪᓇᑦᑎᐊᖅᑐᒥᒃ, 

ᐃᓄᖕᓄ−ᐊᐅᓚᑕᐅᓯᒪᔪᓂᒃ ᑐᑭᒧᐊᕈᑎᒃᓴᓂᒃ, ᑐᙵᓂᖃᖅᓯᒪᔪᓂᒃ 

ᐊᓐᓂᕐᓇᖅᑑᑎᒋᔭᑉᑎᓐᓄᑦ ᐊᒻᒪ ᓯᕕᑐᔪᒧᑦ ᑕᐅᑐᖅᑰᖅᑕᑉᑎᓐᓂᒃ. 

ᑭᒡᒐᖅᑐᐃᓂᖃᖅᖢᑕ ᓴᙱᔪᒥᒃ ᑐᕌᖓᔪᓄᑦ ᓂᕿᖃᑦᑎᐊᖃᕐᓂᕐᒧᑦ, 

ᐱᖁᑎᕐᔪᐊᓄᑦ ᐱᕈᐃᑎᑦᑎᓂᕐᒥᒃ, ᐃᒡᓗᓕᕆᓂᕐᒧᑦ, ᐊᒻᒪ 

ᐱᕚᓪᓕᕈᑎᒃᓴᓂᒃ ᐱᕕᖃᖅᑎᑦᑎᓂᕐᒧᑦ, ᐊᑕᐅᑦᑎᒃᑯᑦ 

ᐃᑲᔪᖅᑐᐃᓗᑕᓗ ᐃᓕᖅᑯᓯᓕᕆᓂᕐᒥᒃ ᐆᒻᒪᖅᑎᑦᑎᒃᑲᓐᓂᕐᓂᕐᒥᒃ 

ᐊᒻᒪᓴᐳᔾᔨᓂᕐᒧᑦ ᐱᒋᐊᕈᑎᒃᓴᓂᒃ ᐊᐅᓚᑕᐅᓗᑎᒃ ᐃᓄᖕᓄᑦ. 

ᐱᓕᕆᐊᕆᔭᕗᑦ ᑕᑯᒃᓴᐅᑎᑦᑎᕗᖅ ᐊᖏᕈᑎᒋᓯᒪᓂᑉᑎᓐᓂᒃ 

ᓇᖕᒥᓂᖅᓱᕈᓐᓇᖅᓯᓂᕐᒧᑦ ᐊᒻᒪ ᑕᐃᒫᒃ ᐃᓄᐃᑦ ᓂᐱᖏᑦ 

ᕿᑎᐊᓃᑦᑎᐊᕐᓗᑎᒃ ᐃᓱᒪᓕᐊᕆᔭᐅᓗᒃᑖᖅᑐᓄᑦ ᐊᒃᑐᕐᓂᖃᕐᓂᐊᕐᓗᓂ 

ᐊᕕᒃᑐᖅᓯᒪᓂᕆᔭᑉᑎᓐᓄᑦ. 

ᓂᕆᐅᖕᓂᖃᑦᑎᐊᖅᐳᖓ ᐊᑉᖁᓯᒃᓴᐅᓂᐊᖅᑐᒥᒃ. 

ᐸᕐᓇᐃᓂᖃᑦᑎᕐᓗᑕ, ᐃᓚᒋᓗᒍ ᐱᕙᓪᓕᐊᑎᑦᑎᐅᔭᕐᓂᖅ 

ᓴᐴᓗᑕᐅᑉ ᑮᓇᐅᔭᖓᓐᓂᒃ, ᐋᖅᑭᒃᓱᐃᕗᒍᑦ ᐱᒻᒪᕆᐅᓂᖃᖅᑐᓂᒃ 

ᑐᙵᕝᕕᓂᒃ ᐱᕚᓪᓕᕈᑎᒃᓴᖃᐃᓐᓇᐅᔭᕐᓂᐊᕐᒪᑦ ᐃᑲᔫᑕᐅᓂᐊᖅᑐᒥᒃ 

ᐃᓄᖕᓄᑦ ᐅᑉᓗᒥᑐᐃᓐᓇᐅᙱᑦᑐᒧᑦ, ᑭᓯᐊᓂᑦᑕᐅᖅ 

ᑖᕗᖓᑐᖃᖅ ᓯᕗᓂᒃᓴᑉᑎᓐᓄᑦ. ᐱᓕᕆᖃᑎᒌᖕᓂᖃᕐᓂᕗᑦ 

ᓴᙱᒃᑎᑉᐸᓪᓕᐊᔪᖅ, ᑎᒥᖁᑎᕗᑦ ᒪᑭᒪᔪᓐᓇᖅᓯᓂᖅᓴᐅᓕᖅᖢᓂ, 

ᐊᒻᒪ ᐃᓄᐃᑦ ᓯᕗᓯᐅᖅᑎᐅᓂᖏᑦ ᑲᔪᓯᓂᖃᖅᖢᓂ ᑕᓯᐅᕐᓯᓂᕐᒥᒃ 

ᐊᑉᓗᕈᑎᒃᓴᓂᒃ ᓯᕗᓂᒃᓴᒧᑦ. 

ᑭᒡᒐᖅᑐᖅᖢᒋᑦ ᑲᑎᒪᔨᑦ, ᖁᔭᒋᕙᒃᑲ ᐱᓕᕆᔨᕗᑦ, ᐃᓐᓇᖁᑎᕗᑦ, 

ᓄᓇᓕᖕᓂ ᓯᕗᓕᐅᖅᑎᑦ, ᐱᓕᕆᖃᑎᒋᔭᕗᑦ, ᐊᒻᒪ ᐱᓗᐊᖅᑐᒥᒃ 

ᐃᓄᐃᑦ ᓄᓇᕗᑖᖅᓯᒪᔪᑦ ᐅᒃᐱᕈᓯᖕᓂᖃᕋᑉᓯ ᐊᒻᒪ ᑕᓯᐅᖅᓯᓂᑉᓯᓐᓂᒃ. 

ᐊᑕᐅᑦᑎᒃᑯᑦ, ᑲᔪᓯᖃᑎᒌᖕᓂᐊᖅᑐᒍᑦ ᓴᐳᔾᔨᓗᑕ ᐃᓄᐃᑦ 

ᐱᔪᓐᓇᐅᑎᖏᓐᓂᒃ, ᐃᑲᔪᖅᑐᕐᓗᑎᕗᑦ ᓄᓇᓕᖁᑎᕗᑦ, ᐊᒻᒪ 

ᓯᕗᓂᒃᓴᓕᐅᕐᓗᑕ ᑐᙵᕝᕕᖃᕐᓗᑕ ᐊᓐᓂᕐᓇᖅᑑᑎᒋᔭᑉᑎᓐᓂᒃ ᐊᒻᒪ 

ᑲᒪᒋᔭᖃᖃᑎᒌᖕᓂᖃᕐᓗᑕ ᐊᑯᓐᓂᑉᑎᓐᓂᒃ. 

ᓯᕗᓂᒃᓴᖓᑦ ᑭᕙᓪᓕᕐᒥ ᐃᓄᖕᓄᑦ−ᐊᐅᓚᑕᐅᓂᖃᖅᑐᖅ, ᓴᙱᑉᓗᑎᒃ, 

ᐊᒻᒪ ᑕᑖᖅᖢᓂ ᐱᕕᒃᓴᓂᒃ. 

ᑯᓄ ᑕᑦᑐᐃᓂ, 
ᐊᖓᔪᖅᑳᖅ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ

ᐊᕋᒍᑕᒪᖅᓯᐅᑎᒧᑦ ᐅᓂᑲᖅ ᐅᑭᐅᒥ 2025

ᓯᕗᒻᒧᑦ ᐸᕐᓇᐅᑎ 
ᑐᑭᒧᐊᕈᑎᒃᓴᖅ: 
2025–ᒥ−2030−ᒧᑦ 
ᐋᖅᑭᒃᓱᖅᓯᒪᓂᖓᑦ 

ᓯᕗᒻᒧᑦ ᐸᕐᓇᐅᑎ ᑐᑭᒧᐊᕈᑎᒃᓴᖅ: 2025–ᒥ−2030−ᒧᑦ 

ᐋᖅᑭᒃᓱᖅᓯᒪᓂᖓᑦ ᑕᑯᒃᓴᐅᑎᑦᑎᕗᖅ ᐅᔾᔨᕐᓇᖅᑐᒻᒪᕆᖕᒥᒃ 

ᑎᑭᐅᑎᓂᕐᒧᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ, 

ᑕᑯᒃᓴᐅᑎᑦᑎᔪᖅ ᐃᓗᑐᔪᒥᒃ ᐱᓕᕆᖃᑎᒌᖕᓂᕐᒥᒃ 

ᐊᑯᓐᓂᖓᓂᒃ ᑲᑎᒪᔨᑦ, ᓄᓇᓕᖕᒥᐅᑕᑦ, ᐃᓐᓇᐃᑦ, ᒪᒃᑯᒃᑐᑦ, 

ᐊᒻᒪ ᐃᓄᐃᑦ ᑭᕙᓪᓕᓗᒃᑖᒥ. ᐊᒥᓱᑦᐅ ᑕᖅᑭᒐᓴᖕᓂ, ᑲᑎᒪᔩᑦ 

ᐅᖃᖃᑎᖃᖃᑦᑕᓚᐅᖅᐳᑦ ᓄᓇᓕᖏᑦᑕ ᑲᑎᒪᔨᐅᕝᕕᒋᔭᖏᓐᓄᑦ 

ᑲᑎᖅᓱᐃᑉᓗᑎᒃ ᐃᓱᒪᒋᔭᐅᔪᓂᒃ, ᐃᓱᒫᓘᑕᐅᔪᓂᒃᓯ, ᐊᒻᒪ ᓯᕕᑐᔪᒧᑦ 

ᐱᔫᒥᒋᔭᐅᔪᓂᒃ. ᑕᒪᒃᑯᐊ ᐅᖃᖃᑎᒌᖕᓂᖃᖃᑦᑕᓚᐅᖅᐳᑦ 

ᑲᑎᒪᖃᑎᖃᖅᖢᑎᒃ, ᓄᓇᓕᖕᓂ ᑲᑎᒪᓂᒃᑯᓪᓗ ᐊᒻᒪ 

ᐅᖃᖃᑎᖃᐃᓐᓇᐅᔭᖅᖢᑎᒃ ᓄᓇᕗᑖᖅᓯᒪᔪᓄᑦ, ᑕᐃᒫᒃ 

ᐋᖅᑭᒃᓱᖅᓯᒪᓂᐅᔪᖅ ᑐᙵᕝᕕᖃᑦᑎᐊᕐᓂᐊᕐᒪᑦ 

ᐊᑐᖅᑕᐅᓯᒪᓪᓚᑦᑖᕐᓂᒃᑯᑦ ᐊᒻᒪ ᑕᑯᒃᓴᐅᑎᑦᑎᑉᓗᓂ 

ᓯᕗᓪᓕᐅᔾᔭᐅᔪᒪᔪᓄᑦ ᓇᓗᓇᐃᖅᑕᐅᓪᓚᑦᑖᖅᓯᒪᔪᑦ ᐃᓄᖕᓄᑦ. 

ᐊᑐᖅᖢᑎᒃ ᑖᑉᓱᒥᙵᑦ, ᑲᑎᒪᔨᑦ ᐊᑕᐅᑦᑎᒃᑯᑦ ᖃᐅᔨᓴᕐᓂᖃᖅᖢᑎᒃ 

ᖃᓄᖅ ᐃᓄᐃᑦ ᓇᓗᓇᐃᔭᐃᓚᐅᕐᒪᖔᑕ ᓱᓇᑦ ᑐᐊᕕᕐᓇᖅᑑᑎᐅᖕᒪᖔᑕ 

ᐃᓱᒫᓘᑕᐅᔪᓂᒃ ᐊᒻᒪ ᓱᓇᑦ ᐱᔫᒥᓇᑦᑎᐊᖑᓂᖅᐹᖑᓂᐊᕐᒪᖔᑕ 

ᓯᕕᑐᔪᒧᑦ ᑭᕙᓪᓕᐅᑉ ᖃᓄᐃᙱᑦᑎᐊᕐᓂᐊᕐᒪᑦ. ᑲᑎᒪᔨᑦ ᑐᓂᓯᓚᐅᖅᐳᑦ 

ᑐᓴᖅᑕᖏᓐᓂᒃ ᐊᑕᐅᑦᑎᒃᑯᑦ ᑭᕙᓪᓕᕐᒥᐅᑕᓗᒃᑖᑎᒍᑦ, ᕿᒥᕐᕈᔭᐅᑉᓗᓂ, 

ᐅᖃᐅᓯᐅᑉᓗᓂ ᐊᒻᒪ ᐱᐅᓯᒋᐊᖅᑕᐅᑉᓗᓂ ᐱᓕᕆᖃᑎᒌᒃᖢᑎᒃ. 

ᑕᐃᒪᓐᓇ ᐊᑕᐅᑦᑎᒃᑯᑦ ᐱᓕᕆᖃᑎᒌᖕᓂᖅ ᐊᑐᖅᑕᐅᓚᐅᖅᐳᖅ 

ᑕᐃᒫᒃ ᐃᓛᒃᑯᑦ ᓯᕗᓪᓕᐅᔾᔭᐅᔪᒪᔪᑦ ᓇᓗᓇᐃᖅᑕᐅᑐᐃᓐᓇᙱᓪᓗᓂ 

ᓄᓇᓕᖕᓂᖔᖅᑐᓂᒃ ᑭᓯᐊᓂᑦᑕᐅᖅ ᕿᒥᕐᕈᓗᒋᑦᑕᐅᖅ ᑕᐃᑰᓇ 

ᐃᓄᐃᑦ−ᐊᐅᓚᑕᐅᔪᓄᑦ ᐊᐅᓚᑦᑎᔾᔪᑎᖏᓐᓂᒃ ᑕᑯᒃᓴᐅᑎᑦᑎᔪᒥᒃ 

ᓇᖕᒥᓂᖅᓱᕈᓐᓇᕐᓂᕐᒥᒃ, ᑲᔪᓯᔪᓐᓇᕐᓂᖃᑦᑎᐊᕐᓗᓂ, ᐊᑕᐅᑦᑎᒃᑯᑦ ᐊᒻᒪ 

ᐃᓕᖅᑯᓯᒃᑯᑦ ᑲᔪᓯᓂᖃᕐᓗᓂᓗ. 

ᖃᓄᐃᓕᖓᓕᕐᓂᖓᑦ ᓯᕗᒻᒧᑦ ᐸᕐᓇᐅᑎ ᐋᖅᑭᒃᓱᖅᓯᒪᓂᖓᑦ 

ᐋᖅᑭᒃᓱᖅᑕᐅᓯᒪᓂᖃᖅᑐᖅ ᑕᓪᓕᒪᑦ ᓯᕗᓪᓕᐅᔾᔭᐅᔪᒪᔪᖤᒃ  

ᑕᓯᐅᕈᑕᐅᔪᒃᓴᐅᓗᓂ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑐᑎᒌᒃᑯᓐᓄᑦ ᑕᓪᓕᒪᑦ 

ᐅᑭᐅᓄᑦ ᑐᕌᖓᓗᓂ: 

ᐸᕐᓇᐅᑕᐅᓯᒪᓂᐅᑉ ᓯᕗᓪᓕᐅᔾᔭᐅᔪᒪᓂᖏᑦ

ᐃᓕᖅᑯᓯᓕᕆᓂᖅ ᐅᖃᐅᓯᓕᕆᓂᕐᓗ 
ᑐᕌᒐᑦ: ᐃᓚᒋᔭᐅᓪᓚᑦᑖᕐᓗᓂ ᐃᓄᐃᑦ ᐅᖃᐅᓯᖓᑦ ᐊᒻᒪ ᐃᓕᖅᑯᓯᖓᑦ 
ᐃᓕᓐᓂᐊᖅᑐᓕᕆᓂᒃᑯᑦ ᐊᒻᒪ ᓄᓇᓕᖕᓂ ᐱᓕᕆᐊᖅᓴᖏᓐᓄᑦ

Food Security and

Community Health

Advocacy and

Infastructure and

ᓂᕿᖃᑦᑎᐊᕐᓂᖅ ᐊᒻᒪ ᐃᓄᖕᓂ ᓴᐳᔾᔨᓂᖅ 
ᑐᕌᒐᖅ: ᐃᑲᔪᖅᑐᐃᓂᖅ ᐊᖑᓇᓱᒃᑎᓂᒃ ᐋᖅᑭᐅᒪᔪᒥᒃ 
ᑮᓇᐅᔭᖅᑎᑦᑎᓗᑎᒃ ᐃᑲᔫᑕᐅᔾᔪᑎᒋᓗᒍ ᓂᕿᖃᑦᑎᐊᖅᑎᑦᑎᓂᕐᒧᑦ ᐃᓄᖕᓄᑦ 
ᐊᐅᓚᑕᐅᔪᒃᑯᑦ ᐱᒋᐊᕈᑎᓂᒃ

ᓄᓇᓕᖕᒥ ᐋᓐᓂᐊᖅᑕᐃᓕᒪᓂᖅ ᐊᒻᒪ ᓄᑕᖅᑭᕆᓂᖅ 
ᑐᕌᒐᖅ: ᐱᓯᕚᓪᓕᕐᓗᒍ ᐃᓄᐃᑦ ᐃᓅᓯᖏᑦ ᑭᕙᓪᓕᕐᒥ ᐊᑐᕐᓗᑎᒃ 
ᐊᖏᒡᓕᒋᐊᕐᓗᒋᑦ ᐊᒻᒪ ᐱᐅᓯᕚᓪᓕᕐᓗᒋᑦ ᓄᑕᖅᑭᕆᕝᕖᑦ ᐊᒻᒪ ᓄᓇᓕᖕᒥ 
ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᓄᑦ ᐱᕕᒃᓴᓂᒃ ᐊᒻᒪ ᐊᒥᓲᓂᖅᓴᑦ ᐃᓄᐃᑦ 
ᐃᓅᓯᖃᑦᑎᐊᕐᓂᕐᒧᑦ ᐱᓕᕆᐊᒃᓴᓂᒃ

ᐱᖁᑎᕐᔪᐊᑦ ᐊᒻᒪ ᐱᕚᓪᓕᕈᑎᒃᓴᓂᒃ ᐱᕙᓪᓕᐊᑎᑦᑎᓂᖅ 
ᑐᕌᒐᑦ: ᐊᑐᕐᓗᑎᒃ ᐸᕐᓇᐅᑎᒃᓴᑦᑎᐊᕙᖕᓂᒃ ᐊᒻᒪ ᐱᓕᕆᖃᑎᒋᔭᒃᓴᑦᑎᐊᕙᖕᓂᒃ 
ᐱᔪᓐᓇᖅᓯᓗᑎᒃ ᑮᓇᐅᔭᓂᒃ ᐊᒻᒪ ᐊᖏᒡᓕᒋᐊᕐᓗᒋᑦ ᐱᖁᑎᕐᔪᐊᑦ ᐊᒻᒪ 
ᐱᕚᓪᓕᕈᑎᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ ᐱᒋᐊᕈᑎᑦ ᐊᒻᒪ ᐱᐅᓯᕚᓪᓕᕐᓗᒋᑦ ᐱᕕᒃᓴᑦ 
ᐊᑐᐃᓐᓇᐅᓕᐊᓂᒃᑐᓂᒃ ᐱᐅᓯᕚᓪᓕᖁᑉᓗᒋᑦ ᐃᓄᐃᑦ ᐃᓅᓯᖏᑦ ᑭᕙᓪᓕᐅᑉ ᐃᓗᐊᓂ 

ᑭᒡᒐᖅᑐᐃᓂᖅ ᐊᒻᒪ ᓇᖕᒥᓂᖃᖅᑎᓄᑦ ᐃᓚᒋᔭᖃᕐᓂᖅ 
ᑐᕌᒐᖅ: ᐱᕈᐃᓂᖅ ᐃᓚᒋᔭᖃᕐᓂᕐᒥᒃ ᒐᕙᒪᒧᑦ, ᐸᐸᑦᑎᔨᐅᖃᑎᒌᒃᑐᑦ ᐊᒻᒪ 
ᐊᓯᖏᑦ ᑎᒥᖁᑎᐅᔪᓄᑦ ᑕᐃᒫᒃ ᓴᐳᔾᔨᔪᓐᓇᕐᓂᐊᕐᒪᑕ ᑮᓇᐅᔭᒃᓴᓂᒃ ᐊᒻᒪ 
ᐱᐅᓯᕚᓪᓕᕐᓗᒋᑦ ᓇᖕᒥᓂᖃᖅᑎᓄᑦ ᐃᓚᒌᖕᓂᕐᒥᒃ 

ᐊᕋᒍᑕᒪᖅᓯᐅᑎᒧᑦ ᐅᓂᑲᖅ ᐅᑭᐅᒥ 2025

ᓯᕗᒻᒧᑦ 
ᓯᕗᓪᓕᐅᔾᔨ-
ᓯᒪᓂᐅᔪᑦ
ᖃᓄᐃᓕᐅᕐᓂᖏᑦ ᐅᓂᒃᑳᑦ 

ᐃᓕᖅᑯᓯᓕᕆᓂᖅ 
ᐅᖃᐅᓯᓕᕆᓂᕐᓗ

ᓯᕗᒻᒧᑦ ᑕᐅᑐᖕᓂᖅ (2026 – 2030−ᒧᑦ):
• ᓴᖅᑭᒃᑲᓐᓂᕐᓗᒍ  ᐃᓄᓕᕆᔨᑐᖃᑦ ᑭᕙᓪᓕᕐᒥ 

• ᕿᓂᕐᓗᑎᒃ ᓄᑖᓂᒃ ᐱᓕᕆᖃᑎᒌᖕᓂᐊᖅᑕᑉᑎᓐᓂᒃ 

ᐊᒻᒪ ᑮᓇᐅᔭᖃᖅᑎᑦᑎᓂᕐᒧᑦ ᐱᕕᒃᓴᓂᒃ 

ᐊᑐᖅᑕᐅᓂᐊᕐᓗᑎᒃ ᐃᓕᖅᑯᓯᓕᕆᓂᕐᒧᑦ 

ᐱᓕᕆᐊᒃᓴᒃᑲᓐᓂᕐᓂᒃ ᐊᒻᒪ 

ᐊᑐᐃᓐᓇᐅᑎᑦᑎᔪᓐᓇᖅᓯᓗᑎᒃ ᐱᓕᕆᐊᒃᓴᒃᑲᓐᓂᕐᓂᒃ 

ᐊᒻᒪ ᐊᖏᒡᓕᒋᐊᕐᓗᒋᑦ ᑕᐃᒪᐅᕌᓂᒃᑐᑦ ᐱᓕᕆᐊᒃᓴᑦ 

• ᓴᖅᑭᑦᑎᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓂ  

ᑲᑎᒪᐅᔨᕋᓛᒥᒃ ᐃᓗᐊᓂ ᐃᓄᐃᑦ ᐱᓕᐊᒃᓴᖏᑦ ᐊᒻᒪ 

ᐱᔨᑦᑎᕋᐅᑎᖏᑦ ᐱᓕᕆᕝᕕᖓᓂᒃ ᐃᑲᔪᕈᑕᐅᓂᐊᕐᓗᓂ 

ᓇᓗᓇᐃᔭᑉᓂᕐᒥᒃ ᖃᓄᖅ ᐃᓅᑉ ᐃᓕᑕᕐᓇᕈᑎᖓᑦ 

ᐊᒻᒪ ᐃᓕᖅᑯᓯᖓᑦ ᑐᑭᖃᕐᒪᖔᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓄᑦ 

• ᑲᔪᓯᓂᖃᐃᓐᓇᕐᓗᑎᒃ ᐊᑐᓕᖅᑎᑦᑎᓂᕐᒥᒃ ᐅᑭᐅᓗᒃᑖᒥ 

ᐱᓕᕆᐊᒃᓴᓂᒃ ᐃᓕᓐᓂᐊᖅᑎᑦᑎᓗᑎᒃ ᐃᓄᒃᑎᑐᑦ ᐊᒻᒪ 

ᐱᒪᑐᕐᓗᓂᔾᔪᒃ ᐃᓕᖅᑯᓯᒃᑯᑦ ᖃᐅᔨᒪᓂᕆᔭᐅᔪᑦ 

• ᓯᕗᓪᓕᐅᔾᔨᓗᒋᑦ ᐊᔪᕈᓐᓃᖅᓴᐃᓂᕐᒥᒃ 

ᐊᖑᓇᓱᖕᓂᕐᒥᒃ ᐊᓐᒪ ᐱᖅᑯᓯᒃᑯᑦ 

ᐱᔭᕆᐅᖅᓴᐃᓂᕐᒥᒃ ᐊᒻᒪ ᓴᖅᑮᓗᑎᒃ 

ᐊᔪᕈᓐᓃᖅᓴᐃᒃᑲᓐᓂᕐᓂᕐᒧᑦ ᐱᓕᕆᐊᓂᒃ 

• ᐊᖏᒡᓕᒋᐊᕐᓗᒋᑦ ᐱᕕᒃᓴᐃᑦ ᐊᒻᒪ ᐃᑲᔫᑎᒃᓴᓂᒃ 

ᑐᕌᖓᔪᓄᑦ ᐃᓄᖕᓄᑦ ᐊᒻᒪ ᐃᓕᓐᓂᐊᖅᑎᓪᓗᒋᑦ 

ᐊᔪᕈᓐᓃᖅᓴᓂᖃᕐᓗᑎᒃ ᓴᓇᑎᑕᐅᓗᑎᒃ, ᐃᓚᖃᕐᓗᒍ 

ᑭᒡᒐᖅᑐᐃᓗᑎᒃ ᐃᓄᖕᓂ ᑕᐅᑐᖕᓂᑲᖅᑐᓂᒃ 

ᐃᓕᓐᓂᐊᕈᑎᒃᓴᓂᒃ ᐃᓕᓐᓂᐊᕐᕕᓂᒃ

ᑐᕌᒐᖅ: ᐃᓚᒋᔭᐅᓪᓚᑦᑖᕐᓗᓂ ᐃᓄᐃᑦ 
ᐅᖃᐅᓯᖓᑦ ᐊᒻᒪ ᐃᓕᖅᑯᓯᖓᑦ 
ᐃᓕᓐᓂᐊᖅᑐᓕᕆᓂᒃᑯᑦ ᐊᒻᒪ ᓄᓇᓕᖕᓂ 
ᐱᓕᕆᐊᖅᓴᖏᓐᓄᑦ. 

2025−ᒥ ᐊᒃᑐᖅᑕᐅᓂᕐᒧᑦ ᓇᐃᓈᖅᓯᒪᔪᑦ: 
• ᓄᓇᓕᖕᒥ−ᐊᐅᓚᑕᐅᔪᑦ ᐃᓕᖅᑯᓯᓕᕆᓂᖅ ᐊᒻᒪ 

ᐅᖃᐅᓯᓕᕆᓂᕐᒧᑦ ᓯᕗᓪᓕᐅᔾᔭᐅᔪᒪᔪᑦ ᓇᓗᓇᐃᖅᑕᐅᓯᒪᔪᑦ 

ᑲᑎᒪᔨᒃᑯᑦ ᐅᖃᖃᑎᒌᖕᓂᕐᒥᒃ ᐃᓚᔭᐅᓚᐅᖅᑐᑦ ᓄᑖᓄᑦ 

ᐱᓕᕆᐊᒃᓴᓄᑦ ᑐᑭᒧᐊᕈᑎᓄᑦ 

• ᐱᒋᐊᕈᑕᐅᓚᐅᕐᓂᖓᑦ ᐸᕐᓇᐃᓂᕐᒧᑦ ᐱᒋᐊᓚᐅᖅᑐᖅ 

ᐆᒻᒪᖅᑎᒃᑲᓐᓂᕐᓗᒍ ᐃᓕᖅᑯᓯᓕᕆᓂᕐᒧᑦ ᐱᖁᑎᕐᔪᐊᓂᒃ 

ᐊᒻᒪ ᓴᖅᑭᑦᑎᓗᑎᒃ ᐃᓂᒃᓴᓪᓚᑦᑖᓂᒃ ᖃᐅᔨᒪᓂᕆᔭᐅᔪᓂᒃ 

ᐊᒥᖅᑳᕐᕕᐅᓂᐊᖅᑐᒥᒃ 

• ᐱᓕᕆᐊᖑᓕᓵᖅᑎᓪᓗᒋᑦ ᑐᙵᕕᖏᑦ ᓯᕕᑐᔪᒧᑦ 

ᐋᖅᑭᒃᑕᐅᓚᐅᖅᐳᑦ ᐃᓄᒃᑐᑦ ᐃᓕᓐᓂᐊᖅᑎᑦᑎᓂᕐᒧᑦ 

ᐃᑲᔪᖅᑐᐃᔾᔪᑎᑦ, ᑕᐅᑐᒃᖢᒋᑦ ᓴᙱᓂᖃᖅᑐᒥᒃ ᓄᓇᓕᐅᑉ 

ᐱᔪᒪᓪᓚᑦᑖᖅᑕᖏᓐᓂᒃ 

2025−ᒥ ᖃᓄᐃᓕᐅᕐᓃᑦ ᐊᒻᒪ ᖃᓅᓚᐅᕐᒪᖔᑕ:
• ᐃᑲᔪᖅᑐᐃᓂᖅ ᓄᓇᓕᐅᑉ−ᐃᓗᐊᓂ ᐃᓕᖅᑯᓯᓕᕆᓂᖅ ᐊᒻᒪ 

ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᖃᖅᑎᑦᑎᓂᖅ. ᐊᐅᔭᐅᑎᓪᓗᒍ 

2025-ᒥ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓴᖅᑭᑦᑎᓚᐅᖅᐳᑦ 

ᐃᓄᒃᑎᑐᑦ ᐊᐅᔭᒃᑯᑦ ᑲᑎᖃᑦᑕᖅᑎᑦᑎᓂᕐᒥᒃ ᓄᓇᓕᓗᒃᑖᓂ 

• ᑲᑎᑎᑦᑎᑉᓗᑎᒃ ᐃᓐᓇᕐᓂᒃ, ᒪᒃᑯᒃᑐᓂᒃ ᐊᒻᒪ ᐃᓕᖅᑯᓯᓕᕆᓂᕐᒧᑦ 

ᓯᕗᓕᐅᖅᑎᓂᒃ ᑕᓯᐅᖅᓯᔪᒃᓴᐅᑉᓗᑎᒃ ᐱᕙᓪᓕᐊᑎᑦᑎᓂᕐᒥᒃ 

ᓯᕗᓂᕐᓴᒧᑦ ᐅᖃᐅᓯᓕᕆᓂᕐᒧᑦ ᐱᒋᐊᕈᑎᓂᒃ 

• ᐱᒋᐊᖅᑎᑦᑎᑉᓗᑎᒃ ᐸᕐᓇᐃᓂᕐᒥᒃ ᐃᓕᖅᑯᓯᓕᕆᕝᕕᒃᓴᓄᑦ ᐊᒻᒪ 

ᐱᕕᒃᓴᕐᕕᖃᕐᓗᑎᒃ ᑕᐅᑐᒡᓗᓂᔾᔪᒃ ᓄᓇᓕᐅᑉ ᐃᓱᒪᒋᔭᖏᓐᓂᒃ 

ᑲᑎᖅᓱᖅᑕᐅᓚᐅᖅᑐᑦ ᑕᐃᑲᓂ ᓯᕗᒻᒧᑦ ᐸᕐᓇᐃᓂᕐᒧᑦ 

ᐅᖃᖃᑎᒌᒃᑎᓪᓗᒋᑦ 

• ᐱᓕᕆᖃᑎᖃᖅᖢᑎᒃ ᐱᓕᕆᖃᑎᒋᔭᐅᔪᓂᒃ ᐱᐅᓯᕚᓪᓕᖁᑉᓗᒋᑦ 

ᐃᓄᒃᑎᑐᑦ ᐃᓕᓐᓂᐊᕈᑎᒃᓴᑦ ᑕᒪᒃᑮᖕᓄᑦ ᒪᒃᑯᒃᑐᓄᑦ

ᑭᕙᓪᓕᖅ ᐃᓄᐃᑦ ᑲᑐᑦᔨᖃᑎᒋᑦ

ᓯᕗᒻᒧᑦ ᑕᐅᑐᖕᓂᖅ (2026 – 2030−ᒧᑦ):
• ᓴᖅᑭᑦᑎᓂᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐱᒪᑐᐃᓂᕐᒧᑦ ᐸᕐᓇᐅᒻᒥᒃ ᓯᕗᒻᒧᑦ ᑐᕌᖓᔪᒥᒃ 

• ᓴᓇᑎᑦᑎᓂᖅ ᑭᕙᓪᓕᕐᒥ ᓴᐳᔾᔨᔨᓂᒃ ᑕᒪᕐᒥᒃ 

ᑭᕙᓪᓕᐅᑉ ᓄᓇᓕᖏᓐᓂᒃ 

• ᑲᔪᓰᓐᓇᕐᓗᑎᒃ ᓄᓇᓕᖕᓂ ᐅᖃᖃᑎᒌᖕᓕᕐᒥᒃ 

ᓇᓗᓇᐃᔭᐃᓂᐊᕐᓗᑎᒃ ᓄᓇᓕᐅᑉ 

ᐱᔪᒪᓪᓚᑦᑖᖅᑕᖏᓐᓂᒃ  

• ᕿᓃᓐᓇᐅᔭᕐᓗᑎᒃ ᑮᓇᐅᔭᒃᓴᒃᑲᓐᓂᕐᓂᒃ ᐊᒻᒪ 

ᐱᓕᕆᖃᑎᒃᓴᒃᑲᓐᓂᕐᓂᒃ 

• ᕿᓂᕐᓂᖅ ᑕᕆᐅᕐᒥ ᓴᐳᔾᔭᐅᔪᑎᓂᒃ ᐱᒋᐊᕈᑎᒃᓴᓂᒃ 

ᐅᕝᕙᓘᓐᓃᑦ ᐊᓯᐊᓂ ᐃᓄᐃᑦ ᓴᐳᔾᔨᓂᕐᒧᑦ 

ᐱᓕᕆᐊᒃᓴᒥᒃ ᑕᐃᒪᓐᓇ ᑮᓇᐅᔭᖃᖅᑎᑦᑎᓇᔭᖅᑐᓄᑦ 

• ᖃᐅᔨᓴᕐᓗᒋᑦ ᒫᓐᓇᐅᔪᖅ ᒥᕐᙳᐃᖅᓯᕐᕕᒧᑦ 

ᐃᓄᐃᑦ ᐊᒃᑐᖅᑕᐅᓂᕐᒧᑦ ᐱᕚᓪᓕᕈᑎᓄᑦ 

ᐊᖏᕈᑎᓂᒃ ᑐᕌᖓᔪᓄᑦ ᓴᐳᔾᔨᓂᕐᒧᑦ ᐱᓕᕆᐊᕐᒧᑦ 

ᑮᓇᐅᔭᖃᖅᑎᑕᐅᓂᕐᒧᑦ ᐱᕕᒃᓴᓂᒃ 

• ᓴᖅᑭᑦᑎᓂᖅ ᐊᒻᒪᒃᑲᓐᓂᖅ ᓂᕿᖃᑦᑎᐊᕐᓂᕐᒧᑦ ᐊᒻᒪ 

ᓂᕿᓂᒃ ᖃᐊᔨᓴᕐᕕᒃᓴᒥᒃ ᐱᓕᕆᐊᓂᒃ 

• ᑕᑯᒋᐊᕐᓗᒋᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᓄᓇᓕᖕᒥ−ᓇᖕᒥᓂᕆᔭᐅᔪᓂᒃ ᕿᕿᔫᓯᕝᕕᐅᔪᓂᒃ ᐊᒻᒪ 

ᓂᕿᓂᒃ ᑐᓂᐅᖅᑲᐃᕝᕕᐅᕙᒃᑐᓂᑦ ᐃᓂᖏᓐᓂᒃ 

ᓂᕿᖃᑦᑎᐊᕐᓂᕐᒧᑦ ᐊᒻᒪ 
ᐃᓄᖕᓂ ᓴᐳᔾᔨᓂᖅ 

Food Security and

ᑐᕌᒐᖅ: ᐃᑲᔪᖅᑐᐃᓂᖅ 
ᐊᖑᓇᓱᒃᑎᓂᒃ ᐊᑐᕐᓗᑎᒃ 
ᒪᑭᒪᑦᑎᐊᖅᑐᓂᒃ ᑮᓇᐅᔭᖃᖅᑎᑦᑎᓂᕐᒥᒃ 
ᓂᕿᖃᖅᑎᑦᑎᑦᐊᖅᑐᒥᒃ ᐊᑐᕐᓗᑎᒃ ᐃᓄᐃᑦ 
ᐊᐅᓚᑕᖏᓐᓂᒃ ᐱᒋᐊᕈᑎᓂᒃ. 

2025−ᒥ ᐊᒃᑐᖅᑕᐅᓂᕐᒧᑦ ᓇᐃᓈᖅᓯᒪᔪᑦ:
• ᐊᖑᓇᓱᒃᑎᑦ ᓄᓇᓕᓗᒃᑖᓂ ᐅᖃᖃᑎᒌᖃᑎᒌᒃᖢᑎᒃ 

ᓇᓗᓇᐃᔭᐃᑉᓗᑎᒃ ᐱᔭᕆᐊᖃᖅᑕᖏᓐᓂᒃ, ᐱᑕᖃᙱᓐᓂᐅᔪᑦ 

ᐊᒻᒪ ᐱᕕᒃᓴᑦ ᑐᕌᖓᔪᓄᑦ ᓂᕿᖃᑦᑎᐊᕐᓂᕐᒧᑦ 

• ᐃᖏᕐᕋᓂᖓᑦ ᑎᑭᐅᑎᔭᐅᓂᖓᑦ ᐃᓄᐃᑦ−ᐊᐅᓚᑕᐅᔪᒧᑦ 

ᐱᒪᑐᐃᓂᕐᒧᑦ ᐊᒻᒪ ᓴᐳᔾᔨᓂᕐᒧᑦ ᐱᒋᐊᕈᑎᓂᒃ, ᑕᐅᑐᖅᑰᖅᖢᒋᑦ 

ᓄᓇᓕᐅᑉ ᓯᕗᓪᓕᐅᔾᔪᒪᔭᖏᓐᓂᒃ ᓴᖅᑭᓚᐅᖅᐳᑦ 

ᐅᖃᖃᑎᒌᖕᓂᖃᖅᑎᓪᓗᒋᑦ 

2025−ᒥ ᖃᓄᐃᓕᐅᕐᓃᑦ ᐊᒻᒪ ᖃᓅᓚᐅᕐᒪᖔᑕ:
• ᓯᕗᓂᕐᒥ ᐊᑐᓕᖅᑎᑦᑎᓂᕐᒧᑦ ᐳᕐᓇᐃᓂᖅ ᓴᐳᔾᔨᔨᑦ 

ᐱᓕᕆᐊᖓᓄᑦ ᓇᓗᓇᐃᖅᑕᐅᓚᐅᖅᑐᖅ ᑲᑕᒑᕆᕝᕕᒃ 

2025-ᖑᑎᓪᓗᒍ, ᐃᓚᒋᖃᑕᐅᑉᓗᒍ ᐊᔪᕈᓐᓃᖅᓴᐃᓂᕐᒥᒃ ᐊᒻᒪ 

ᐱᔭᐅᔭᕆᐊᓕᖕᓂ ᖃᐅᔨᓴᕐᓂᖃᖅᖢᓂ 

• ᐅᖃᖃᑎᒌᓂᖃᖅᑎᑦᑎᓂᖅ ᐊᖑᓇᓱᒃᑎᓄᑦ ᐃᑲᔪᖅᑐᐃᓂᕐᒥᒃ, 

ᐱᖁᑎᓂᒃ ᐊᑐᕆᐊᓕᖏᓐᓂᒃ ᐊᑐᐃᓐᓇᐅᑎᑦᑎᓂᕐᒧᑦ, 

ᓯᕐᓗᐊᖃᕐᓂᕐᒧᑦ, ᐊᒻᒪ ᓄᓇᒥ ᐊᔪᕈᓐᓃᖅᓴᐃᓂᕐᒥᒃ 

• ᐅᖃᖃᑎᖃᖅᖢᑎᒃ ᐱᓕᕆᖃᑎᒌᒃᑐᓄᑦ ᕿᓂᕐᓗᑎᒃ ᓯᕕᑐᔪᒧᑦ 

ᑮᓇᐅᔭᖃᖅᑎᑦᑎᓂᕐᒧᑦ ᐊᓯᐊᒎᕈᑎᒃᓴᓂᒃ ᓴᐳᔾᔨᓂᐊᕐᓗᓂ ᐊᒻᒪ 

ᓂᕿᖃᕈᑎᓄᑦ ᐋᖅᑭᐅᒪᓯᒪᔪᓄᑦ 

• ᐃᓚᐅᖃᑕᐅᑉᓗᑎᒃ ᑭᕙᓪᓕᓗᒃᑖᕐᒥ ᐅᖃᐅᓯᖃᕐᓂᕐᒥᒃ 

ᑐᑭᓯᒋᐊᖅᑕᐅᓯᒪᔪᓂᒃ ᑕᐃᑲᙵᓪᓚᑦᑖᖅ ᓄᓇᓕᐅᑉ 

ᐃᓱᒪᒋᔭᖏᓐᓂᒃ ᑲᑎᖅᓱᖅᑕᐅᓯᒪᑉᓗᑎᒃ ᑲᑎᒪᔨᓄᑦ 

ᐊᕋᒍᑕᒪᖅᓯᐅᑎᒧᑦ ᐅᓂᑲᖅ ᐅᑭᐅᒥ 2025

ᓄᓇᓕᖕᒥ ᐋᓐᓂᐊᖅᑕᐃᓕᒪᓂᖅ 
ᐊᒻᒪ ᓄᑕᖅᑭᕆᓂᖅ 

ᑐᕌᒐᖅ: ᐱᐅᓯᕚᓪᓕᕐᓗᒍ ᐃᓄᐃᑦ ᐃᓅᓯᖏᑦ 
ᑭᕙᓪᓕᕐᒥ ᐊᑐᕐᓗᑎᒃ ᐊᖏᒡᓕᒋᐊᖅᓯᒪᔪᓂᒃ 
ᐊᒻᒪ ᐱᐅᓯᕚᓪᓕᖅᓯᒪᔪᓂᒃ ᓄᑕᖅᑭᕆᕝᕕᓂᒃ 
ᐊᒻᒪ ᓄᓇᓕᐅᑉ ᐋᓐᓂᐊᖅᑕᐃᓕᒪᓂᕐᒧᑦ 
ᐱᔨᑦᑎᕋᐅᑎᖏᓐᓂᒃ ᐱᕕᒃᓴᓂᒃ ᐊᒻᒪ 
ᐊᒥᓲᓂᖅᓴᓂᒃ ᐃᓄᐃᑦ ᖃᓄᐃᙱᑦᑎᐊᕐᓂᕐᒧᑦ 
ᐱᓕᕆᐊᒃᓴᓂᒃ. 

2025−ᒥ ᐊᒃᑐᖅᑕᐅᓂᕐᒧᑦ ᓇᐃᓈᖅᓯᒪᔪᑦ:
• ᐊᖏᒡᓕᒋᐊᕐᓗᒋᑦ ᑭᕙᓪᓕᕐᒥ ᐅᖃᖃᑎᒌᖕᓂᕐᒧᑦ 

ᓇᓗᓇᐃᔭᐃᓗᑎᒃ ᓄᓇᓕᖕᒧ−ᑐᕌᖓᓪᓗᐊᖅᑐᓄᑦ ᓄᑕᖅᑭᕆᓂᕐᒥᒃ 

ᐊᒻᒪ ᖃᓄᐃᙱᑦᑎᐊᕋᓱᖕᓂᕐᒧᑦ ᐱᔭᐅᔭᕆᐊᓕᖕᓂᒃ 

• ᑭᒡᒐᖅᑐᐃᓂᖅ ᓯᕗᒻᒨᖓᓗᓂ ᐱᐅᓂᖅᓴᒥᒃ 

ᐊᑐᐃᓐᓇᐅᓂᖃᓕᕐᓗᑎᒃ ᐃᓕᖅᑯᓯᒃᑯᑦ ᑐᙵᓂᖃᖅᑐᓂᒃ 

ᐱᔨᑦᑎᕋᐅᑎᓂᒃ ᑐᓴᖅᑕᐅᒐᔪᒃᑐᓂᒃ ᒪᓕᒡᓗᑎᒃ ᓄᓇᕗᑖᖅᓯᒪᔪᓂᒃ 

2025−ᒥ ᖃᓄᐃᓕᐅᕐᓃᑦ ᐊᒻᒪ ᖃᓅᓚᐅᕐᒪᖔᑕ:
• ᐱᓕᕆᖃᑎᖃᒋᔭᑉᑎᓐᓂᒃ ᐱᓕᕆᖃᑎᒌᒃᖢᑕ ᓇᓗᓇᐃᔭᐃᔪᒪᑉᓗᑕ 

ᐊᔪᕈᓐᓃᖅᓴᐃᓂᕐᒧᑦ ᑐᕌᖓᔪᓄᑦ ᐃᓕᓐᓂᐊᕈᖅᓴᓂᕐᒧᑦ 

ᐃᓕᓐᓂᐊᖅᑎᑦᑎᔨᓂᒃ ᐊᒻᒪ ᖃᐅᔨᓴᖅᖢᒋᑦ 

ᓄᑕᖅᑭᕆᕝᕕᐅᑉ ᐱᔭᕆᐊᓕᖏᓐᓂᒃ 

• ᓇᓗᓇᐃᖅᓯᑉᓗᑕ ᓄᓇᓕᐅᑉ−ᐃᓗᐊᓂ ᑐᓗᖅᑕᕈᑏᑦ 

ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᖏᓐᓄᑦ ᐊᑐᐃᓐᓇᐅᓂᖏᑦ 

ᐊᒻᒪ ᐱᕕᒃᓴᑦ ᐱᐅᓯᕚᓪᓕᖅᑎᑦᑎᓂᕐᒧᑦ ᓇᐅᒃᑰᕆᐊᒃᓴᖅ ᐊᒻᒪ 

ᐃᑲᔪᖅᑐᖅᑕᐅᓂᕐᒧᑦ 

• ᑲᑎᖦᖢᒋᑦ ᓄᓇᓕᐅᑉ ᐃᓱᒪᒃᓴᖅᓯᐅᕈᑎᖏᓐᓂᒃ ᑕᐃᑯᖓ 

ᐸᕐᓇᒃᓵᓕᔾᔪᑎᓄᑦ ᐃᓅᓯᑦᑎᐊᕆᖕᓂᕐᒧᑦ ᐊᒻᒪ ᓄᑕᖅᑭᕆᕝᕕᖕᓄᑦ 

ᐱᒋᐊᕈᑎᓂᒃ ᑐᕌᖓᔪᓄᑦ 

ᓯᕗᒻᒧᑦ ᑕᐅᑐᖕᓂᖅ (2026 – 2030−ᒧᑦ):
• ᐃᑲᔪᖅᑐᕐᓗᒋᑦ ᐃᓄᖕᓄᑦ−ᐊᐅᓚᑕᐅᔪᑦ ᐸᐃᕆᕝᕕᖕᒧᑦ 

ᒪᒃᑕᐅᕙᒃᑐᑦ ᐊᒻᒪ ᐱᓕᕆᕝᕕᖕᒧᑦ ᐱᕙᓪᓕᐊᑦᑎᑦᑎᓂᕐᒧᑦ 

• ᐱᒋᐊᕈᑎ ᓄᓇᓕᖕᒥ ᐸᐃᕆᕝᕕᖕᒧᑦ ᐋᖅᑭᒋᐊᕈᑎᑦ 

ᐊᑯᑉᓕᖅᓯᒪᓗᑎᒃ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᒃᓴᒥᒃ

• ᐊᖏᒡᓕᕆᐊᕐᖢᒋᑦ ᐃᓱᒪᓕᕆᓂᕐᒧᑦ ᐱᓕᕆᐊᒃᓴᑦ 

• ᐅᖃᖃᑎᒋᓗᒋᑦ ᓄᓇᕗᑦ ᐅᑭᐅᖅᑕᖅᑐᒥ 

ᓯᓚᑦᑐᖅᓴᕐᕕᖏᓐᓂᒃ ᑐᕌᖓᔪᓄᑦ 

ᐃᓕᓐᓂᐊᕆᐅᖅᓴᑎᑦᑎᓂᕐᒥᒃ ᐃᓕᓐᓂᐊᖅᑎᒃᓴᓄᑦ 

ᐱᓕᕆᐊᒃᓴᓂᒃ ᐃᓄᖕᓄᑦ ᑐᕌᖓᔪᓄᑦ 

• ᕿᒥᕐᕈᓗᒍ ᒥᑦᑎᒪᑕᓕᐅᑉ ᐃᓕᓐᓂᐊᕈᑎᒃᓴᖓᑦ 

ᒫᓐᑕᓱᐊᕆᐅᓂᕋᖅᑕᐅᔪᖅ- ᐃᓕᓐᓂᐊᕐᕕᖓᑦ 

ᐊᒻᒪ ᕿᒥᕐᕈᕈᓘᔭᕐᓗᒋᑦ ᐊᓯᖏᑦ 

ᐸᐃᕆᕝᕖᑦ ᐊᑐᖅᐸᒃᑕᖏᓐᓂᒃ 

• ᐸᐃᕆᕝᕕᓂᒃ ᐊᐅᓚᑦᑎᕙᒃᑐᓂᒃ ᖃᐅᔨᒋᐊᕐᕕᒋᓗᒋᑦ 

ᐊᖏᔫᑎᓄᑦ ᐱᔭᕆᐊᖃᖅᑕᖏᓐᓂᒃ ᖃᐅᔨᓴᕐᓗᑎᒃ 

• ᐊᖏᒡᓕᒋᐊᕐᓗᒋᑦ ᑮᓇᐅᔭᓕᕆᔾᔪᑎᑦ 

ᐅᖃᓕᒫᕆᐅᖅᓴᓂᕐᒧᑦ/ᑎᑎᖅᑭᕆᔭᕆᐅᖅᓴᓂᕐᒧᑦ 

ᑐᕌᖓᔪᓄᑦ ᐸᐃᕆᕝᕕᓂ ᐊᐅᓚᑦᑎᔨᐅᔪᓄᑦ 

• ᕿᒥᕐᕈᓗᒋᑦ ᑕᐃᒪᐅᕌᓂᒃᑐᓂᒃ 

ᐸᐃᕆᕝᕕᓂᒃ ᐱᖁᑎᖏᓐᓂᒃ 

• ᐋᓐᓂᐊᕐᕕᓕᐊᖅᓯᒪᔪᑦ ᓇᕐᔪᕐᕕᖓᓂᒃ ᐱᒋᐊᕈᑎᒃᓴᑦ 

ᒥᒃᖠᒋᐊᕈᑕᐅᓇᔭᖅᑐᑦ ᐋᓐᓂᐊᕐᕕᓕᐊᕆᐊᒃᓴᖅ 

ᖃᑉᓗᓈᓄᑦ ᐃᖏᕐᕋᓂᕐᒧᑦ 

Community Health

ᑭᕙᓪᓕᖅ ᐃᓄᐃᑦ ᑲᑐᑦᔨᖃᑎᒋᑦ

ᓯᕗᒻᒧᑦ ᑕᐅᑐᖕᓂᖅ (2026 – 2030−ᒧᑦ):
• ᐸᕐᓇᐃᓂᖅ ᐅᒃᑯᐃᖅᓯᓂᕐᒧᑦ 

ᐃᓕᖅᑯᓯᓕᕆᕝᕕᖕᒥᒃ ᐃᓛᒃᑯᑦ ᓄᓇᓕᖕᓂ 

ᐊᒻᒪ ᕿᓂᕐᓗᑎᒃ ᑮᓇᐅᔭᓕᐅᕐᕕᒃᓴᓂᒃ 

ᐊᑐᖅᑕᐅᔪᒃᓴᓂᒃ ᐊᐅᓚᑦᑎᓂᕐᒧᑦ ᐊᒻᒪ 

ᐋᖅᑭᐅᒪᑎᑦᑎᓂᕐᒧᑦ ᐊᑭᖏᓐᓂᒃ 

• ᐱᓕᕆᐊᕆᓗᒋᑦ ᓄᓇᒥ ᐱᕙᓪᓕᐊᓂᖏᑦ ᓈᒻᒪᙱᓗᑕᑦ 

ᐃᓚᒋᖃᑕᐅᓗᒋᑦ ᐋᖅᑭᒋᐊᕈᑎᑦ ᑕᐃᒃᑯᓄᖓ 

ᐃᓂᒃᓴᓄᑦ ᐋᖅᑭᐅᒫᓂᙱᑦᑐᓄᑦ 

• ᓴᖅᑭᑦᑎᓂᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐃᒡᓗᓕᕆᓂᕐᒧᑦ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᖓᓂᒃ 

ᑭᔾᔪᑎᒃᓴᐅᓗᓂ ᐱᔭᐅᔭᕆᐊᓕᖕᓂ 

ᓴᖅᑭᑕᐅᓚᐅᖅᑐᓂᒃ ᐃᓛᒃᑯᑦ ᓄᓇᓕᖕᓂ 

• ᑭᒡᒐᖅᑐᐃᓂᖅ ᐊᖏᒡᓕᒋᐊᕐᓗᒋᑦ ᓴᓇᔭᒃᓴᑦ 

ᐅᔭᕋᖕᓂᐊᕐᕕᓂ ᐃᓗᐊᓂ ᐊᒻᒪ ᓯᓚᑖᒍᑦ 

ᐃᓄᐃᑦ ᐊᒃᑐᖅᑕᐅᓂᕐᒧᑦ ᐱᕚᓪᓕᕈᑎᓄᑦ 

ᐊᖏᕈᑎᖏᑦᑎᒍᑦ (IIBAs)

• ᑭᒡᒐᖅᑐᐃᓂᖅ ᐊᖏᒡᓕᒋᐊᕐᓗᒋᑦ ᐃᓄᐃᑦ 

ᓴᓇᑎᑕᐅᓂᖏᑦ ᐅᔭᕋᖕᓂᐊᕐᕕᓂᒃ 

ᐊᐅᓚᓂᖃᖅᑐᓂᒃ ᐊᒻᒪ ᓇᐅᑦᑎᖅᑐᐃᓗᑎᒃ 

ᐅᒃᑯᐊᖅᐸᓪᓕᐊᓂᐊᖅᑎᓪᓗᒋᑦ ᐅᔭᕋᖕᓂᐊᕐᕖᑦ 

ᓯᕗᒻᒧᑦ ᐸᕐᓇᐅᑎᖏᓐᓂᒃ 

• ᐃᑲᔪᖅᑐᐃᓂᖅ ᑭᕙᓪᓕᕐᒥ ᐆᒃᑳᓕᕆᓂᖅ ᐊᒻᒪ 

ᐊᓯᖏᓐᓂᒡᓗ ᐆᒻᒪᖅᑯᑎᓕᕆᔾᔪᑎᖏᓐᓂᒃ 

ᐊᓯᐊᒎᕈᑎᒃᓴᖏᓐᓂᒃ ᐱᒋᐊᕈᑎᓂᒃ 

• ᐱᕈᐃᓂᖅ ᐳᓚᕋᖅᑐᓕᕆᓂᖅ ᐊᒻᒪ ᓇᖕᒥᓂᖃᕐᓂᕐᒧᑦ 

ᐱᕙᓪᓕᐊᑎᑦᑎᓂᕐᒥᒃ ᐱᕕᒃᓴᓂᒃ ᑭᕙᓪᓕᐅᑉ ᐃᓗᐊᓂ

ᐱᖁᑎᕐᔪᐊᓄᑦ ᐊᒻᒪ 
ᐱᕚᓪᓕᕈᑎᒃᓴᓄᑦ 
ᐱᕙᓪᓕᐊᑎᑦᑎᓂᖅ

ᑐᕌᒐᖅ: ᐊᑐᕐᓗᑎᒃ ᐸᕐᓇᐃᑦᑎᐊᕐᓂᕐᒥᒃ ᐊᒻᒪ 
ᐃᓚᒋᔭᐅᑦᑎᐊᕐᓂᕐᒥᒃ ᑕᐃᒫᒃ ᐊᑐᕈᓐᓇᕐᓗᑎᒃ 
ᑮᓇᐅᔭᓂᒃ ᐊᒻᒪ ᐊᖏᒡᓕᒋᐊᕐᓗᒋᑦ 
ᐱᖁᑎᕐᔪᐊᑦ ᐊᒻᒪ ᐱᕚᓪᓕᕈᑎᒃᓴᓂᒃ 
ᐱᕙᓪᓕᐊᑎᑦᑎᓂᕐᒧᑦ ᐱᒋᐊᕈᑎᓂᒃ ᐊᒻᒪ 
ᐱᐅᓯᕚᓪᓕᕐᓗᒋᑦ ᑕᐃᒪᐅᕌᓂᒃᑐᓂᒃ ᐱᕕᒃᓴᓂᒃ 
ᑕᐃᒫᒃ ᐱᐅᓯᕚᓪᓕᕐᓂᐊᕐᓗᒍ ᐃᓅᓯᖏᑦᑕ 
ᑭᕙᓪᓕᕐᒥᐅᓄᓗᒃᑖᖅ. 

2025−ᒥ ᐊᒃᑐᖅᑕᐅᓂᕐᒧᑦ ᓇᐃᓈᖅᓯᒪᔪᑦ:
• ᓄᓇᓕᖕᒥ ᐃᓱᒪᒋᔭᖏᑦ ᓇᓗᓇᐃᕈᑕᐅᓚᐅᖅᐳᑦ ᐱᖁᑎᕐᔪᐊᑦ 

ᐱᑕᖃᙱᓐᓂᖏᑦ ᓲᕐᓗ ᐆᒻᒪᖅᑯᑎᓂᒃ ᓴᐳᔾᔭᐅᓂᖅ, 

ᐃᒡᓗᓕᕆᓂᖅ ᐊᒻᒪ ᐊᑦᑕᑕᕈᑎᖃᕐᓂᕐᓗ 

• ᓴᙱᒃᑎᑦᑎᒋᐊᖅᓯᓂᖅ ᐱᓕᕆᖃᑎᒌᖕᓂᕐᒥᒃ ᐃᓄᐃᑦ−

ᐊᐅᓚᑕᐅᔪᓄᑦ ᑯᐊᐳᕇᓴᓂᒃ ᒪᓕᒍᑎᓗᒍ ᐱᕙᓪᓕᐊᑎᑦᑎᓂᕐᒧᑦ 

ᐃᓱᒪᓕᐊᖑᔪᓂᒃ  ᓯᕕᑐᔪᒧᑦ ᐃᓄᐃᑦ ᐱᕚᓪᓕᕈᑎᒃᓴᖃᕐᓂᐊᕐᒪᑕ 

2025−ᒥ ᖃᓄᐃᓕᐅᕐᓃᑦ ᐊᒻᒪ ᖃᓅᓚᐅᕐᒪᖔᑕ:
• ᐃᓚᐅᖃᑕᐅᓂᖅ ᒪᓕᒐᓕᐅᕈᑎᓂᒃ ᐊᒻᒪ ᐊᑐᐊᒐᓕᕆᓂᖅ 

ᐃᑲᔪᖅᑐᐃᓂᐊᖅᑐᒥᒃ ᐱᕙᓪᓕᐊᓂᖓᑦ ᐊᖏᔫᑎᓄᑦ ᑭᕙᓪᓕᕐᒥ 

ᐱᖁᑎᕐᔪᐊᖏᓐᓄᑦ ᐱᓕᕆᐊᓄᑦ 

• ᓯᕗᒻᒨᖓᔪᓂᒃ ᐅᖃᖃᑎᒌᖕᓂᖅ ᓄᓇᓕᖕᒥ ᐱᓕᕆᖃᑎᒋᔭᐅᔪᓄᑦ 

ᐊᒻᒪ ᓇᖕᒥᓂᕆᔭᐅᔪᓄᑦ ᐱᓇᐃᕐᓯᓂᐊᕐᓗᓂ ᐱᕙᓪᓕᐊᔾᔪᑎᒃᓴᓂᒃ 

• ᑲᑎᓪᓗᒋᑦ ᓄᓇᓕᖕᒥ−ᓇᓗᓇᐃᖅᑕᐅᔪᒥᒃ ᐱᔭᐅᔭᕆᐊᖃᖅᑐᓂᒃ 

ᑕᐃᑲᙵᑦ ᓯᕗᒻᒧᑦ ᐸᕐᓇᐅᑎᒥᒃ ᐅᖃᖃᑎᒌᖕᓂᕐᒥᒃ ᑎᑭᐅᑎᓗᒍ 

ᑭᒡᒐᖅᑐᐃᓂᕐᒧᑦ ᐊᒻᒪ ᐸᕐᓇᐃᓂᕐᒧᑦ 

ᐊᕋᒍᑕᒪᖅᓯᐅᑎᒧᑦ ᐅᓂᑲᖅ ᐅᑭᐅᒥ 2025

ᓯᕗᒻᒧᑦ ᑕᐅᑐᖕᓂᖅ (2026 – 2030−ᒧᑦ):
• ᑲᑎᒪᖃᑎᖃᕋᔪᒡᓗᑎᒃ ᑕᒪᒃᑮᖕᓂᒃ 

ᒐᕙᒪᑐᖃᒃᑯᓐᓂ ᐊᒻᒪ ᓄᓇᕗᑦ ᒐᕙᒪᖁᑎᖓᓐᓂᒃ 

ᓯᕗᒻᒧᐊᒃᐸᓪᓕᐊᖁᑉᓗᒍ ᓄᓇᓕᐅᑉ ᐊᒻᒪ ᑭᕙᓪᓕᐅᑉ 

ᓯᕗᓪᓕᐅᔾᔨᔪᒪᔭᖏᓐᓂᒃ 

• ᐊᑐᕐᓗᑎᒃ ᑭᒡᒐᖅᑐᐃᓂᕐᒥᒃ ᐱᐅᓯᕚᓪᓕᖁᑉᓗᒋᑦ 

ᐃᓚᒌᖕᓂᖃᕐᓂᕐᒧᑦ ᒐᕙᒪᓂ ᐊᒻᒪ ᐱᓕᕆᕝᕕᒡᔪᐊᓂ 

ᓴᐳᒻᒥᓂᐊᕐᓗᑎᒃ ᐱᐅᓂᖅᓴᒥᒃ ᑮᓇᐅᔭᖃᖅᑎᐅᔪᓂᒃ 

ᑐᕌᖓᔪᒧᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ 

• ᐊᑐᕐᓗᑎᒃ ᑭᒡᒐᖅᑐᐃᓂᕐᒥᒃ ᑕᐃᒫᒃ ᐊᖏᕈᑏᑦ 

ᐅᐱᒋᔭᐅᓂᐊᕐᒪᑕ ᐊᒻᒪ ᓇᕐᖓᕆᔭᐅᓗᑎᒃ 

• ᑭᒡᒐᖅᑐᐃᓗᑎᒃ ᑕᑯᒃᓴᐅᑦᑎᐊᖅᑐᒥᒃ 

ᐱᓕᕆᓂᕐᒥᒃ ᓇᓗᓇᐃᖅᓯᔾᔪᑕᐅᔪᒃᓴᒥᒃ 

ᓄᓇᕗᒥ ᒥᕐᙳᐃᖅᓯᕐᕕᓂᒃ 

• ᑭᒡᒐᖅᑐᐃᓗᑎᒃ ᐱᐅᓯᕚᓪᓕᕐᓂᐊᕐᓗᒋᑦ 

ᐊᑐᖅᑕᐅᔪᓐᓇᕐᓂᖏᑦ ᑳᓐᑐᐊᒃ−ᖃᖅᑎᐅᔪᓂᒃ ᐊᒻᒪ 

ᐃᓄᖕᓂ ᓴᓇᑎᑦᑎᓂᕐᒥᒃ ᑳᓐᑐᐊᒃ−ᖃᖅᑎᐅᔪᓗᒃᑖᓂ 

• ᑭᒡᒐᖅᑐᐃᓂᖅ ᐱᐅᓂᖅᓴᒥᒃ ᓂᐅᕕᕈᓐᓇᕐᓂᕐᒧᑦ 

ᐊᑐᐊᒐᓂᒃ ᓈᒻᒪᑦᑎᐊᖅᑐᓄᑦ ᐱᔪᒪᔭᐅᔪᓂᒃ 

ᐃᓄᖕᓄᑦ ᑭᕙᓪᓕᕐᒥ 

• ᖃᓄᐃᓕᐅᕐᓃᑦ ᑭᕙᓪᓕᕐᒥ ᓇᖕᒥᓂᓖᑦ 

ᑲᑐᔾᔨᖃᑎᒌᖏᑦ ᐆᒻᒪᕆᖕᓂᖅᓴᐅᖁᑉᓗᖏᑦ 

• ᐱᓕᕆᖃᑎᒋᓗᒋᑦ ᑲᓇᑕᒥ ᑎᑎᖅᑲᓕᕆᕝᕕᒃ 

ᐊᒻᒪ ᐋᒥᓵᓐ−ᑯᑦ ᑎᑭᐅᑎᓂᐊᕐᓗᑕ ᐱᐅᓂᖅᓴᓂᒃ 

ᐊᓯᐊᒎᕈᑎᒃᓴᓂᒃ ᑎᑎᖅᑲᓂᒃ ᐊᒻᒪ ᑎᑭᓴᒐᓂᒃ 

ᑎᑭᕝᕕᐅᖃᑦᑕᕐᓂᕐᒥᒃ ᐃᓄᖕᓄᑦ ᑭᕙᓪᓕᕐᒥᐅᑕᓄᑦ

ᑭᒡᒐᖅᑐᐃᓂᕐᒧᑦ ᐊᒻᒪ 
ᓇᖕᒥᓂᖃᖅᑐᓗᓄᑦ 
ᐃᓚᒋᔭᖃᕐᓂᖅ 

ᑐᕌᒐᖅ: ᒪᑭᑎᑦᑎᓂᖅ ᐃᓚᒋᔭᖃᕐᓂᕐᒧᑦ 
ᒐᕙᒪᒃᑯᓐᓂ, ᐸᐸᑦᑎᔨᐅᖃᑎᒌᒃᑐᓂᒃ 
ᐊᒻᒪ ᐊᓯᖏᓐᓂᒃ ᑎᒥᐅᔪᓂᒃ 
ᑕᐃᒫᒃ ᓴᐳᔾᔨᓂᐊᕐᓗᓂ ᑮᓇᐅᔭᓂᒃ 
ᐱᐅᓯᕚᓪᓕᕈᑕᐅᔪᒃᓴᓄᑦ ᓇᖕᒥᓂᖃᖅᑐᓂᒃ 
ᐃᓚᒋᔭᖃᕐᓂᕐᒧᑦ. 

2025−ᒥ ᐊᒃᑐᖅᑕᐅᓂᕐᒧᑦ ᓇᐃᓈᖅᓯᒪᔪᑦ:
• ᓴᙱᒃᑎᑦᑎᒋᐊᖅᓯᓂᖅ ᐃᓚᒋᔭᖃᕐᓂᕐᒧᑦ ᒐᕙᒪᐅᔪᓂᒃ 

ᐊᒻᒪ ᐱᓕᕆᕝᕕᒡᔪᐊᓂ ᐋᖅᑭᒃᑕᐅᓚᐅᖅᑐᑦ ᐃᓱᒫᓘᑕᐅᔪᑦ 

ᐅᖃᐅᓯᐅᒐᔪᒃᑎᓪᓗᒋᑦ ᑲᑎᒪᔩᑦ ᑲᑎᒪᑎᓪᓗᒋᑦ 

ᓄᓇᓕᖕᓄᑦ ᐅᒡᓚᕋᖅᑎᓪᓗᒋᑦ 

• ᐆᒻᒪᕆᒃᑐᒥᒃ ᐃᓚᐅᖃᑕᐅᓂᖅ ᐊᐅᓚᑦᑎᖃᑎᒌᖕᓂᕐᒥᒃ 

ᑲᑎᒪᔨᐅᔪᓂᒃ ᐊᒻᒪ ᐊᐅᕙᖃᑎᒌᖕᓂᕐᒥᒃ 

ᓯᕗᒻᒧᐊᒃᐸᓪᓕᐊᓗᒋᑦ ᑭᕙᓪᓕᐅᑉ ᓯᕗᓪᓕᐅᔾᔨᔪᒪᔭᖏᓐᓂᒃ 

ᓇᓗᓇᐃᖅᑕᐅᓯᒪᔪᓂᒃ ᓄᓇᕗᑖᖅᓯᒪᔪᓂ 

2025−ᒥ ᖃᓄᐃᓕᐅᕐᓃᑦ ᐊᒻᒪ ᖃᓅᓚᐅᕐᒪᖔᑕ:
• ᑭᒡᒐᖅᑐᐃᖃᑎᒌᖕᓂᖃᓚᐅᖅᐳᖅ ᐃᒡᓗᓕᕆᓂᕐᒧᑦ, 

ᐋᓐᓂᐊᖅᑕᐃᓕᒪᓂᕐᒧᑦ, ᓂᕿᖃᑦᑎᐊᕐᓂᕐᒧᑦ, ᐊᒻᒪ ᐱᖁᑎᕐᔪᐊᓂᒃ 

ᐱᕙᓪᓕᐊᑎᑦᑎᓂᕐᒧᑦ ᑐᙵᕕᒋᔭᖃᖅᖢᑎᒃ ᓯᕗᒻᒧᑦ 

ᐸᕐᓇᐃᓂᕐᒧᑦ ᖃᐅᔨᔭᐅᓯᒪᔪᓂᒃ 

• ᓄᑖᙳᖅᑎᕆᓂᖅ ᐊᖏᕈᑎᓂᒃ/ᑐᑭᓯᐅᒪᖃᑎᒌᖕᓂᕐᒧᑦ 

ᐊᖏᒡᓕᒋᐊᕐᓂᐊᕐᓗᒋᑦ ᐊᔪᕈᓐᓃᖅᓴᐃᓂᖅ ᐊᒻᒪ 

ᓴᓇᔭᒃᑕᖅᑖᕐᓂᕐᒧᑦ ᐃᓄᖕᓄᑦ. 

• ᐊᑐᖅᖢᑎᒃ ᐃᓱᒪᒋᔭᐅᔪᑦ ᑲᑎᖅᓱᖅᑕᐅᑉᓗᑎᒃ ᑲᑎᒪᔨᓄᑦ 

ᐅᖃᖃᑎᖃᖅᑎᓪᓗᒋᑦ ᐱᐅᓯᕚᓪᓕᖁᑉᓗᒋᑦ ᑭᒡᒐᖅᑐᐃᔪᒪᓂᕐᒧᑦ 

ᐊᒻᒪ ᐊᐃᕙᕝᔪᑎᓄᑦ ᓯᕗᓪᓕᐅᔾᔨᕐᓂᕐᒥᒃ 

ᑭᕙᓪᓕᖅ ᐃᓄᐃᑦ ᑲᑐᑦᔨᖃᑎᒋᑦ

ᐱᓕᕆᕝᕖᑦ 
ᐅᓂᒃᑳᖏᑦ

ᐊᕋᒍᑕᒪᖅᓯᐅᑎᒧᑦ ᐅᓂᑲᖅ ᐅᑭᐅᒥ 2025

2026−ᒥ ᓯᕗᓪᓕᐅᔾᔭᐅᔪᒪᔪᑦ:
• ᓄᑖᙳᖅᑎᕆᓂᖅ ᐊᖓᔪᖅᑲᐅᑎᑦ−

ᖁᑦᑎᖕᓂᓕᖕᒥᒃ ᐊᐅᓚᑦᑎᓂᕐᒧᑦ ᐊᑐᒐᒃᓴᓂᒃ 

ᐊᒻᒪ ᐃᓱᒪᓕᐅᕐᓂᕐᒧᑦ ᐃᑲᔪᖅᑐᐃᓂᕐᒥᒃ 

ᐋᖅᑭᐅᒪᔾᔪᑎᖏᓐᓂᒃ 

• ᓴᙱᒃᑎᒋᐊᕐᓗᒍ ᐊᖓᔪᖅᑲᐅᑎᑦ 

ᖃᐅᔨᓴᑦᑎᐊᓂᖓᓂᒃ ᓯᕗᓂᕐᒧᑦ ᐸᕐᓇᐅᑎ 

ᐊᑎᓕᖅᑎᑦᑎᓂᕐᒧᑦ 

• ᐱᐅᓯᕚᓪᓕᕐᓗᒍ ᓯᕕᑐᔪᒧᑦ 

ᓯᕗᓕᐅᖅᑎᐅᓂᕐᒧᑦ ᐱᕙᓪᓕᐊᑎᑦᑎᓂᕐᒥᒃ ᐊᒻᒪ 

ᑎᑭᐅᑎᔪᓐᓇᑦᑎᐊᕐᓂᕐᒧᑦ ᐊᑉᖁᓯᐅᕈᑎᓂᒃ 

2025−ᒥ ᐱᒻᒪᕆᐅᓂᖃᖅᑐᑦ ᖃᓄᐃᓕᐅᕐᓃᑦ:
• ᐋᖅᑭᒃᓱᐃᖃᑎᖃᖅᖢᑎᒃ ᐱᓕᕆᕝᕖᑦ ᐊᑕᐅᑦᑎᒃᑯᑦ ᐸᕐᓇᐃᓂᕐᒥᒃ 

ᐊᐅᓚᓐᓂᐊᕐᓗᒍ  2025-2030-ᒧᑦ ᓯᕗᒻᒧᑦ ᐸᕐᓇᐅᑎᐅᑉ 

ᐋᖅᑭᒃᓱᖅᓯᒪᓂᖓᑦ 

• ᐃᑲᔪᖅᑐᐃᓂᖅ ᖃᓕᒥᒎᕈᑎᔪᓂᒃ ᐅᖃᐅᓯᐅᔪᑦ ᒫᓂᑑᐸ 

ᑎᓃᓱᖦᖠᓇᐃᑦ ᐊᒻᒪ ᐋᑕᐹᔅᑲᒥ ᑎᓃᓱᖦᖠᓇᐃᑦ ᑎᒥᖁᑎᖏᓐᓂᒃ 

2025−ᒥ ᐱᒻᓚᕆᐅᔪᑦ ᐊᓂᒎᑎᓃᑦ:
• ᓴᙱᓂᖅᓴᐅᔪᒥᒃ ᓈᒻᒪᐅᒪᓕᖅᖢᑎᒃ ᐊᑯᓐᓂᖏᑦᑎᒍᑦ 

ᓄᓇᓕᐅᑉ ᓯᕗᓪᓕᐅᔾᔨᔪᒪᔭᖏᓐᓂᒃ ᐊᒻᒪ ᑭᕙᓪᓕᓗᒃᑖᕐᒧᑦ 

ᐸᕐᓇᐃᓂᐃᒧᑦ ᐱᒋᐊᕈᑎᓂᒃ 

• ᖁᒡᕙᑎᓯᒋᐊᑕᐅᑉᓗᑎᒃ ᑎᒥᐅᑉ ᐃᓗᐊᓂ ᑎᑭᐅᑎᔪᓐᓇᕐᓂᖏᑦ 

ᐃᑲᔪᖅᑐᐃᓂᐊᕐᓗᑎᒃ ᐊᔪᓂᒃ ᐱᕙᓪᓕᐊᑎᑦᑎᓂᕐᒧᑦ 

ᕿᒥᕈᔪᓐᓇᕐᓂᕐᒥᒃ 

ᐱᓕᕆᐊᒃᓴᑦ:
ᐊᑐᐃᓐᓇᐅᑎᑦᑎᓂᖅ ᖃᓄᐃᓕᐅᖅᐸᓪᓕᐊᓂᕐᒧᑦ ᓯᕗᓕᐅᖅᑎᐅᓂᕐᒥᒃ ᐊᒻᒪ 

ᐊᐅᓚᑦᑎᓂᖃᖅᑐᒥᒃ ᐃᑲᔪᖅᑐᐃᓂᕐᒥᒃ ᑕᐃᒫᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑎᑭᐅᑎᓂᐊᕐᒪᔾᔪᒃ ᐱᓕᕆᐊᕆᔭᕆᐊᖃᖅᑕᒥᓂᒃ ᐊᑖᒍᑦ ᓄᓇᕗᑦ ᐊᖏᕈᑎᖓᓂᒃ 

ᐊᒻᒪ ᓯᕗᒻᒧᐊᒃᐸᓪᓕᐊᓗᒋᑦ ᐃᓄᐃᑦ ᐱᔪᓐᓇᐅᑎᖏᑦ ᐊᒻᒪ ᐱᔫᒥᒋᔭᖏᑦ ᓄᓇᕗᑦ 

ᐊᕕᒃᑐᖅᓯᒪᓂᕆᔭᖓᓂᒃ, ᓄᓇᕗᒥ, ᐊᒻᒪ ᑲᓇᑕᓕᒫᒥ. ᐊᖓᔪᖅᑲᐅᑎᑦ ᐱᓕᕆᕝᕕᖓᑦ 

ᖃᐅᔨᓴᖃᑦᑕᖅᐳᖅ ᑎᒥᐅᑉ ᑐᑭᒧᐊᕈᑎᖏᓐᓂᒃ, ᐃᑲᔪᖅᑐᐃᕙᒃᖢᑎᒃ ᑲᑎᒪᔨᓂᒃ, 

ᓴᙱᒃᑎᒋᐊᖅᖢᓂᔾᔪᒃ ᖁᑦᑎᖕᓂᖃᖅᑐᒥᒃ ᐱᓕᕆᖃᑎᒌᖕᓂᕐᒥᒃ, ᐊᒻᒪ ᑕᐃᒫᒃ 

ᐃᓱᒪᓕᐅᖅᐸᓪᓕᐊᓂᖅ ᑐᙵᕝᕕᖃᕐᓗᑎᒃ ᐃᓄᐃᑦ ᐊᓐᓂᕐᓇᖅᑑᑎᒋᔭᖏᓐᓄᑦ, 

ᓇᖕᒥᓂᖅᓱᕈᓐᓇᖅᓯᓗᑎᒃ ᐊᒻᒪ ᓯᕕᑐᔪᒧᑦ ᑕᐅᑐᖅᑰᕐᓂᖃᕐᓗᑎᒃ 

1 ᐊᖓᔪᖅᑲᐅᑎᑦ 
ᐱᓕᕆᕝᕕᖓᑦ

ᑭᕙᓪᓕᖅ ᐃᓄᐃᑦ ᑲᑐᑦᔨᖃᑎᒋᑦ

2 ᐸᕐᓇᐃᓂᖅ ᐊᒻᒪ 
ᐊᑐᓕᖅᑎᑦᑎᓂᕐᒧᑦ ᐱᓕᕆᕝᕕᒃ 

ᐱᓕᕆᐊᒃᓴᑦ: 
ᐱᒋᐊᖅᑎᑦᑎᓂᖅ ᑭᕙᓪᓕᕐᒧᑦ ᐸᕐᓇᐃᓂᕐᒥᒃ, ᐊᐃᕙᖃᑎᖃᓂᕐᒧᑦ 

ᐊᒻᒪ ᐊᑐᓕᖅᑎᑦᑎᓂᕐᒧᑦ ᖃᓄᐃᓕᐅᕐᓂᐅᔪᓂᒃ ᑎᒍᒻᒥᑎᑦᑎᔪᑦ 

ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᑖᒍᑦ ᓄᓇᕗᑦ ᐊᖏᕈᑎᖓᓂᒃ. 

ᐱᓕᕆᕝᕕᒃ ᐋᖅᑭᒃᓱᐃᖃᑎᖃᖅᐸᒃᑐᑦ ᑕᒪᕐᒥᒃ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑐᑎᒌᒃᑯᑦ ᐊᕕᒃᑐᖅᓯᒪᔪᑦ ᐱᓕᕆᕝᕕᖏᓐᓂᒃ, 

ᐊᐅᕙᖃᑕᐅᕙᒃᖢᑎᒃ ᐃᓄᐃᑦ ᐊᒃᑐᖅᑕᐅᓂᕐᒧᑦ ᐱᕚᓪᓕᕈᑎᒃᓴᓄᑦ 

ᐊᖏᕈᑎᖏᓐᓂᒃ ᐊᒻᒪ ᓄᓇᒥ−ᐊᑐᕐᓂᕐᒧᑦ ᐋᖅᑭᒃᓱᐃᓂᕐᒥᒃ, 

ᐊᒻᒪ ᑐᓴᐅᒪᑎᑦᑎᔨᐅᕙᒃᖢᑎᒃ ᒐᕙᒪᑐᖃᓄᑦ, ᑲᓇᑕᒥ ᖃᑉᓗᓈᓂ 

ᐊᕕᒃᑐᖅᓯᒪᓂᐅᔪᓄᑦ, ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᓄᑦ 

ᐊᒻᒪ ᐱᓕᕆᕝᕕᒡᔪᐊᓂ ᐱᓕᕆᖃᑎᒋᔭᐅᕙᒃᑐᓄᑦ. ᑕᐃᒫᒃ 

ᐃᓄᐃᑦ ᐃᓚᐅᖃᑕᐅᓂᖃᕐᓂᐊᕐᒪᑕ ᐊᐅᓚᑦᑎᖃᑎᒌᖕᓂᕐᒧᑦ 

ᐋᖅᑭᐅᒪᓯᒪᔪᓄᑦ, ᐃᑲᔪᖅᑐᐃᕙᒃᖢᑎᒃ ᒪᓕᒐᓕᕆᔾᔪᑎᓂᒃ ᐊᒻᒪ 

ᐊᕙᑎᓕᕆᓂᕐᒧᑦ ᖃᓄᐃᓕᐅᖅᐸᓪᓕᐊᓂᕆᔭᖓᓐᓂᒃ, ᐊᒻᒪ 

ᐱᒋᐊᖅᑎᑦᑎᕙᒃᖢᑎᒃ ᓄᓇᓕᖕᓄᑦ ᐅᖃᖃᑎᖃᕐᓂᕐᒥᒃ ᑕᐃᒫᒃ 

ᑭᕙᓪᓕᕐᒥ ᐃᓄᖏᑦ ᐱᕚᓪᓕᕐᓂᐊᕐᒪᑕ ᐱᕙᓪᓕᐊᔪᓂᒃ ᐊᒻᒪ 

ᐃᓱᒪᓕᐅᖃᑕᐅᕙᒡᓗᑎᒃ ᐊᒃᑐᐊᓂᖃᖅᑐᓄᑦ ᑭᕙᓪᓕᕐᒧᑦ 

2025−ᒥ ᐱᒻᒪᕆᐅᓂᖃᖅᑐᑦ ᖃᓄᐃᓕᐅᕐᓃᑦ:
• ᑐᑭᓕᐅᖅᑕᐅᑉᓗᑎᒃ ᐱᓇᓱᐊᖅᑕᐅᔪᑦ ᓯᕗᓪᓕᐅᔾᔭᐅᔪᒪᔪᓂᒃ ᐱᓕᕆᕝᕕᐅᑉ 

ᐱᓕᕆᐊᖏᓐᓄᑦ ᐸᕐᓇᐅᑎᓄᑦ

• ᓴᖅᑭᑦᑎᑉᓗᑎᒃ ᖃᓄᓕᐅᖅᐸᓪᓕᐊᓂᖏᑦ ᑲᐅᔨᓴᕈᓐᓇᕐᓂᕐᒧᑦ ᐊᒻᒪ 

ᐅᓂᒃᑳᓕᐅᕐᓂᕐᒧᑦ ᐊᑐᒐᒃᓴᓂᒃ

• ᐃᑲᔪᖅᑐᐃᑉᓗᑎᒃ ᐱᓕᕆᕝᕖᑦ ᐱᓕᕆᖃᑎᒌᖕᓂᖏᑦ ᐊᒻᒪ 

ᑭᐅᔾᔪᑎᒃᓴᖃᕈᓐᓇᕐᓂᕐᒧᑦ

2025−ᒥ ᐱᒻᓚᕆᐅᔪᑦ ᐊᓂᒎᑎᓃᑦ:
• ᒪᓕᒍᑎᓂᖅᓴᐅᔪᓂᒃ ᐸᕐᓇᐃᓂᖃᓕᖅᖢᑎᒃ ᐊᒻᒪ ᐅᓂᒃᑳᓕᐅᕐᓂᕐᒥᒃ. 

• ᓴᙱᔪᒥᒃ ᑐᙵᕕᖃᓕᖅᖢᑎᒃ ᐅᓂᒃᑳᓕᐅᕐᓂᕐᒥᒃ 

ᑐᕌᖓᔪᒧᑦ 2025-2030-ᒧᑦ

2026−ᒥ ᓯᕗᓪᓕᐅᔾᔭᐅᔪᒪᔪᑦ:
• ᐊᔾᔨᒌᓕᖅᑎᐅᓪᓗᒋᑦ ᐱᓕᕆᐊᓄᑦ ᒪᓕᒍᑎᒃᓴᑦ 

ᖃᕆᑕᐅᔭᒃᑯᑦ ᐊᒻᒪ ᐅᓂᒃᑳᓕᐅᕐᓂᕐᒧᑦ

ᐊᕋᒍᑕᒪᖅᓯᐅᑎᒧᑦ ᐅᓂᑲᖅ ᐅᑭᐅᒥ 2025

3 ᐃᓄᐃᑦ ᐱᓕᕆᐊᒃᓴᖏᑦ ᐊᒻᒪ 
ᐱᔨᑦᑎᕋᐅᑎᖏᑦ ᐱᓕᕆᕝᕕᖓᑦ

ᐱᓕᕆᐊᒃᓴᑦ: 
ᐊᑐᐃᓐᓇᐅᑎᑦᑎᓂᖅ ᐱᐅᓂᖅᐹᒥᒃ ᐱᓕᕆᐊᒃᓴᓂᒃ ᐊᒻᒪ 

ᐱᔨᑦᑎᕋᐅᑎᓂᒃ ᑐᕌᖓᓪᓗᐊᖅᑐᓄᑦ ᐃᓄᖕᓄᑦ ᓄᓇᕗᑖᖅᓯᒪᔪᓄᑦ, 

ᐃᓚᒋᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ ᐃᑲᔪᖅᑐᐃᓂᕐᒥᒃ, 

ᐃᓕᓐᓂᐊᖅᑎᓄᑦ ᐃᑲᔫᑎᒃᓴᑦ, ᐊᖑᓇᓱᖕᓂᕐᒧᑦ 

ᑮᓇᐅᔭᖃᖅᑎᑦᑎᓂᕐᒧᑦ ᐃᑲᔪᖅᑐᐃᓂᖅ ᐊᒻᒪ ᓄᓇᓕᖕᒥ 

ᐱᔨᑦᑎᕋᐅᑎᓄᑦ. ᐃᓄᐃᑦ ᐱᓕᕆᐊᓴᖏᑦ ᐊᒻᒪ ᐱᔨᑦᑎᕋᐅᑎᖏᑦ 

ᐱᓕᕆᕝᕕᖓᑦ ᐱᓕᕆᐊᖑᔪᑦ ᑐᙵᑦᑎᐊᕋᓗᐊᕐᒪᖔᑕ 

ᐃᓕᖅᑯᓯᒃᑯᑦ, ᐊᑐᐃᓐᓇᐅᑎᐊᕐᓗᑎᒃ ᐊᒻᒪ ᑭᐅᔪᓐᓇᑦᑎᐊᕐᓗᑎᒃ 

ᓄᓇᕗᑖᖅᓯᒪᔪᑦ ᐱᔪᒪᔭᖏᓐᓂᒃ, ᓴᙱᒃᑎᓪᓗᒋᑦ ᐃᓅᓯᓗᒃᑖᕐᒥᒃ 

ᐃᓕᓐᓂᐊᕐᓂᕐᒥᒃ, ᖃᓄᐃᙱᑦᑎᐊᕐᓂᕐᒧᑦ ᐊᒻᒪ ᐱᕕᒃᓴᓄᑦ 

ᑭᕙᓕᐅᑉ ᐃᓄᖁᑎᖏᓐᓄᑦ 

19
ᑭᕙᓪᓕᖅ ᐃᓄᐃᑦ ᑲᑐᑦᔨᖃᑎᒋᑦ



2025−ᒥ ᐱᒻᒪᕆᐅᓂᖃᖅᑐᑦ ᖃᓄᐃᓕᐅᕐᓃᑦ:
• ᐊᐅᓚᑦᑎᑉᓗᑎᒃ ᐃᓄᐃᑦ ᐃᓕᓐᓂᐊᕐᓂᕐᒧᑦ ᐃᑲᔫᑎᓂᒃ, ᐊᒻᒪ 

ᐃᓕᓐᓂᐊᖅᑎᓂᒃ ᐃᑲᔪᖅᑐᐃᓂᕐᒥᒃ

• ᐊᑐᐃᓐᓇᐅᑎᑦᑎᑉᓗᑎᒃ ᓄᓇᕗᑖᖅᓯᒪᔪᓄᑦ ᐱᔨᑦᑎᕋᐅᑎᓂᒃ ᐊᒻᒪ 
ᑭᐅᑉᓗᑎᒃ ᓄᓇᓕᐅᑉ ᐊᒻᒪ ᓄᓇᕗᑖᖅᓯᒪᔪᑦ ᐱᔪᒪᔭᖏᓐᓂᒃ 

• ᐃᑲᔪᖅᑐᐃᑉᓗᑎᒃ ᐊᖑᓇᓱᒃᑎᓄᑦ ᐱᒋᐊᕈᑎᓂᒃ ᐃᓚᒋᑉᓗᒋᑦ 
ᐊᑭᑭᒡᓕᒋᐊᕈᑎᑦ, ᐱᖁᑎᓄᑦ ᐃᑲᔪᖅᑐᐃᓂᖅ ᐊᒻᒪ 
ᐃᓕᖅᑯᓯᑐᖃᒃᑯᑦ ᐱᕚᓪᓕᕈᑎᓄᑦ ᐱᓕᕆᐊᒃᓴᓂᒃ 

• ᑭᐅᑉᓗᑎᒃ ᓄᓇᓕᐅᑉ ᑐᒃᓯᕋᖅᑕᖏᓐᓂᒃ ᐊᒻᒪ ᐊᔾᔨᒌᒃᑎᑦᑎᑉᓗᑎᒃ 
ᐱᔨᑦᑎᕋᐅᑎᓂᒃ ᐊᑐᐃᓐᓇᐅᑎᑦᑎᓂᕐᒥᒃ ᑕᒪᕐᒥᒃ ᒪᕐᕉᖕᓂ 
ᐊᕐᕕᓂᓖᖕᓄᑦ ᓄᓇᓕᖕᓄ

2025−ᒥ ᐱᒻᓚᕆᐅᔪᑦ ᐊᓂᒎᑎᓃᑦ:
• ᐊᖏᒡᓕᒋᐊᖅᑕᐅᔪᖅ ᖁᑦᑎᖕᓂᖅᓴᒧᑦ ᐃᓕᓐᓂᐊᕆᐊᕐᓂᕐᒧᑦ 

ᑮᓇᐅᔭᖃᖅᑎᑦᑎᓂᕐᒧᑦ ᐊᑉᖁᓯᐅᕐᓂᕐᒥᒃ ᓄᓇᕗᑖᖅᓯᒪᔪᓄᑦ 

• ᓴᙱᒃᑎᒋᐊᖅᖢᒍ ᑭᐅᖃᑦᑕᕐᓂᖏᑦ 
ᓄᓇᓕᐅᑉ ᑐᒃᓯᕋᖅᑕᖏᓐᓂᒃ 

• ᐱᐅᓯᕚᓪᓕᖅᖢᒍ ᐊᑐᐃᓐᓇᐅᔪᓐᓇᕐᓂᖓᑦ ᐊᖑᓇᓱᖕᓂᕐᒧᑦ 
ᐃᑲᔪᖅᑐᐃᓂᖅ, ᐱᐅᓯᒋᐊᖅᖢᒍ ᓂᕿᖃᑦᑎᐊᕈᓐᓇᕐᓂᕐᒧᑦ 

• ᑕᑯᒃᓴᐅᓂᖅᓴᐅᓕᕐᓗᑎᒃ ᐃᓄᐃᑦ ᐱᓕᕆᐊᖏᑦ ᐊᒻᒪ 
ᐱᔨᑦᑎᕋᐅᑎᖏᑦ ᐊᒻᒪ ᓄᓇᓕᖕᒥ ᑕᑯᒃᓴᐅᓂᖃᕐᓗᑎᒃ

2026−ᒥ ᓯᕗᓪᓕᐅᔾᔭᐅᔪᒪᔪᑦ:
• ᐊᑐᓕᖅᑎᑦᑎᓂᖅ ᐱᔨᑦᑎᕋᐅᑎᓄᑦ 

ᐊᑐᖅᑕᐅᖃᑦᑕᕐᓂᖏᑦ ᐊᒻᒪ 
ᐱᔨᑦᑎᕋᖃᑦᑕᕐᓂᖅ ᐅᓂᒃᑳᓕᐅᖃᑦᑕᕐᓗᑎᒃ 
ᑕᒪᕐᒥᒃ ᐃᓄᐃᑦ ᐱᓕᕆᐊᖏᑦ ᐊᒻᒪ 
ᐱᔨᑦᑎᕋᐅᑎᖏᑦᑕ ᐱᓕᕆᐊᖏᓐᓂᒃ 

• ᓴᙱᒃᑎᒋᐊᒃᑲᓐᓂᕐᓗᒍ ᐊᖑᓇᓱᖕᓂᕐᒧᑦ 
ᐱᓕᕆᐊᖓᓂᒃ ᖃᕆᑕᐅᔭᒃᑯᑦ 
ᑲᑎᖅᓱᐃᖃᑦᑕᕐᓂᕐᒥᒃ ᐊᒻᒪ ᑐᓂᐅᖅᑲᐃᓂᕐᒧᑦ 
ᐋᖅᑭᐅᒫᓂᒃᑐᑦ ᒪᓕᒐᒃᓴᓂᒃ 

• ᐊᖏᒡᓕᒋᐊᕐᓗᒋᑦ ᒪᒃᑯᒃᑐᓄᑦ 
ᐅᖃᖃᑎᖃᖃᑦᑕᕐᓂᕐᒧᑦ ᐊᒻᒪ 
ᐱᔭᕆᐅᖅᓴᑎᑦᑎᓂᕐᒧᑦ ᑐᙵᕝᕕᖃᕐᓗᑎᒃ 
ᓄᓇᓕᐅᑉ ᐱᓕᕆᐊᕆᔭᖓᓂᒃ 

ᑐᑭᒧᐊᒃᑎᑎᔨ ᐃᓄᐃᑦ 

ᐱᕙᓕᐊᔪᑎᖏᓄᑦ 

ᐃᑲᔪᓯᐊᕈᑎᖏᓄᓗ ᖤ

ᑭᓇᐅᔭᓕᕆᔨᓄᑦ 

ᐃᑲᔪᖅᑎ

ᓴᓇᕕᒃᓴᓄᓗ 

ᐃᓕᓂᐊᕈᑎᓄᓗ 

ᐱᓕᕆᔨ

ᓴᓇᕕᒃᓴᓄᓗ 

ᐃᓕᓂᐊᕈᑎᓄᓗ 

ᐱᓕᕆᔨ

ᓴᓇᕕᒃᓴᓄᓗ 

ᐃᓕᓂᐊᕈᑎᓄᓗ 

ᐱᓕᕆᔨ

ᐸᐃᕆᕕᖕᓂ ᑲᒪᔨ

ᓄᑕᖃᓄᖑᔪᓄᑦ 

ᐱᓕᕆᐊᖑᔪᓂ ᑲᒪᔨ

ᐱᕙᓕᐊᔪᑎᓄᑦ ᑲᒪᔨ

ᒪᑯᒃᑐᓕᕆᕐᒧᑦ

ᓇᖕᒥᓂᖃᖅᑐᓄᑦ 

ᐱᕙᓗᐊᔪᑎᓄᓗ 

ᐱᓕᕆᔨ

ᓇᖕᒥᓂᕈᑎᓄᑦ 

ᐱᓕᕆᔨᑦ

ᐃᓄᐃᑦ 

ᐃᓕᖁᓯᖏᓄᑦ 

ᑐᕋᖓᔪᓂ ᐱᓕᕆᔨ

ᐃᓱᒪᑕᖅ ᓴᓇᕕᒃᓴᓄᓗ 

ᐃᓕᓂᐊᕈᑎᓄᓗ 

ᐱᓕᕆᔨᓄᑦ

ᐃᑕᓱᒪᖅ 

ᐃᓄᐃᑦᐱᕙᓕᐊᔪᑎᖏᓂ

ᐃᓱᒪᑕᖅ 

ᓇᖕᒥᓂᖃᖅᑐᓕᕆᓂᕐᒧᑦ 

ᐊᒻᒪ ᐱᕙᓕᐊᔪᓂ

ᐃᓄᐃᑦ ᐱᓕᕆᐊᒃᓴᖏᑦ ᐊᒻᒪ ᐱᔨᑦᑎᕋᐅᑎᖏᑦ ᐱᓕᕆᕝᕕᖓᑦ		ᑲᔪᓯᔪᑦ

ᐊᕋᒍᑕᒪᖅᓯᐅᑎᒧᑦ ᐅᓂᑲᖅ ᐅᑭᐅᒥ 2025

4 ᓄᓇᓕᕆᔨᑦ 
ᐱᓕᕆᕝᕕᖓᑦ 

ᐱᓕᕆᐊᒃᓴᑦ: 
ᐊᐅᓚᑦᑎᓗᑎᒃ, ᓴᐳᔾᔨᓗᑎᒃ ᐊᒻᒪ ᐸᖅᑭᔨᐅᓗᑎᒃ 

ᐃᓄᐃᑦ ᓇᖕᒥᓂᖅ ᓄᓇᖁᑎᖏᓐᓂᒃ ᐊᑖᒍᑦ ᓄᓇᕗᑦ 

ᐊᖏᕈᑎᖓᑦᑎᒍᑦ. ᐱᓕᕆᕝᕕᒃ ᐊᐅᓚᑦᑎᖃᑦᑕᖅᐳᖅ, 

ᓄᓇᒥᒃ ᐊᑐᕐᓂᕐᒥᒃ, ᐱᔪᓐᓇᐅᑎᓂᒃ ᐊᒻᒪ ᐊᖏᕈᑎᓂᒃ; 

ᐊᐅᓚᑦᑎᕙᒃᖢᑎᒃ ᐃᓄᖕᓂ ᐃᓚᐅᑎᑦᑎᑉᓗᑎᒃ 

ᐊᕙᑎᓕᕆᓂᕐᒧᑦ ᐊᒻᒪ ᒪᓕᒐᓕᑎᓪᓗᒋᑦ, ᐊᒻᒪ 

ᓯᕗᒻᒧᐊᒃᐸᓪᓕᐊᑉᓗᓂᔾᔪᒃ ᐸᖅᑭᔨᐅᓂᕐᒧᑦ ᐱᒋᐊᕈᑎᓂᒃ 

ᑐᙵᓂᖃᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᐃᒫᒃ 

ᓯᕕᑐᔪᒧᑦ ᓴᐳᔾᔭᐅᓂᐊᕐᒪᑕ ᓄᓇ, ᐃᒪᖅ ᐊᒻᒪ ᐆᒪᔪᑦ 

2025−ᒥ ᐱᒻᒪᕆᐅᓂᖃᖅᑐᑦ ᖃᓄᐃᓕᐅᕐᓃᑦ:
• ᓄᓇᓕᕆᓂᕐᒧᑦ ᐊᑭᓕᖅᑐᐃᔾᔪᑎᓂᒃ ᐱᓕᕆᐊᖃᖅᖢᑎᒃ, ᐱᔪᓐᓇᐅᑎᑦ ᐊᒻᒪ ᓄᓇᒥ−

ᐊᑐᕐᓂᕐᒧᑦ ᑐᒃᓯᕋᐅᑎᓂᒃ 

• ᐃᑲᔪᖅᑐᐃᓂᖅ ᐃᓄᐃᑦ ᐃᓚᐅᑎᑕᐅᓂᕐᒥᒃ ᐊᕙᑎᓕᕆᓂᕐᒧᑦ ᕿᒥᕐᕈᓂᕐᒥᒃ ᐊᒻᒪ 

ᐊᐅᓚᑦᑎᔨᑦ ᑎᒥᖁᑎᐅᔪᓂᒃ 

• ᓄᓇᓕᖕᓂ ᑲᑎᖃᑎᖃᖅᖢᑎᒃ ᓄᓇᒥ ᐊᑐᕈᓐᓇᕐᓂᕐᒧᑦ, ᐅᓗᕆᐊᓇᖅᑐᒦᑦᑕᐃᓕᓂᕐᒧᑦ 

ᐊᒻᒪ ᐆᒪᔪᓂ ᐃᓱᒫᓘᑕᐅᔪᓂᒃ 

2025−ᒥ ᐱᒻᓚᕆᐅᔪᑦ ᐊᓂᒎᑎᓃᑦ:
• ᐊᑑᑎᖃᖅᑐᒥᒃ ᐊᒻᒪ ᒪᓕᑦᑎᐊᖅᓯᒪᔪᒥᒃ ᐊᐅᓚᑦᑎᓂᖅ ᐃᓄᐃᑦ 

ᓇᖕᒥᓂᖅ ᓄᓇᖁᑎᖏᓐᓂᒃ 

• ᐃᓄᖕᓂ ᐃᓚᐅᑎᑦᑎᓂᖅᓴᐅᓕᖅᖢᑎᒃ ᒪᓕᒐᓕᕆᔾᔪᑎᓕᕆᑎᓪᓗᒋᑦ ᐊᒻᒪ 

ᐊᕙᑎᓕᕆᔾᔪᑎᓕᕆᑎᓪᓗᒋᑦ 

• ᓴᙱᑦᑎᒋᐊᖅᖢᒍ ᑐᙵᕕᖓᑦ ᓯᕗᓂᒃᓴᒧᑦ ᐊᕙᑎᓕᕆᓂᕐᒥᒃ ᐱᓕᕆᕙᓪᓕᐊᓂᕐᒧᑦ

2026−ᒥ ᓯᕗᓪᓕᐅᔾᔭᐅᔪᒪᔪᑦ:
• ᐊᖏᒡᓕᒋᐊᕐᖢᒋᑦ ᓄᓇᒧᑦ−ᑐᕌᖓᔪᓄᑦ ᐊᔪᕈᓐᓃᖅᓴᕈᑎᓂᒃ 

ᓄᓇᕗᑖᖅᓯᒪᔪᓄᑦ ᐊᒻᒪ ᓄᓇᓕᖕᓄᑦ 

• ᐱᓕᕆᖃᑎᒌᒡᓗᑎᒃ ᐸᕐᓇᐃᔨᑦ ᐊᑐᓕᖅᑎᑦᑎᔨᓪᓗ ᑐᕌᖓᔪᓄᑦ 

ᐃᓄᐃᑦ ᐊᒃᑐᖅᑕᐅᓂᕐᒧᑦ ᐱᕚᓪᓕᕈᑎᓄᑦ ᐊᖏᕈᑎᓂᒃ ᐊᒻᒪ ᓄᓇᒥ−

ᐊᑐᕐᓂᕐᒧᑦ ᐊᖏᕈᑎᓂᒃ 

• ᓯᕗᒻᒧᐊᒃᐸᓪᓕᐊᕙᒡᓗᒋᑦ ᑭᕙᓪᓕᕐᒥ ᐱᓕᕆᐊᒃᓴᐅᓂᐊᖅᑐᑦ ᐊᒻᒪ 

ᓇᐅᑦᑎᖅᑐᐃᓂᕐᒧᑦ ᖃᓄᐃᓕᐅᕐᓃᑦ 

ᑐᑭᒧᐊᒃᑎᑎᔨ 

ᓄᓇᓕᕆᔨᓄᑦ

ᓄᓇᒥ 

ᖃᐅᔨᓴᖅᑎ

ᐅᒪᔪᓕᕆᔨ

ᓄᓇᓕᕆᓂᕐᒧᑦ 

ᑎᑎᕋᑎ 

ᐊᕙᑎᓕᕆᓂᕐᒧᑦ 

ᐱᓕᕆᔨ

ᓄᓇᓕᕆᓂᒧᑦ 

ᑎᑎᕋᑎ 

ᐃᒪᕐᒥᐅᑕᓂ 

ᑕᕆᐅᕐᒥᐅᑕᓂ 

ᐱᓕᕆᔨ

ᓄᓇᓕᕆᓂᕐᒧᑦ 

ᐱᓕᕆᔨ

ᑭᕙᓪᓕᖅ ᐃᓄᐃᑦ ᑲᑐᑦᔨᖃᑎᒋᑦ

5 ᑐᓴᐅᒪᔪᓕᕆᔩᑦ 
ᐱᓕᕆᕝᕕᖓᑦ 

ᐱᓕᕆᐊᒃᓴᑦ: 
ᑕᑯᒃᓴᐅᑎᑦᑎᑦᑎᐊᕐᓂᖅ, ᐊᑐᐃᓐᓇᐅᓂᖅ ᐊᒻᒪ 

ᑐᑭᓯᐅᒪᓇᑦᑎᐊᕋᓗᐊᕐᒪᖔᑕ ᑐᓴᐅᒪᑎᑦᑎᓂᖅ ᐃᓄᖕᓄᑦ 

ᓄᓇᕗᑖᖅᓯᒪᔪᓄᑦ; ᑖᖕᓇ ᐱᓕᕆᕝᕕᒃ ᐃᓄᓗᒃᑖᓄᑦ 

ᑐᑭᓯᒋᐊᖅᑎᑦᑎᕙᒃᑐᑦ, ᓄᓇᓕᖕᓄᑦ ᖃᐅᔨᒋᐊᕐᕕᐅᑉᓗᓂ, 

ᖃᕆᑕᐅᔭᒃᑯᓪᓗ, ᓄᓇᓕᖕᓄ ᖃᐅᔨᒋᐊᕐᕕᐅᑉᓗᓂ, 

ᓂᕈᐊᖅᑐᓕᕆᓂᕐᒧᑦ ᐃᑲᔪᖅᑐᐃᕙᒃᖢᑎᒃ ᐊᒻᒪ 

ᑲᑎᖃᑎᒌᒃᑎᑦᑎᓂᕐᒧᑦ ᑐᕌᖓᔪᓄᑦ. ᐱᓕᕆᐊᖓᑦ 

ᓴᙱᒃᑎᒍᑕᐅᕗᖅ ᑎᒥᐅᔪᖅ ᑕᑯᒃᓴᐅᑦᑎᐊᕐᓂᕐᒧᑦ, 

ᐱᐅᓯᕚᓪᓕᖅᖢᓂ ᐊᑐᐃᓐᓇᐅᓂᖏᑦ ᑐᑭᓯᒋᐊᕈᑎᓂᒃ ᐃᓄᒃᑎᑐᑦ 

ᖃᑉᓗᓈᑎᑐᓪᓗ, ᐊᒻᒪ ᑕᑯᒃᓴᐅᑎᑦᑎᑉᓗᓂ ᐅᒃᐱᕆᔭᐅᔪᓐᓇᕐᓂᕐᒥᒃ 

ᐊᑯᓐᓂᖓᓂᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐊᒻᒪ ᓄᓇᕗᑖᖅᓯᒪᔪᓄᑦ

2025−ᒥ ᐱᒻᒪᕆᐅᓂᖃᖅᑐᑦ ᖃᓄᐃᓕᐅᕐᓃᑦ:
• ᐊᑐᐃᓐᓇᐅᑎᑦᑎᑉᓗᑎᒃ ᑕᐃᒪᙵᓂ ᖃᕆᑕᐅᔭᒃᑯᑦ 

ᑐᓴᐅᒪᑎᑦᑎᓂᕐᒥᒃ ᐃᑭᐊᖅᑭᕝᕕᒃᑯᑦ, ᐃᓄᓕᕆᔾᔪᑎᑦ ᑲᓱᒡᕖᑦ ᐊᒻᒪ 
ᓄᓇᓕᖕᓅᖓᔪᓄᑦ ᖃᕆᑕᐅᔭᒃᑯᑦ 

• ᐃᑲᔪᖅᑐᐃᑉᓗᑎᒃ ᓂᕈᐊᖅᑐᓕᕆᓂᕐᒧᑦ, ᓄᓇᓕᖕᓂ ᑲᑎᒪᑎᓪᓗᒋᑦ 
ᐊᒻᒪ ᑭᕙᓪᓕᕐᒥ ᓄᓇᓕᖏᓐᓄᑦ ᐅᖃᖃᑎᖃᖅᑎᓪᓗᒋᑦ 

• ᐱᐅᓯᕚᓪᓕᖅᑎᑦᑎᑉᓗᑎᒃ ᑐᑭᓯᐅᒪᑎᑦᑎᑉᓗᑎᒃ ᐊᒻᒪ 
ᐊᑐᐃᓐᓇᐅᔪᓐᓇᕐᓂᖏᑦ ᐃᓄᓗᒃᑖᓄᑦ ᑐᑭᓯᒋᐊᕈᑎᓂᒃ, 
ᐃᓚᒋᑉᓗᒋᑦ ᐃᓄᒃᑎᑑᖅᓯᒪᔪᑦ 

• ᐱᓕᕆᖃᑎᒌᒃᖢᑎᒃ ᑐᓴᐅᒪᖃᑎᒌᒃᖢᑎᒃ ᑐᕌᖓᔪᓄᑦ 
ᓯᕗᒻᒧᑦ ᐸᕐᓇᐃᓂᕐᒧᑦ ᐋᖅᑭᒃᓱᖅᓯᒪᓂᕐᒧᑦ ᓴᖅᑭᑦᑎᓂᕐᒥᑦ 

ᑎᑎᖅᑭᕆᓯᒪᔪᓂᒃ ᐊᒻᒪ ᑐᓂᐅᖅᑲᐃᓂᕐᒥᒃ 

2025−ᒥ ᐱᒻᓚᕆᐅᔪᑦ ᐊᓂᒎᑎᓃᑦ:
• ᐅᔾᔨᕈᓱᒃᑎᑦᑎᓂᖅᓴᐅᑉᓗᑎᒃ ᓄᓇᕗᑖᖅᓯᒪᔪᓄᑦ 

ᐅᔾᔨᕈᓱᒃᑎᑦᑎᓂᕐᒥᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᐱᓕᕆᐊᒃᓴᖏᓐᓂᒃ ᐊᒻᒪ ᐃᓱᒪᓕᐊᖏᓐᓂᒃ 

• ᓴᙱᒃᑎᒃᑲᓐᓂᖅᖢᓂᔾᔪᒃ ᑎᒥᐅᑉ ᑕᑯᒃᓴᐅᑦᑎᐊᕐᓂᖓᑦ ᐊᒻᒪ 
ᑐᓴᐅᒪᑎᑦᑎᓐᓇᐅᔭᖅᖢᑎᒃ 

• ᐱᐅᓯᕚᓪᓕᖅᖢᓂᔾᔪᒃ ᐃᓚᐅᑎᑦᑎᓂᕐᒥᒃ ᐅᖃᖃᑎᒌᖕᓂᕐᒧᑦ ᐊᒻᒪ 

ᑲᑎᒪᓂᖃᕐᓂᐊᖅᑎᓪᓗᒍ 

ᐊᖓᔪᖃᖅ 

ᑎᑎᕋᖅᑕᐅᕙᓕᐊᔪᓂ

ᑐᓵᔨ 

ᐃᓄᒃᑎᑐᓕᖅᑎᕆᔨ

ᐃᓱᒪᑕᖅ 

ᑐᓴᐅᒪᓕᕆᔨᑯᓂ

2026−ᒥ ᓯᕗᓪᓕᐅᔾᔭᐅᔪᒪᔪᑦ:
• ᐊᖏᒡᓕᒋᐊᕐᓗᒋᑦ ᐃᓄᒃᑎᑑᖅᓯᒪᔪᑦ ᐊᒻᒪ 

ᑐᑭᓯᐅᒪᓇᑦᑎᐊᖅᑐᑦ ᑎᑎᖅᑭᕆᓯᒪᔪᓂᒃ 

• ᐱᒋᐊᖅᑎᑦᑎᓗᑎᒃ ᑭᕙᓪᓕᓗᒃᑖᕐᒧᑦ 

ᖃᓄᐃᓕᐅᕐᑐᒃᓴᓂᒃ ᑕᖅᑭᖅᓯᐅᑎᒥᒃ 

ᐃᑭᐊᖅᑭᕝᕕᖓᑦᑎᒍᑦ 

• ᓄᑖᙳᕆᐊᕐᓗᒋᑦ ᑐᓴᐅᒪᑎᑦᑎᔾᔪᑎᑦ 

ᐊᑐᖅᑕᐅᕙᒃᑐᑦ ᐊᒻᒪ ᐊᖏᒡᓕᒋᐊᕐᓗᒋᑦ 

ᑐᓴᕐᕕᐅᔪᓐᓇᖃᑦᑕᕐᓂᕐᒧᑦ 

ᐊᕋᒍᑕᒪᖅᓯᐅᑎᒧᑦ ᐅᓂᑲᖅ ᐅᑭᐅᒥ 2025

6 ᐊᐅᓚᑦᑎᕕᖃᕐᓂᖅ ᐊᒻᒪ ᓄᓇᓕᖕᒥ 
ᑐᓴᐅᒪᑦᑎᑦᑎᔨᑦ ᐱᓕᕆᕝᕕᖓᑦ 

ᐱᓕᕆᐊᒃᓴᑦ: 
ᖃᐅᔨᓴᖅᐸᒃᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᓕᕆᕝᕕᐅᑉ ᐃᓗᐊᓂ ᐊᒻᒪ ᓯᓚᑖᓂ ᐊᐅᓚᑦᑎᕕᖃᕐᓂᕐᒧᑦ 

ᐊᑐᖅᑕᐅᕙᒃᑐᓂᒃ ᖃᓄᖅᑑᕈᑎᒃᓴᓄᑦ ᐸᕐᓇᐃᓂᕐᒥᒃ, ᑲᑎᒪᔨᑦ ᑲᑎᒪᔨᕋᓛᓪᓗ ᐊᐅᓚᑦᑎᔨᑦ, ᐊᒻᒪ 

ᑎᒥ ᐃᓱᒪᓕᐅᖅᑎᓪᓗᒍ ᐃᑲᔪᖅᑐᐃᖃᑦᑕᖅᑐᑦ. ᐱᓕᕆᕝᕕᒃ ᐋᖅᑭᒃᓱᐃᕙᒃᑐᖅ ᐊᒻᒪ ᑐᓂᓯᕙᒃᖢᑎᒃ 

ᑐᓴᒐᒃᓴᓂᒃ ᑲᑎᒪᔨᓄᑦ ᐊᒻᒪ ᐊᖓᔪᖅᑲᐅᑎᑦ ᑲᑎᒪᔨᕋᓛᖏᓐᓄᑦ, ᐊᐅᓚᑦᑎᕙᒃᖢᑎᒃ ᐸᕐᓇᐃᑎᓪᓗᒋᑦ 

ᐊᒻᒪ ᖃᐅᔨᒋᐊᖅᑎᑦᑎᒃᑲᓐᓂᖅᐸᒃᖢᑎᒃ ᐊᐅᓚᑦᑎᕕᖃᕐᓂᕐᒧᑦ ᑲᑎᒪᑎᓪᓗᒋᑦ, ᐊᒻᒪ ᐊᑑᑎᖃᑦᑎᐊᖅᑐᒥᒃ 

ᑐᓴᐅᒪᑎᑦᑎᓂᖃᕋᓗᐊᕐᒪᖔᑦ ᐊᒻᒪ ᒪᓕᒍᑎᓂᖃᑦᑎᐊᕋᓗᐊᕐᒪᖔᑕ ᑲᑎᒪᔨᐊᓛᓗᒃᑖᑦ ᐊᒻᒪ ᓯᕗᓕᐅᖅᑎᑦ 

2025−ᒥ ᐱᒻᒪᕆᐅᓂᖃᖅᑐᑦ ᖃᓄᐃᓕᐅᕐᓃᑦ:
• ᐋᖅᑭᒃᓱᐃᖃᑎᖃᕐᓗᑎᒃ ᑖᒃᑯᓄᖓᓗᒃᑖᖅ ᑲᑎᒪᔨᑦ, 

ᐊᖓᔪᖅᑲᐅᑎᑦ ᑲᑎᒪᔨᕋᓛᖏᑦ, ᐊᒻᒪ ᑲᑎᒪᔨᕋᓛᖑᐃᓐᓇᖅᑐᑦ, 

ᐃᓚᒋᖃᑕᐅᑉᓗᒋᑦ ᐃᓗᓕᖅᑯᖅᑐᔪᑦ ᑐᑭᓯᖏᐊᕈᑎᓂᒃ 

ᐋᖅᑭᒃᓱᐃᓂᖅ, ᑲᑎᒪᔾᔪᑎᒃᓴᓂᒃ ᐱᕙᓪᓕᐊᑎᑦᑎᓗᑎᒃ, 

ᑐᓴᖅᑎᑦᑎᔾᔪᑎᑦ, ᐊᒻᒪ ᖃᐅᔨᒋᐊᕈᑎᒃᓴᓪᓗ 

• ᐃᑲᔪᖅᑐᐃᓚᐅᖅᑐᑦ ᓯᕗᒻᒧᑦ ᐸᕐᓇᐃᓂᕐᒧᑦ ᑲᑎᒪᑎᑦᑎᓂᕐᒥᒃ 

ᐊᒃᑐᐊᔪᒧᑦ ᑐᓂᐅᖅᑲᐃᕙᓪᓕᐊᓂᕐᒧᑦ ᐊᒻᒪ 

ᐊᐅᓚᔪᓐᓇᖅᓯᓂᕐᒧᑦ- ᑕᐃᑲᓂ 2025-2030-ᒧᑦ ᐸᕐᓇᐅᑎᐅᑉ 

ᐋᖅᑭᒃᓱᖅᓯᒪᓂᕆᔭᖓᓄᑦ

• ᐊᐅᓚᑦᑎᓂᖃᕐᓂᕐᒧᑦ ᐃᑲᔪᖅᑐᐃᓂᖃᓚᐅᖅᐳᑦ ᑐᕌᖓᔪᓄᑦ 

ᓂᕈᐊᖅᑐᓕᕆᓂᖅ, ᒪᓕᒐᕐᒥᒃ ᐋᖅᑭᒋᐊᖅᓯᓂᕐᒧᑦ, 

(ᐃᓚᒋᖃᑕᐅᑉᓗᖑ ᓴᐴᓗᑕᐅᑉ ᐊᓯᙳᖅᑕᐅᓂᖓ), ᐊᒻᒪ 

ᑲᑎᒪᔨᑦ ᐊᓯᙳᖅᓯᒪᓂᖏᑦ

• ᐅᖃᖃᑎᒋᒃᑎᑦᑎᑉᓗᑎᒃ ᐊᑯᓐᓂᖏᓐᓂᒃ ᑲᑎᒪᔨᑦ 

ᐊᒻᒪ ᐱᓕᕆᕝᕖᑦ ᑕᐃᒫᒃ ᓄᓇᓕᖕᓂ ᑐᓴᖃᑦᑕᕐᓂᐊᕐᒪᑕ 

ᐃᓚᔭᐅᓚᐅᖅᑐᖅ ᖃᓄᖅᑑᕈᑎᓄᑦ ᐃᓱᒪᓕᐅᖃᑦᑕᕐᓂᕐᒧᑦ

• ᐊᐅᓚᑦᑎᑉᓗᑎᒃ ᑎᑎᖅᑭᕆᓯᒪᔪᑦ ᑲᑎᖅᓱᖅᓯᒪᔪᓂᒃ, 

ᐱᖁᔨᕗᖔᕈᑎᓂᒃ, ᐊᒻᒪ ᑎᑎᖅᑲᓂᒃ ᑕᐃᒫᒃ 

ᒪᓕᑦᑎᐊᖅᓯᒪᒐᓗᐊᕐᒪᖔᑕ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᒪᓕᒐᖏᓐᓂᒃ ᐊᒻᒪ ᐊᐅᓚᑦᑎᕝᕕᖃᕐᓂᕐᒧᑦ ᐊᑐᖅᑕᐅᒐᔪᒃᑐᓂᒃ

• ᓴᙱᒃᑎᒋᐊᕐᓗᒍ ᑐᓴᐅᒪᑎᑦᑎᖃᑦᑕᕐᓂᕐᒧᑦ ᐊᑯᓐᓂᖓᓂᒃ 

ᓄᓇᓕᐅᔪᓂᒃ, ᓯᕗᓕᐅᖅᑎᓂᒃ, ᐊᒻᒪ ᐊᐅᓚᑦᑎᕐᒧᑦ ᐱᓕᕆᔨᓄᑦ 

ᐋᖅᑮᓗᑎᒃ ᐱᓕᕆᖃᑎᒋᔭᐅᔪᑦ, ᓄᓇᓕᖕᓄᑦ ᐅᒡᓚᕋᕐᓂᐅᔪᓂᒃ, 

ᐊᒻᒪ ᐅᓂᒃᑳᓕᐅᕐᓂᕐᒧᑦ ᓂᕆᐅᒋᔭᐅᕙᒃᑐᓂᒃ

2026−ᒥ ᓯᕗᓪᓕᐅᔾᔭᐅᔪᒪᔪᑦ:
• ᓴᖅᑭᑦᑎᓗᑎᒃ ᐊᒻᒪ ᐊᑐᓕᖅᑎᑦᑎᓗᑎᒃ ᖃᕆᑕᐅᔭᒃᑯᑦ 

ᐊᐅᓚᑦᑎᕝᕕᖃᕐᓂᕐᒧᑦ ᑲᑎᖅᓱᖅᑕᐅᓯᒪᔪᓂᒃ 

ᐊᐅᓚᑦᑎᔾᔪᑎᒥᒃ ᐱᐅᓯᕚᓪᓕᕈᑕᐅᔪᒃᓴᐅᓗᓂ 

ᐊᑐᐃᓐᓇᐅᔪᓐᓇᕐᓂᖏᑦ, ᑕᑯᒃᓴᐅᑎᑦᑎᑦᑎᐊᕐᓂᕐᒧᑦ, ᐊᒻᒪ 

ᑐᖅᑯᖅᑐᐃᕝᕕᖃᑦᑎᐊᕈᓐᓇᖅᓯᓗᑎᒃ ᖃᕆᑕᐅᔭᕐᒧᑦ 

• ᓴᙱᒃᑎᒋᐊᕐᓗᒋᑦ ᑲᑎᒪᔨᕋᓛᑦ ᐊᖅᑭᒃᓱᖅᓯᒪᓂᖏᑦ 

ᓄᑖᓂᒃ ᒪᓕᒋᐊᖃᖅᑎᑕᐅᔪᓂᒃ ᐋᖅᑮᓗᑎᒃ, 

ᑐᑭᓯᐅᒪᓂᖅᓴᐅᓗᒋᑦ ᐱᓕᕆᐊᒃᓴᑦ ᐊᒻᒪ ᐱᐅᓯᕚᓪᓕᕐᓗᒋᑦ 

ᐅᓂᒃᑳᓕᐅᕐᓂᕐᒧ ᐊᑐᖅᑕᐅᕙᒃᑐᓂᒃ 

• ᐊᖏᒡᓕᒋᐊᕐᓗᒋᑦ ᐊᔪᕈᓐᓃᖅᓴᐃᓂᕐᒧᑦ ᐊᒻᒪ 

ᑲᑎᒪᔨᙳᓵᖅᑐᓄᑦ ᐊᒻᒪ ᑲᑎᒪᔨᕋᓛᓄᑦ, 

ᐃᓚᒋᖃᑕᐅᓗᒍ ᐊᐅᓚᑦᑎᕝᕕᖃᕐᓂᕐᒧᑦ ᑐᙵᕝᕕᐅᔪᑦ, 

ᐃᓂᖏᑦ ᖃᓄᐃᓕᐅᕆᐊᖃᕐᓂᖏᑦ ᐊᒻᒪ ᐃᓄᖕᓅᖓᔪᑦ 

ᓯᕗᓕᐅᖅᑎᐅᓂᕐᒧᑦ ᑐᙵᕝᕕᖏᓐᓂᒃ 

• ᐱᐅᓯᒋᐊᕐᓗᒋᑦ ᓄᓇᓕᖕᒥ ᑐᓴᐅᒪᑎᑦᑎᓂᕐᒧᑦ 

ᐊᑐᖅᑕᐅᕙᒃᑐᑦ ᐱᐅᓯᒋᐊᕐᓗᒋᑦ ᑐᓴᐅᒪᔾᔪᑎᑦ ᐊᒻᒪ 

ᓴᖅᑭᑦᑎᓗᑎᒃ ᐋᖅᑭᒃᓱᖅᓯᒪᔪᒥᒃ ᑐᓴᐅᒪᖃᑎᒌᖕᓂᖅ 

ᐊᑯᓐᓂᖓᓂᒃ ᑲᑎᒪᔨᑦ ᐊᒻᒪ ᓄᓇᓕᖏᓐᓄᑦ 

• ᐃᑲᔪᖅᑐᐃᓂᖅ ᑲᔪᓰᓐᓇᐅᔭᕈᓐᓇᖅᑐᒥᒃ ᐅᑉᓗᒥᒨᖓᔪᒥᒃ 

ᒪᓕᒍᑎᓗᓂ ᐱᐅᓂᖅᐹᒥᒃ ᐊᑐᖅᑕᐅᕙᒃᑐᓂᒃ ᐊᒻᒪ 

ᐊᓯᖑᖅᐸᓪᐊᓂᖃᖅᑎᓪᓗᒍ ᑎᒥᐅᔪᖅ ᐱᔭᕆᐊᖃᕌᖓᒥ, 

ᐃᓚᒋᖃᑕᐅᓗᒋᑦ ᓄᑖᑦ ᑐᓴᖅᑎᑦᑎᓂᕐᒥᒃ 

ᑐᕌᖓᔪᓄᑦ ᐊᑐᐊᒐᓄᑦ, ᒪᓕᒐᓄᑦ ᐊᒻᒪ ᐱᓕᕆᕝᕕᐅᑉ 

ᒪᓕᒋᐊᖃᖅᑎᑕᐅᓯᒪᔪᓂᒃ

ᑐᑭᒧᐊᒃᑎᑎᔨ 

ᐊᐅᓚᑕᐅᓂᕐᒧᑦ 

ᑎᑎᕋᕕᐅᑉ ᐊᒪ 

ᓄᓇᓕᖕᓂ 

ᐱᓕᕆᔨᓄᑦ

ᐃᓚᐃᖅᑐᑦ 

ᑎᖕᒥᓱᑯᕈᑎᖏᓂ 

ᑲᒪᔨ

ᐱᓕᕆᔨ ᐊᕐᕕᐊᓂ

ᐱᓕᕆᔨ 

ᖃᒪᓂᑦᑐᐊᕐᒥ

ᐱᓕᕆᔨ ᐃᒡᓗᓕᒐᕐᔪᒥ

ᐱᓕᕆᔨ ᓴᓪᓕᕐᒥ

ᐱᓕᕆᔨ ᓇᐅᔮᓂ

ᐱᓕᕆᔨ ᑎᑭᕋᕐᔪᐊᒥ

2025−ᒥ ᐱᒻᓚᕆᐅᔪᑦ ᐊᓂᒎᑎᓃᑦ:
• ᐱᐅᓯᕚᓪᓕᕐᓗᒍᑦ ᐊᐅᓚᑦᑎᕝᕕᖃᕐᓂᖅ ᐊᑐᕐᓗᑎᒃ ᐱᐅᓯᕚᓪᓕᕐᓗᒋᑦ 

ᑲᑎᒪᖃᑎᒌᒍᓐᓇᕐᓃᑦ, ᑐᓴᐅᒪᑎᑦᑎᑲᐅᑎᒋᕙᒡᓗᑎᒃ ᐊᒻᒪ 

ᐋᖅᑭᐅᒪᑦᑎᐊᖅᑐᒥᒃ ᖃᐅᔨᒋᐊᕐᓂᖃᖃᑦᑕᕐᓗᑎᒃ 

• ᓴᙱᒃᑎᒋᐊᕐᓗᒍ ᐃᓱᒪᓕᐅᕈᓐᓇᕐᓂᖅ ᐊᑐᐃᓐᓇᐅᑎᑦᑎᓗᑎᒃ 

ᑐᑭᓯᐅᒪᓇᑦᑎᐊᖅᑐᒥᒃ, ᑭᖑᕙᙱᓪᓗᑎᒃ ᐊᒻᒪ 

ᐋᖅᑭᐅᒪᑦᑎᐊᖅᑐᒥᒃ ᑐᑭᓯᒋᐊᕈᑎᒃᓴᓂᒃ ᑕᒪᕐᒥᒃ 

ᐊᖏᔫᑎᑦ ᐱᓕᕆᐊᖑᓯᒪᔪᓂᒃ 

• ᑕᑯᒃᓴᐅᓂᖅᓴᒥᒃ ᐊᐅᓚᑦᑎᕝᕕᖃᕐᓂᐊᕐᓗᓂ ᓴᙱᔪᒥᒃ 

ᑎᑎᖅᑲᓕᐅᕐᓗᑎᒃ, ᑐᑭᓯᐅᒪᓇᑦᑎᐊᖅᑐᒥᒃ ᑐᓴᐅᒪᑎᑦᑎᔾᔪᑎᒃᑯᑦ 

ᐊᒻᒪ ᐱᐅᓯᒋᐊᕐᓗᒋᑦ ᐃᓗᐊᓂ ᐱᓕᕆᕝᕕᐅᑉ ᐱᓕᕆᖃᑎᒌᖕᓂᖏᑦ 

• ᐃᑲᔪᐊᓂᑦᑎᐊᕐᓗᒋᑦ ᐊᐅᓚᑦᑎᕝᕕᖃᕐᓂᖅ 

ᓅᑉᐸᓪᓕᐊᓂᖃᖅᑎᓪᓗᒍ ᐊᒻᒪ ᑲᔪᓰᓐᓇᐅᔭᖅᑎᑦᑎᓗᑎᒃ 

ᓯᕗᓕᐅᖅᑎᓂᒃ ᑕᐃᑲᖓᓗᒃᑖᖅ 2025-ᒥ 

ᐱᒋᖅᓯᒪᓗᒍ ᓂᕈᐊᖅᑐᓕᕆᓂᐅᓚᐅᖅᑐᖅ ᐊᒻᒪ ᒪᓕᒐᒥᒃ 

ᐋᖅᑭᒋᐊᕈᑎᖏᑦᑎᒍᑦ 

ᐊᐅᓚᑦᑎᕕᖃᕐᓂᖅ ᐊᒻᒪ ᓄᓇᓕᖕᒥ ᑐᓴᐅᒪᑦᑎᑦᑎᔨᑦ ᐱᓕᕆᕝᕕᖓᑦ	ᑲᔪᓯᔪᑦ

ᐊᕋᒍᑕᒪᖅᓯᐅᑎᒧᑦ ᐅᓂᑲᖅ ᐅᑭᐅᒥ 2025

2025−ᒥ ᐱᒻᓚᕆᐅᔪᑦ 
ᐊᓂᒎᑎᓃᑦ:

• ᐱᐅᓯᕚᓪᓕᕐᓂᖏᑦ ᑮᓇᐅᔭᓕᕆᔾᔪᑎᓄᑦ 

ᑭᐅᔾᔪᑎᒃᓴᖃᕈᓐᓇᕐᓂᕐᒧᑦ ᐊᒻᒪ 

ᐅᓂᒃᑳᓕᐊᑦ ᓱᓕᑦᑎᐊᕐᓂᖃᓕᖅᖢᑎᒃ 

• ᐊᖅᑭᑦᑎᐊᖅᑕᐅᑉᓗᓂ ᑮᓇᐅᔭᑦ 

ᐊᑐᖅᑕᐅᔪᒃᓴᓕᐅᖅᑎᓪᓗᒋᑦ ᐊᒻᒪ 

ᐱᓕᕆᖃᑎᒌᖕᓂᖅᓴᐅᓕᖅᖢᑎᒃ 

ᐃᓕᕆᕝᕖᑦ ᐊᕕᒃᑐᖅᓯᒪᔪᑦ 

• ᐱᐅᓯᒋᐊᖅᑕᐅᔪᖅ ᑮᓇᐅᔭᓕᕆᔾᔪᑎᓂᒃ 

ᖃᐅᔨᓴᕐᓂᖅ ᓯᕕᑐᔪᒧᑦ ᐱᕈᐃᓂᐊᕐᓗᓂ 

ᐊᒻᒪ ᑐᕌᖓᓪᓗᐊᖅᑐᓂᒃ ᐱᒋᐊᕈᑎᓂᒃ

7 ᑮᓇᐅᔭᓕᕆᔨᑦ 
ᐱᓕᕆᕝᕕᖓᑦ 

ᐱᓕᕆᐊᒃᓴᑦ: 
ᓈᒻᒪᑦᑎᐊᕋᓗᐊᕐᒪᖔᑕ ᑮᓇᐅᔭᑦ ᐸᖅᑭᔭᐅᓂᖓᑦ, 

ᑭᔾᔪᑎᒃᓴᖃᕈᓐᓇᕐᓂᖅ ᐊᒻᒪ ᑕᑯᒃᓴᐅᑦᑎᐊᖅᑐᒦᓪᓗᑎᒃ ᑕᒪᕐᒥᓗᒃᑖᑦ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᓕᕆᐊᒃᓴᖏᓐᓂᒃ, 

ᐱᔾᔨᑦᑎᕋᐅᑎᖏᓐᓂᒃ ᐊᒻᒪ ᐊᐅᓚᓂᕆᔭᖏᓐᓂᒃ. ᑮᓇᐅᔭᓕᕆᔨᑦ 

ᐱᓕᕆᕝᕕᖓᑦ ᐊᐅᓚᑦᑎᕙᒃᐳᑦ ᑮᓇᐅᔭᑦ ᐊᑐᖅᑕᐅᔪᒃᓴᓂᒃ, 

ᖃᓄᐃᓐᓂᐊᕋᓱᒋᔭᐅᓂᖏᑦ ᓯᕗᓂᕐᒥ, ᑮᓇᐅᔭᑦ ᒥᒃᓵᓄᑦ 

ᐅᓂᒃᑳᓕᐅᕐᓂᖅ, ᑕᒻᒪᖅᓯᒪᔪᖅᓯᐅᑎᓕᕆᔾᔪᑎᓂᒃ 

ᐋᖅᑭᒃᓱᐃᕙᒃᖢᑎᒃ, ᐱᓕᕆᕝᕕᐅᑉ ᐃᓗᐊᓂ ᐊᒻᒪ ᐊᐅᓚᑦᑎᑉᓗᑎᒃ 

ᑮᓇᐅᔭᖃᖅᑎᑦᑎᔾᔪᑎᓂᒃ ᒪᓕᒃᖢᒋᑦ ᐃᓄᐃᑦ ᐱᔪᓐᓇᐅᑎᖏᑦ ᐊᒻᒪ 

ᑎᒥᐅᑉ ᐊᑐᐊᒐᖏᑦ. ᐊᑐᐃᓐᓇᐅᑎᑦᑎᕙᒃᐳᑦ ᑮᓇᐅᔭᓕᕆᔾᔪᑎᓂᒃ 

ᕿᒥᕐᕈᔾᔪᑎᓂᒃ ᐃᑲᔪᕈᑕᐅᕙᒃᑐᖅ ᑐᑭᓯᐅᒪᓂᖃᖅᑐᒥᒃ 

ᐃᓱᒪᓕᐅᕐᓂᕐᒥᒃ, ᒪᓕᑦᑎᐊᕋᓗᐊᕐᒪᖔᑕ ᑮᓇᐅᔭᖃᖅᑎᑦᑎᓂᕐᒧᑦ 

ᐊᖏᕈᑎᓂᒃ, ᐊᒻᒪ ᓴᐳᔾᔨᑉᓗᑎᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᓯᕕᑐᔪᒧᑦ ᑮᓇᐅᔭᓕᕆᔾᔪᑎᑦ ᒪᑭᒪᑦᑎᐊᕐᓗᑎᒃ  

2025−ᒥ ᐱᒻᒪᕆᐅᓂᖃᖅᑐᑦ 
ᖃᓄᐃᓕᐅᕐᓃᑦ:

• ᐊᐅᓚᑦᑎᓚᐅᖅᑐᑦ ᐊᕐᕌᒍᑕᒫᑦ ᑮᓇᐅᔭᑦ 
ᐊᑐᖅᑕᐅᔪᒃᓴᓂᒃ, ᑕᒻᒪᖅᓯᒪᔪᖅᑲᕐᒪᖔᑦ 
ᖃᐅᔨᓴᕐᓂᕐᖃᖅᖢᑎᒃ ᐊᒻᒪ ᑮᓇᐅᔭᑦ 
ᓈᒻᒪᒍᑎᑦᑎᐊᕋᓗᐊᕐᒪᖔᑕ 

• ᓴᙱᒃᑎᒋᐊᕐᓗᒍ ᐱᓕᕆᕝᕕᐅᑉ 
ᑮᓇᐅᔭᓕᕆᔾᔪᑎᖏᓐᓂᒃ 
ᐊᒻᒪ ᐅᓗᕆᐊᓇᖅᑐᒥᒃ 
ᐊᐅᓚᑦᑎᔪᓐᓇᕐᓂᕐᒥᒃ ᐋᖅᑮᐅᒪᔪᓄᑦ 

• ᐊᑐᐃᓐᓇᐅᑎᑦᑎᓗᑎᒃ ᑮᓇᐅᔭᓕᕆᔾᔪᑎᓂᒃ 
ᕿᒥᕐᕈᔾᔪᑎᒥᒃ ᐃᑲᔪᖅᑐᕐᓂᐊᕐᓗᒋᑦ 
ᓴᐴᓗᑕᐅᑉ ᑮᓇᐅᔭᖏᑦ ᐊᒻᒪ 
ᓄᑖᙳᕆᐊᕐᓗᒋᑦ ᐊᒻᒪ 
ᓇᓗᓇᐃᑦᑎᐊᖅᓯᒪᔪᒥᒃ ᐸᕐᓇᐃᓂᕐᒥᒃ. 

• ᑭᖑᕙᖅᓯᒪᙱᓪᓗᒋᑦ ᐅᓂᒃᑳᑦ 
ᐱᓕᕆᖃᑎᒋᔭᐅᔪᓄᑦ ᐊᒻᒪ 
ᑮᓇᐅᔭᖃᖅᑎᑦᑎᔨᐅᔪᓄᑦ 

2026−ᒥ ᓯᕗᓪᓕᐅᔾᔭᐅᔪᒪᔪᑦ:
• ᓴᙱᒃᑎᑦᑎᒋᐊᕐᓂᖅ ᑮᓇᐅᔭᓕᕆᔾᔪᑎᓄᑦ ᐊᔪᕈᓐᓃᖅᓴᐃᓂᕐᒥᒃ 

ᐱᓕᕆᐊᒃᓴᓄᑦ ᐊᐅᓚᑦᑎᔨᓄᑦ 

• ᐃᑲᔪᖅᑐᐃᓂᖅ ᑕᑯᒃᓴᐅᑦᑎᐊᖅᑐᒥᒃ ᐅᓂᒃᑳᓕᐅᕐᓂᕐᒥᒃ ᑐᕌᖓᔪᒥᒃ 
ᓴᐴᓗᑕᖅ ᑮᓇᐅᔭᖏᑦ ᓄᓇᓕᖕᒧᑦ ᐊᒃᑐᖅᑕᐅᓂᕆᔭᖓᓐᓂᒃ

ᐊᖓᔪᖃᖅ 
ᑮᓇᐅᔭᓕᕆᔨᓄᑦ

ᑮᓇᐅᔭᓂ ᐊᐅᓚᑦᓯᔨ

ᑮᓇᐅᔭᓕᕆᔨᓂ 

ᐱᓕᕆᔨ

ᑭᓇᐅᔭᓂ ᑲᒪᔨ 

ᑮᓇᐅᔭᓂ 

ᐊᐅᓚᑦᓯᔨ

ᑮᓇᐅᔭᓕᕆᔨᓂ 

ᐱᓕᕆᔨ

ᑮᓇᐅᔭᓕᕆᔨᓂ 

ᐱᓕᕆᔨ

ᑭᕙᓪᓕᖅ ᐃᓄᐃᑦ ᑲᑐᑦᔨᖃᑎᒋᑦ

2026−ᒥ ᓯᕗᓪᓕᐅᔾᔭᐅᔪᒪᔪᑦ:
• ᓄᑖᙳᖅᑎᕆᕙᓪᓕᐊᓗᑎᒃ ᓴᓇᔭᒃᓴᔪᓕᕆᔨᑦ 

ᐋᖅᑭᒃᓱᖅᓯᒪᓂᕆᔭᖏᓐᓂᒃ, 

ᓴᓇᔨᒃᓴᖅᑖᖅᐸᓪᓕᐊᓂᕐᒧᑦ, ᐊᒻᒪ 

ᖃᓄᖅ ᓴᓇᑦᑎᐊᕋᓗᐊᕐᒪᖔᑕ 

ᖃᐅᔨᓴᕈᑎᒃᓴᓂᒃ ᐊᑐᕈᑎᒃᓴᓂᒃ 

• ᐊᖏᒡᓕᒋᐊᕐᓗᒋᑦ ᐱᓕᕆᔨᑦ 

ᖃᓄᐃᙱᑦᑎᐊᖁᔨᓂᕐᒧᑦ ᐊᒻᒪ 

ᐃᓱᒪᑦᑎᐊᕆᖕᓂᕐᒧᑦ ᐃᑲᔫᑎᒃᓴᓂᒃ ᐱᒋᐊᕈᑎᓂᒃ

8 ᓴᓇᔭᒃᓴᔪᓕᕆᔨᑦ 
ᐱᓕᕆᕝᕕᖓᑦ 

ᐃᓱᒪᑕᖅ 

ᐱᓕᕆᔨᓄᑦ

ᐃᓱᒪᑕᐅᑉ 

ᐃᑲᔪᖅᑎᐊ

ᐱᓕᕆᐊᒃᓴᑦ: 
ᐃᑲᔪᖅᑐᐃᕙᒃᑐᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᑎᒥᖓᑦ ᓴᙱᒃᑎᑦᑎᑉᓗᑎᒃ 

ᓴᓇᔨᒃᓴᖅᑎᓯᐅᖅᖢᑎᒃ, ᐱᕙᓪᓕᐊᑎᑦᑎᓂᒃᑯᑦ, ᐊᒻᒪ 

ᐸᐸᑦᑎᓂᕐᒥᒃ ᓴᓇᔨᓂᒃ ᐱᔭᕆᐅᓯᒪᓂᖃᖅᑐᓂᒃ 

ᐊᒻᒪ ᐃᓕᖅᑯᓯᒃᑯᑦ ᑐᙵᓂᖃᖅᑐᒥᒃ 

ᐱᓕᕆᔨᓂᒃ. ᓴᓇᔭᒃᓴᔪᓕᕆᔨᑦ ᐱᓕᕆᕝᕕᖓᑦ 

ᑲᒪᒋᔭᖃᖃᑦᑕᖅᐳᑦ ᐱᓕᕆᔨᒃᓴᖅᓯᐅᕐᓂᕐᒥᒃ, 

ᐊᔪᕈᓐᓃᖅᓴᐃᓂᕐᒥᒃ, ᑮᓇᐅᔭᓂᒃ ᐊᑭᓕᖅᑐᐃᓂᖅ 

ᐅᑎᕈᑎᓂᒃ, ᖃᓄᖅ ᐱᓕᕆᑎᐊᖅᑐᖃᕐᒪᖔᑦ 

ᐊᐅᓚᑦᑎᓂᖅ, ᐃᓄᐃᑦ ᓴᓇᑎᑕᐅᓂᖏᓐᓄᑦ 

ᐱᒋᐊᕈᑎᑦ, ᐱᓕᕆᕝᕕᖃᑦᑎᐊᖅᑎᑦᑎᓂᖅ 

ᐊᒻᒪ ᐊᑐᐊᒐᓂᒃ ᐱᕙᓪᓕᐊᑎᑦᑎᓂᖅ. 

ᓇᕐᖓᕈᓱᒃᑎᑦᑎᕙᒃᑐᑦ, ᐅᓗᕆᐊᓇᙱᑦᑐᒥᒃ ᐊᒻᒪ 

ᐱᒻᒪᕆᐅᓂᖃᑦᑎᐊᖅᑐᒥᒃ−ᐊᐅᓚᓂᖃᖅᑐᒥᒃ 

ᐱᓕᕆᕝᕕᖃᖅᑎᑦᑎᑉᓗᑎᒃ ᐊᑕᐅᑦᑎᒃᑯᑦ 

ᓯᕗᒻᒧᐊᒃᑎᑦᑎᕙᓪᓕᐊᑉᓗᑎᒃ ᐃᓄᐃᑦ 

ᓴᓇᑎᑕᐅᓂᕐᒧᑦ ᓯᕗᓪᓕᐅᓂᔾᔭᐅᓂᖏᑦ 

ᐊᒻᒪ ᐱᕈᖅᑎᑦᑎᕙᓪᓕᐊᑉᓗᑎᒃ ᓯᕕᑐᔪᒧᑦ 

ᐱᓕᕆᔨᖃᕈᓐᓇᖅᓯᓗᑎᒃ

2025−ᒥ ᐱᒻᒪᕆᐅᓂᖃᖅᑐᑦ ᖃᓄᐃᓕᐅᕐᓃᑦ:
• ᐃᑲᔪᖅᑐᐃᓚᐅᖅᑐᑦ ᓴᓇᔭᒃᓴᖅᓯᐅᖅᖢᑎᒃ ᐱᓕᕆᕝᕕᓄᑦ, 

ᐅᔾᔨᕐᓇᖅᑑᑎᑦᑎᑉᓗᑎᒃ ᐃᓄᖕᓂ ᓴᓇᔨᖃᕐᓂᕐᒧᑦ 

• ᓯᕗᒻᒧᑦ ᓅᑦᑎᕙᓪᓕᐊᑉᓗᑎᒃ ᐱᓕᕆᕝᕕᑦᑎᐊᕙᖕᒥ 

ᐊᒻᒪ ᓄᑖᙳᖅᑎᕆᑉᓗᑎᒃ ᐱᓕᕆᕝᕕᐅᑉ 

ᓴᓇᔭᒃᓴᔪᓕᕆᔨᑦ ᐊᑐᐊᒐᖏᓐᓂᒃ 

• ᓴᙱᒃᑎᒋᐊᖅᑎᑦᑎᑉᓗᑎᒃ ᖃᓄᖅ 

ᓴᓇᑦᑎᐊᔪᓴᖅᑐᓂᒃ ᐊᐅᓚᑦᑎᓂᕐᒥᒃ ᐊᒻᒪ ᓴᓇᔭᒃᓴᕐᒥᒃ 

ᖃᓄᐃᑦᑑᓂᕆᔭᖏᓐᓂᒃ ᕿᒥᕐᕈᑉᓗᑎᒃ 

2025−ᒥ ᐱᒻᓚᕆᐅᔪᑦ ᐊᓂᒎᑎᓃᑦ:
• ᐱᐅᓯᕚᓪᓕᖅᓯᒪᓂᖏᑦ ᑎᒥᐅᑉ ᑎᑭᐅᑎᔪᓐᓇᖅᑕᖏᓐᓂᒃ 

ᐊᑐᕐᓗᑎᒃ ᐱᒻᒪᕆᐅᓂᖃᖅᑐᓂᒃ ᓴᓇᑎᑦᑎᓂᕐᒥᒃ ᐊᒻᒪ 

ᐃᑲᔪᖅᑐᐃᖏᓐᓇᐅᔭᖅᖢᑎᒃ ᓴᓇᓕᖅᑐᓄᑦ 

• ᐱᐅᓯᕚᓪᓕᖅᓯᒪᔪᑦ ᐱᓕᕆᔨᓂᒃ ᐱᕙᓪᓕᐊᓂᕐᒥᒃ ᐊᒻᒪ 

ᓴᓇᐃᓐᓇᐅᔭᖅᑎᑦᑎᓂᖅ 

• ᑐᑭᓯᐅᒪᓇᖅᓯᑦᑎᐊᖅᖢᓂᔾᔪᒃ ᓴᓇᔭᒃᓴᔪᓕᕆᔨᑦ ᐊᑐᖃᑦᑕᖅᑕᖏᑦ 

ᐊᒻᒪ ᐊᑐᐊᒐᒥᒃ ᑕᓯᐅᖅᓯᓂᕐᒥᒃ ᐱᓕᕆᕝᕕᓗᒃᑖᓄᑦ

ᐊᕋᒍᑕᒪᖅᓯᐅᑎᒧᑦ ᐅᓂᑲᖅ ᐅᑭᐅᒥ 2025

26

Mylène Chartrand
Sticky Note
graph translations taken from last year's report



9 ᖃᕆᑕᐅᔭᓕᕆᔨᑦ 
ᐱᓕᕆᕝᕕᖓᑦ 

ᐱᓕᕆᐊᒃᓴᑦ: 
ᐊᑐᐃᓐᓇᐅᑎᑦᑎᓂᖅ ᓴᐳᔾᔭᐅᓯᒪᔪᒥᒃ, ᐊᑐᐃᓐᓇᐅᔭᕈᓐᓇ’ᖅᑐᒥᒃ ᐊᒻᒪ ᓄᑖᙳᖅᑎᖅᓯᒪᔪᑦ 

ᖃᕆᑕᐅᔭᓕᕆᔾᔪᑎᓂᒃ ᐊᑑᑎᖃᑦᑎᐊᖅᑐᒥᒃ ᐱᔨᑦᑎᕋᐅᑎᒥᒃ ᐊᑐᐃᓐᓇᐅᑎᑦᑎᑉᓗᑎᒃ, ᑐᓴᐅᒪᔾᔪᑎᒃᑯᑦ, ᐊᒻᒪ 

ᑎᒥᐅᑉ ᐊᐅᓚᓂᕆᔭᖓᓂᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᓕᕆᕝᕕᓗᒃᑖᖏᓐᓄᑦ. ᖃᕆᑕᐅᔭᓕᕆᔨᑦ 

ᐱᓕᕆᕝᕕᖓᑦ ᐊᐅᓚᑦᑎᕙᒃᐳᑦ ᐱᓕᕆᕝᕕᐅᑉ ᐱᓕᕆᖃᑎᒌᒃᑐᓂᒃ ᖃᕆᑕᐅᔭᒃᑯᑦ, ᓴᐳᔾᔨᑉᓗᑎᒃ 

ᓱᕋᕈᑕᐅᑐᐃᓐᓇᕆᐊᓕᖕᓂᒃ, ᑲᑎᖅᓱᐃᓂᕐᒧᑦ ᐊᐅᓚᑦᑎᓂᖅ, ᖃᕆᑕᐅᔭᐅᑉ ᐋᖅᑭᒃᓱᖅᓯᒪᓂᕆᔭᖏᓐᓂᒃ, 

ᖃᕆᑕᐅᔭᕐᒥ ᐊᑐᖅᑐᒥᒃ ᐃᑲᔪᖅᑐᐃᓂᖅ, ᐊᒻᒪ ᖃᕆᑕᐅᔭᓕᕆᓂᐊᕐᓂᕐᒧᑦ ᐸᕐᓇᐃᓂᖅ. ᖃᕆᑕᐅᔭᓕᕆᔨᑦ 

ᖃᐅᔨᒋᐊᑦᑎᐊᖅᐸᒃᐳᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᖃᕆᑕᐅᔭᖏᑦ ᓈᒻᒪᑦᑎᐊᕋᓗᐊᕐᒪᖔᑦ 

ᓄᓇᓕᖕᒧᑦ ᐱᔨᑦᑎᕋᕈᑎᒥᒃ ᐊᑐᐃᓐᓇᐅᑎᑦᑎᓂᐊᕐᓗᓂ, ᐅᖓᓯᒃᑐᒥ ᐊᐅᓚᑦᑎᔪᓐᓇᕐᓂᖅ, ᑭᕙᓪᓕᓗᒃᑖᕐᒥ ᐊᒻᒪ 

ᓯᕕᑐᔪᒧᑦ ᑎᒥᐅᔪᖅ ᑲᔪᓯᓂᖃᐃᓐᓇᐅᔭᕈᓐᓇᕐᓂᐊᕐᒪᑦ 

2025−ᒥ ᐱᒻᒪᕆᐅᓂᖃᖅᑐᑦ ᖃᓄᐃᓕᐅᕐᓃᑦ:
• ᐋᖅᑭᐅᒪᑎᑦᑎᑉᓗᑎᒃ ᓴᐅᔾᔭᐅᓯᒪᓂᖃᖅᑐᒥᒃ ᖃᕆᑕᐅᔭᐅᑉ 

ᐊᖅᑭᒃᓱᖅᓯᒪᓂᕆᔭᖓᓄᑦ, ᓴᐳᔾᔭᐅᔾᔪᑎᓕᒥᒃ ᐊᒻᒪ 
ᖃᕆᑕᐅᔭᓕᕆᔨᑦ ᐱᖁᑎᕐᔪᐊᓄᑦ 

• ᐃᑲᔪᖅᑐᐃᓚᐅᖅᑐᑦ ᐱᓕᕆᔨᓂ ᐅᑉᓗᑕᒫᑦ ᖃᕆᑕᐅᔭᓂᒃ 
ᐋᖅᑭᒃᓱᐃᑉᓗᑎᒃ, ᓄᑖᙳᖅᑎᕆᑉᓗᑎᒃ ᐊᒻᒪ 
ᖃᕆᑕᐅᔭᓕᕆᔾᔪᑎᒧᑦ ᐊᑐᕈᓐᓇᖅᑎᑦᑎᓂᕐᒥᒃ 

• ᓴᙱᒃᑎᑦᑎᒋᐊᖅᖢᑎᒃ ᖃᕆᑕᐅᔭᒃᑯᑦ ᑲᑎᖅᓱᐃᔾᔪᑎᒥᒃ 
ᐊᐅᓚᑦᑎᔪᓐᓇᕐᓂᕐᒥᒃ ᒪᓕᒋᐊᖃᖅᑎᑕᐅᔪᓂᒃ ᐊᒻᒪ ᖃᕆᑕᐅᔭᒃᑯᑦ 
ᑐᖅᑯᖅᑐᐃᓂᕐᒧᑦ ᐊᐅᓚᑦᑎᓂᕐᒥᒃ 

• ᐱᐅᓯᕚᓪᓕᖅᑎᑦᑎᑉᓗᑎᒃ ᖃᕆᑕᐅᔭᒃᑯᑦ ᓴᓇᕐᕈᑕᐅᕙᒃᑐᑦ 
ᑐᓴᐅᒪᑎᑦᑎᓂᕐᒧᑦ ᐊᑐᖅᑕᐅᕙᒃᑐᓂᒃ ᐊᒻᒪ ᐅᖓᓯᒃᑐᒧᑦ 
ᐊᐅᓚᑦᑎᔪᓐᓇᕐᓂᕐᒧᑦ 

2025−ᒥ ᐱᒻᓚᕆᐅᔪᑦ ᐊᓂᒎᑎᓃᑦ:
• ᖁᒡᕙᓯᒋᐊᕐᓂᖓᑦ ᑎᒥᐅᑉ ᑕᑎᒋᔭᐅᔪᓐᓇᕐᓂᖓᑦ ᐊᑐᖅᖢᑎᒃ 

ᐋᖅᑭᐅᒪᔪᒥᒃ ᖃᕆᑕᐅᔭᓕᕆᔾᔪᑎᓄᑦ ᐊᐅᓚᔾᔪᑎᖏᓐᓄᑦ  

• ᐱᐅᓯᕚᓪᓕᖅᖢᒋᑦ ᓴᐳᔾᔭᐅᔾᔪᑎ ᐊᒻᒪ 
ᑲᑎᖅᓱᐃᔾᔪᑎ ᓴᐳᒻᒥᔾᔪᑎᖓᑦ 

• ᑎᑭᐅᑎᔪᓐᓇᖅᓯᑉᓗᑎᒃ ᐅᖓᓯᒃᑐᒥ ᐱᓕᕆᔪᓐᓇᕐᓗᑎᒃ ᐊᒻᒪ 
ᑭᕙᓪᓕᓗᒃᑖᕐᒥ ᖃᕆᑕᐅᔭᒃᑯᑦ ᑐᓴᐅᒪᖃᑎᒌᒃᑐᓐᓇᖅᓯᑉᓗᑎᒃ

2026−ᒥ ᓯᕗᓪᓕᐅᔾᔭᐅᔪᒪᔪᑦ:
• ᓄᑖᙳᖅᑎᕆᓂᖅ ᖃᕆᑕᐅᔭᓕᕆᔾᔪᑎᓂᒃ, 

ᐃᓚᒋᓗᒋᑦ ᖃᕆᑕᐅᔭᕐᒦᕌᓂᒃᑐᑦ ᐊᒻᒪ 

ᖃᕆᑕᐅᔭᕐᒧᑦ ᐃᓚᔭᐅᔭᕆᐊᓖᑦ ᐊᒻᒪ ᐱᓕᕆᔾᔪᑎᑦ 

• ᓴᖅᑭᑦᑎᓗᑎᒃ ᖃᕆᑕᐅᔭᒃᑯᑦ ᐊᓯᙳᖅᑎᕆᓂᕐᒧᑦ 

ᓇᓗᓇᐃᔭᐅᑎᒥᒃ ᐊᑐᕐᓗᑎᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᓯᕗᒻᒧᑦ ᐸᕐᓇᐃᓂᕐᒧᑦ 

ᐋᖅᑭᒃᓱᖅᓯᒪᓂᕐᒥᒃ 

• ᐊᖏᒡᓕᒋᐊᕐᓗᒋᑦ ᑲᑎᖅᓱᐃᔾᔪᑎ ᖃᕆᑕᐅᔭᒃᑯᑦ 

ᐊᐅᓚᑦᑎᔾᔪᑎᒧᑦ ᐊᑐᐊᒐᓂᒃ ᐊᒻᒪ ᖃᕆᑕᐅᔭᒃᑯᑦ 

ᑐᖅᑯᖅᑐᐃᕕᖃᕐᓗᓂ ᐋᖅᑭᐅᒪᓯᒪᔪᓂᒃ 

• ᐱᐅᓯᕚᓪᓕᕐᓗᒍ ᖃᕆᑕᐅᔭᓕᕆᓂᕆᕐᒧᑦ 

ᐃᑲᔪᖅᑐᕐᓂᖅ ᐊᑐᐃᓐᓇᔪᓐᓇᕐᓗᓂ ᑕᒪᕐᒥᒃ 

ᒪᕐᕉᖕᓂ ᐊᕐᕕᓂᓕᐅᔪᓄᑦ ᓄᓇᓕᖕᓄᑦ

ᑭᕙᓪᓕᖅ ᐃᓄᐃᑦ ᑲᑐᑦᔨᖃᑎᒋᑦ

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᓕᕆᖃᑎᒌᑦᑎᐊᖅᐸᒃᐳᑦ ᒪᕐᕉᖕᓄᑦ ᐃᓄᖕᓄᑦ−
ᓇᖕᒥᓂᕆᔭᐅᔪᓂᒃ ᑯᐊᐳᕇᓴᑦ−ᓴᒃᑯᒃᑯᑦ ᐱᕈᐃᔨᖏᑦ ᑯᐊᐳᕇᓴ ᐊᒻᒪ ᓄᑭᒃ ᑯᐊᐳᕇᓴ−
ᐊᑕᐅᑦᑎᒃᑯᓪᓗ ᐊᔾᔨᒌᙱᑦᑑᑎᑦ ᐱᓕᕆᖃᑎᒋᔭᐅᕙᒃᑐᑦ ᓯᕗᒻᒧᐊᒃᐸᓪᓕᐊᔾᔪᑕᐅᑉᓗᑎᒃ 
ᐱᕚᓪᓕᕈᑎᒃᓴᓂᒃ ᐱᕙᓪᓕᐊᑎᑦᑎᓂᕐᒥᒃ, ᓴᙱᒃᑎᑦᑎᑉᓗᑎᒃ ᑭᕙᓪᓕᐅᑉ ᐱᖁᑎᕐᔪᐊᖏᓐᓂᒃ, 
ᐊᒻᒪ ᐊᒥᓱᙳᖅᑎᑦᑎᑉᓗᑎᒃ ᓴᓇᔭᒃᓴᓂᒃ ᐊᒻᒪ ᐊᔪᕈᓐᓃᖅᓴᐃᓂᕐᒧᑦ ᐱᕕᒃᓴᖅᑲᖅᑎᑦᑎᑉᓗᑎᒃ 
ᑭᕙᓪᓕᐅᑉ ᐃᓄᖁᑎᖏᓐᓄᑦ. ᑖᒃᑯᐊᒃ ᐱᓕᕆᖃᑎᒋᔭᐅᔪᑦ ᓴᖅᑭᔾᔪᑕᐅᕗᖅ ᐱᒻᒪᕆᐅᔪᒥᒃ 
ᑐᙵᕝᕕᒥᒃ ᓯᕕᑐᔪᒧᑦ ᑭᕙᓪᓕᕐᒥ ᐱᕙᓪᓕᐊᑎᑦᑎᓂᕐᒥᒃ ᐊᒻᒪ ᑕᐃᒫᒃ ᐃᓄᐃᑦ ᓇᖕᒥᓂᖃᕐᓂᖅ, 
ᓯᕗᓕᐅᖅᑎᐅᓗᑎᒃ, ᐊᒻᒪ ᐱᕚᓪᓕᕈᑎᖏᑦ ᕿᑎᐊᓃᑎᑕᐅᖏᓐᓇᕐᓗᑎᒃ ᐊᖏᔫᑎᓄᑦ 
ᐱᒋᐊᕈᑎᓂᒃ ᐱᓕᕆᐊᖑᔪᑦ ᑭᕙᓪᓕᓗᒃᑖᕐᒥ.

ᐃᓄᖕᓄᑦ−ᓇᖕᒥᓂᕆᔭᐅᓗᒃᑖᖅᖢᑎᒃ, ᓴᒃᑯᒃᑯᑦ ᐱᕈᐃᔨᖏᑦ ᑯᐊᐳᕇᓴ ᐊᒻᒪ ᓄᑭᒃ ᑯᐊᐳᕇᓴ ᐃᑲᔪᖅᑐᐃᓪᓚᑦᑖᓲᑦ ᑕᐃᑯᖓᓪᓗᐊᖅ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᐱᓕᕆᐊᒃᓴᖏᓐᓄᑦ ᐱᕈᐃᒃᑲᓐᓂᕈᑕᐅᕙᒃᖢᙱᒃ ᑮᓇᐅᔭᓕᐊᕆᔭᖏᑦ ᓄᓇᓕᖕᓄᑦ ᓯᕗᓪᓕᐅᔾᔭᐅᔪᒪᔪᓄᑦ, ᓴᖅᑮᔾᔪᑕᐅᑉᓗᑎᒃ 

ᓴᓇᕝᕕᒃᓴᖃᖅᑎᑦᑎᓂᕐᒥᒃ, ᐊᒻᒪ ᐃᑲᔪᖅᑐᐃᑉᓗᑎᒃ ᐱᓕᕆᐊᒃᓴᓂᒃ ᒪᓕᒃᑐᑦ 2025-2030-ᒧᑦ ᓯᕗᒻᒧᑦ ᐸᕐᓇᐅᑎᒧᑦ ᐋᖅᑭᒃᓱᖅᓯᒪᓂᕆᔭᖓᓄᑦ. 

ᐃᒡᓗᓕᕆᓂᒃᑰᓪᓘᓐᓃᑦ ᐱᒋᐊᕈᑎᓂᒃ, ᐆᒻᒪᖅᑯᑎᓕᕆᓂᕐᒥᒃ ᐱᕙᓪᓕᐊᑎᑦᑎᓂᒃᑯᑦ, ᓇᖕᒥᓂᖃᖅᑎᓄᑦ ᐱᕕᒃᓴᑦ, ᐃᖏᕐᕋᔾᔪᑎ, ᐅᕝᕙᓘᓐᓃᑦᓄᓇᓕᖕᒥ 

ᐱᕚᓪᓕᕈᑎᒃᓴᓄᑦ ᐱᓕᕆᐊᒃᓴᑦ, ᑖᒃᑯᐊᒃ ᑯᐊᐳᕇᓴᐅᔫᒃ ᐱᒻᒪᕆᐅᓂᖃᖅᑐᒥᒃ ᐱᓕᕆᐊᖃᖅᐳᑦ ᐋᖅᑭᒃᓱᐃᔾᔪᑕᐅᑉᓗᑎᒃ ᑲᔪᓯᓂᖃᕈᓐᓇᑦᑎᐊᖅᑐᒥᒃ, 

ᐊᔪᖅᓴᙱᑦᑐᒥᒃ ᓯᕗᓂᒃᓴᖃᕐᓂᕐᒥᒃ ᑭᕙᓪᓕᕐᒥ ᐃᓄᖁᑎᖏᓐᓄᑦ. 

ᓇᖕᒥᓂᕆᔭᐅᔪᑦ ᐊᒻᒪ ᐱᓕᕆᖃᑎᒋᔭᐅᔪᑦ

2025−ᒥ ᐱᓕᕆᖃᑎᒌᖕᓂᕐᒧᑦ ᐅᔾᔨᕐᓇᖅᑑᑎᑦ:

• ᑎᑎᕋᖃᑎᒌᒃᖢᑎᒃ ᑭᕙᓪᓕᕐᒥ ᐃᒡᓗᓕᕆᓂᕐᒧᑦ, 
ᐋᓐᓂᐊᖅᑕᐃᓕᒪᓂᕐᒧᑦ, ᐊᒻᒪ ᐱᖁᑎᕐᔪᐊᓄᑦ. 2025-ᓗᒃᑖᕐᒥ, 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᓴᒃᑯᒃᑯᑦ, ᐊᒻᒪ ᓄᑭᒃᑯᑦ 
ᓴᓂᓕᕆᒃᑐᒥᒃᐱᓇᓱᐊᓚᐅᖅᐳᑦ ᑭᒡᒐᖅᑐᐃᑉᓗᑎᒃ ᐱᐅᓂᖅᓴᓂᒃ 
ᐃᒡᓗᖃᖅᑐᒥᒃ, ᐊᑐᖅᑕᐅᔭᕆᐊᖃᓪᓚᑦᑖᖅᑐᒥᒃ ᑭᕙᓪᓕᕐᒥ 
ᐱᖁᑎᕐᔪᐊᕐᒥ, ᐊᒻᒪ ᐱᐅᓂᖅᓴᒥᒃ ᐊᑐᓐᓇᐅᔪᖃᕐᓗᓂ 
ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᓄᑦ ᐱᔾᔪᑎᒋᑉᓗᒋᑦ. 
ᓴᖅᑭᑦᑎᓗᓂ ᐊᑕᐅᓯᐅᖃᑎᒌᒃᑐᒥᒃ ᒐᕙᒪᑐᖃᒃᑯᓐᓄᑦ 
ᐊᒻᒪ ᒐᕙᒪᖁᑎᑉᑎᓐᓄᑦ ᐱᓕᕆᖃᑎᒋᔭᑉᑎᓐᓂᒃ, ᑖᖕᓇ 
ᐊᑕᐅᓯᐅᖃᑎᒌᖕᓂᖅ ᓴᙱᒃᑎᔾᔪᑕᐅᓚᐅᖅᐳᖅ ᐊᒃᑐᖅᓯᓂᕐᒧᑦ 
ᐊᕕᒃᑐᖅᓯᒪᓂᕆᔭᑉᑎᓐᓂᒃ ᑭᒡᒐᖅᑐᐃᑎᓪᓗᑕ ᐊᒻᒪ ᑕᐃᒫᒃ 
ᓄᓇᓖᑦ ᐃᓱᒫᓘᑎᒋᔭᖏᑦ ᓇᓗᓇᐃᖅᑕᐅᓯᒪᔪᑦ ᑲᑎᒪᔨᓄᑦ 
ᖁᒡᕙᓯᒋᐊᕐᓂᖃᕐᒪᖔᑕ ᐊᑑᑎᖃᖅᑐᓄᑦ ᐊᑐᐊᒐᓂᒃ ᐊᒻᒪ 
ᑮᓇᐅᔭᖃᖅᑎᑦᑎᓂᕐᒧᑦ ᐅᖃᐅᓯᐅᔪᓄᑦ.  

• ᓄᑖᙳᖅᑎᕆᓂᖅ ᐅᕝ:ᕙᓘᓐᓃᑦ ᐱᒋᐊᖅᑎᑦᑎᓂᖅ 
ᐱᓕᕆᖃᑎᖃᕐᓂᐊᕐᓗᓂ ᐊᖏᕈᑎᒃᑯᑦ ᐊᑯᓐᓂᐊᓂ ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᒃᑯᓐᓂᒃ, ᓇᖕᒥᓂᖁᑎᖏᓪᓗᑦ, ᐊᒻᒪ 
ᓴᓇᕝᕕᒡᔪᐊᑦ ᐊᖏᒡᓕᒋᐊᕈᑕᐅᓚᐅᖅᐳᑦ ᐱᓕᕆᕝᕕᓂᒃ 
ᐱᕙᓪᓕᐊᑎᑦᑎᓂᕐᒥᒃ ᐱᕕᒃᓴᓂᒃ ᐃᓄᖕᓄᑦ ᓴᓇᔨᐅᔪᓄᑦ, 
ᐆᒻᒪᖅᑯᓯᓕᕆᓂᕐᒦᑦᑐᓄᑦ, ᐅᔭᕋᖕᓂᐊᕐᓂᖅ, ᐸᐃᕆᕝᕕᑦ, 
ᐊᒻᒪ ᓇᖕᒥᓂᖅ ᐊᐅᓚᑦᑎᓂᖅ. ᑕᒪᒃᑯᐊ ᐱᓕᕆᖃᑎᒌᖕᓂᕐᒧᑦ 
ᐋᖅᑭᒃᑕᐅᓂᖏᑦ ᓴᖅᑮᔾᔪᑕᐅᕗᑦ ᐊᑉᖁᑎᒃᓴᑦᑎᐊᕙᖕᒥ 
ᐃᓄᖕᓄᑦ ᓴᓇᔭᒃᓴᖏᓐᓄᑦ, ᐱᓚᒋᖃᑕᐅᓗᒋᑦ ᐃᓕᓐᓂᐊᕐᓗᓂ 

ᓱᓕ ᓴᓇᑎᑕᐅᓂᖅ, ᓄᓇᒥ ᐱᔭᕆᐅᖅᓴᓂᕐᒧᑦ ᐊᔪᕈᓐᓃᖅᓴᐃᓂᖅ, 
ᐊᒻᒪ ᓴᓇᔭᒃᓴᒧᑦ ᐃᓕᔭᐅᓂᖅ ᒪᓕᒡᓗᒋᑦ ᓄᓇᓕᐅᑉ 
ᓯᕗᓪᓕᐅᔾᔨᔪᒪᔭᖏᓐᓂᒃ. 

• ᐋᖅᑭᐅᒪᔪᑦ ᐅᖃᖃᑎᒌᖕᓂᖅ ᐊᐅᓚᑦᑎᖃᑎᒌᒃᑐᓂᒃ 
ᑲᑎᒪᔩᑦ ᐊᒻᒪ ᒪᓕᒐᓕᕆᔾᔪᑎᓄᑦ ᑎᒥᐅᔪᑦ. ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᒃᑯᑦ, ᐊᑕᐅᑦᑎᒃᑯᓪᓗ ᓇᖕᒥᓂᖁᑎᖏᑦ, 
ᐆᒻᒪᕆᖕᓂᖅᓴᐅᓕᖅᖢᑎᒃ ᐱᓕᕆᐊᖃᓚᐅᖅᐳᑦ ᒪᓕᒐᓕᕆᔾᔪᑎᓂᒃ 
ᐊᒻᒪ ᐊᐅᓚᑦᑎᖃᑎᒌᖕᓂᕐᒧᑦ ᖃᓄᐃᓕᐅᕐᓂᐅᔪᓂᒃ, ᑕᐃᒫᒃ 
ᐃᓄᐃᑦ ᑕᐅᑐᖅᑰᖅᑕᖏᑦ ᑭᒡᒐᖅᑐᖅᑕᐅᑦᑎᐊᕋᓗᐊᕐᒪᖔᑕ 
ᐊᕙᑎᓕᕆᕐᒧᑦ ᕿᒥᕐᕈᓂᖃᖅᑎᓪᓗᒋᑦ, ᓄᓇᒥᒃ−ᐊᑐᕐᓂᕐᒧᑦ 
ᐸᕐᓇᐃᓂᕐᒥᒃ, ᐆᒪᔪᓂᒃ ᐊᐅᓚᑦᑎᓂᕐᒧᑦ, ᐊᒻᒪ ᐊᖏᔪᓂᒃ 
ᐱᓕᕆᐊᓂᒃ ᖃᐅᔨᓴᕐᓂᕐᒧᑦ. ᑕᐃᒫᒃ ᐅᖃᖃᑎᒌᒃᖢᑎᒃ, 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᑲᔪᓚᐅᖅᐳᑦ 
ᓴᙱᒃᑎᑦᑎᒃᑲᓐᓂᖅᖢᑎᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᑖᒍᑦ 
ᓄᓇᕗᑦ ᐊᖏᕈᑎᖓᑦᑎᒍᑦ ᐊᒻᒪ ᐃᑲᔪᖅᑐᖅᑕᐅᓯᒪᔪᒥᒃ 
ᐃᓱᒪᓕᐅᕐᓂᕐᒥᒃ ᑕᐅᑐᖅᑰᖅᑐᒥᒃ ᓄᓇᓕᐅᑉ 

ᐊᓐᓃᖅᓇᖅᑑᑎᒋᔭᖏᓐᓂᒃ ᐊᒻᒪ ᓯᕕᑐᔪᒧᑦ ᑲᔪᓯᔪᓐᓇᕐᓗᑎᒃ.

ᐊᕋᒍᑕᒪᖅᓯᐅᑎᒧᑦ ᐅᓂᑲᖅ ᐅᑭᐅᒥ 2025

ᓇᖕᒥᓂᕆᔭᐅᔪᓄᑦ ᑐᑭᓯᒋᐊᕈᑎᑦ

ᓴᒃᑯᒃᑯᑦ ᐱᕈᔨᖏᓐᓂᒃ ᐊᐅᓚᑦᑎᔩᑦ: 

ᐱᓕᕆᐊᒃᓴᑦ: ᓴᙱᒃᑎᑎᕆᓗᑕ ᐱᕚᓪᓕᕈᑎᒃᓴᖃᑦᑎᐊᕐᓂᕐᒧᑦ 

ᑭᕙᓪᓕᐅᑉ ᐃᓄᖁᑎᖏᑦ ᐱᕙᓪᓕᐊᑎᑦᑎᑉᓗᑕ ᑲᔪᓯᔪᓐᓇᕐᓂᖃᖅᑐᓂᒃ 

ᓇᖕᒥᓂᖃᕐᓂᕐᒧᑦ, ᑮᓇᐅᔭᓕᐅᕐᓗᑎᒃ ᐱᕈᐃᒃᑲᓐᓂᕐᓂᐊᖅᑕᒥᓂᒃ 

ᑭᕙᓪᓕᐅᑉ ᓯᕗᓪᓕᐅᔾᔨᔪᒪᔭᖏᓐᓂᒃ, ᐊᒻᒪ ᖁᒡᕙᓯᒋᐊᖁᑉᓗᒋᑦ ᐃᓄᐃᑦ 

ᐃᓚᐅᖃᑕᐅᖃᑦᑕᕐᓂᖏᑦ ᓇᓂᓗᒃᑖᑦᑎᐊᖅ ᐱᓕᕆᕝᕕᓂᒃ ᑭᕙᓪᓕᖅ 

ᐱᕚᓪᓕᕈᑎᒋᔭᖏᓐᓂᒃ. 

ᖃᓄᐃᓕᐅᖃᑦᑕᖅᐸᑦ ᓴᒃᑯᒃᑯᑦ: 

• ᐱᕈᐃᓗᑎᒃ ᓇᖕᒥᓂᖃᖅᑎᐅᔪᓂᒃ ᐃᑲᔫᑕᐅᓇᔭᖅᑐᖅ ᑭᕙᓪᓕᕐᒧᑦ.

• ᐊᐅᓚᑦᑎᕙᒃᑐᑦ ᐊᒻᒪ ᐃᑲᔪᖅᑐᐃᑉᓗᑎᒃ ᑲᒻᐸᓂᐅᔪᓂᒃ 
ᐃᒡᓗᓕᐅᖅᑎᑦ, ᐆᒻᒪᖅᑯᓯᓕᕆᔨᑦ, ᓴᓇᕝᕖᑦ, ᐃᖏᕐᕋᔪᓕᕆᓂᖅ, 
ᐊᒻᒪ ᐱᕕᒃᓴᓄᑦ−ᑐᕌᖓᔪᓄᑦ ᐱᔨᑦᑎᕋᐅᑎᑦ. 

• ᐱᓕᕆᖃᑎᒃᓴᓂᒃ ᓴᖅᑭᑦᑎᕙᒃᑐᑦ ᐱᓕᕆᕝᕕᒡᔪᐊᓂ ᐊᒻᒪ 
ᒐᕙᒪᒃᑯᓐᓂ ᓴᖅᑮᓂᐊᕐᓗᑎᒃ ᐱᕚᓪᓕᕈᑎᒃᓴᓂᒃ ᐃᓄᖕᓄᑦ. 

• ᐃᑲᔪᖅᑐᐃᕙᒃᐳᑦ ᐊᔪᕈᓐᓃᖅᓴᐃᓂᕐᒥᒃ ᐊᒻᒪ ᓴᓇᔭᒃᓴᖅᑖᕐᓂᕐᒧᑦ 
ᐱᓕᕆᐊᕐᓂᒃ ᐊᒃᑐᐊᓂᖃᖅᑐᓄᑦ ᐊᖏᔫᑎᑦ ᐱᓕᕆᐊᒃᓴᓄᑦ 

ᐊᒻᒪ ᐱᓕᕆᕝᕕᒡᔪᐊᓂ. 

ᓄᑭᒃ ᑯᐊᐳᕇᓴ 

ᐱᓕᕆᐊᒃᓴᑦ: ᓯᕗᒻᒧᐊᒃᐸᓪᓕᐊᓗᑎᒃ ᓄᓇᓕᖕᒧᑦ−ᐊᐅᓚᑕᐅᔪᒥᒃ 

ᐱᕙᓪᓕᐊᑎᑦᑎᓂᕐᒥᒃ ᐱᖁᑎᕐᔪᐊᒃᑯᑦ, ᐆᒻᒪᖅᑯᓯᕆᓂᕐᒧᑦ, ᐊᒻᒪ 

ᐱᔨᑦᑎᕋᐅᑎᓂᒃ ᐊᑐᐃᓐᓇᐅᑎᑦᑎᓂᖅ ᐱᐅᓯᕚᓪᓕᕈᑕᐅᓂᐊᖅᑐᒥᒃ 

ᐃᓅᓯᕐᒧᑦ ᑭᕙᓪᓕᕐᒥ ᐃᓄᖁᑎᖏᓐᓄᑦ ᐊᑕᐅᑎᒃᑯᓪᓗ ᐃᑲᔪᖅᑐᐃᓗᓂ 

ᓯᕕᑐᔪᒧᑦ ᑭᕙᓪᓕᕐᒥ ᑲᔪᓰᓐᓇᐅᔭᕈᓐᓇᕐᓗᓂ. 

ᖃᓄᐃᓕᐅᖃᑦᑕᖅᐸᑦ ᓄᑭᒃᑯᑦ:

• ᐱᒋᐊᖅᑎᑦᑎᕙᒃᐳᑦ ᐊᒻᒪ ᐃᑲᔪᖅᑐᐃᑉᓗᑎᒃ ᐱᖁᑎᕐᔪᐊᓂ 
ᐱᕙᓪᓕᐊᑎᑦᑎᓂᕐᒥᒃ ᐱᒋᐊᕈᑎᓂᒃ ᑭᕙᓪᓕᓗᒃᑖᕐᒥ. 

• ᐱᓕᕆᖃᑎᖃᖅᐸᒃᖢᑎᒃ ᓴᓗᒪᔪᒥᒃ ᐆᒻᒪᖅᑯᑎᒥᒃ, ᐃᒡᓗᓕᕆᓂᕐᒧᑦ, 
ᐊᒻᒪ ᓄᓇᓕᖕᒥ ᐃᒡᓗᕐᔪᐊᓄᑦ ᐱᓕᕆᐊᖑᔪᓂᒃ. 

• ᐃᑲᔪᖅᑐᐃᕙᒃᐳᑦ ᐊᐅᓚᓂᖃᖅᑐᓄᑦ ᐱᓕᕆᐊᒃᓴᓂᒃ 
ᐱᐅᓯᕚᓪᓕᕈᑕᐅᓗᓂ ᐱᔨᑦᑎᕋᐅᑎᓂᒃ, 
ᐊᑭᑭᒡᓕᒋᐊᕈᑕᐅᓇᔭᖅᑐᓂᒃ, ᐅᕝᕙᓘᓐᓃᑦ 
ᐱᐅᓯᕚᓪᓕᕈᑕᐅᓇᔭᖅᑐᖅ ᓄᓇᓕᐅᑉ ᓇᐸᔪᓐᓇᕐᓂᖓᓄᑦ. 

• ᓴᓇᔭᒃᓴᖃᖅᑎᑦᑎᕙᒃᑐᑦ, ᑳᑐᐊᒃ−ᖃᖅᑎᑦᑎᑉᓗᑎᒃ, ᐊᒻᒪ 
ᐊᔪᕈᓐᓃᖅᓴᐃᓂᖅ ᐊᒃᑐᐊᓂᓕᖕᓄᑦ ᐱᖁᑎᕐᔪᐊᓄᑦ ᐊᒻᒪ 
ᓄᓇᓕᐅᑉ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᓄᑦ.

29
ᑭᕙᓪᓕᖅ ᐃᓄᐃᑦ ᑲᑐᑦᔨᖃᑎᒋᑦ



ᑮᓇᐅᔭᓕᕆᔾᔪᑎᑦ 
ᖃᓄᐃᓕᖓ- 
ᓂᖏᑦ 
ᑲᑎᖅᓱᖅᑕᐅᓯᒪᔪᑦ  
ᖃᐅᔨᓴᖅᑕᐅᓯᒪᔪᓂ ᑮᓇᐅᔭᑦ 
ᓇᓗᓇᐃᒍᑕᖏᓂ

2025-ᒥ ᑮᓇᐅᔭᓕᕆᔾᔪᑎ ᐅᑭᐅᖓᓂᒃ ᑕᑯᒃᓴᐅᑎᑦᑎᕗᖅ ᒪᑭᒪᑦᑎᐊᖅᑐᒥᒃ ᑮᓇᐅᔭᖃᖅᑎᑦᑎᓂᕐᒧᑦ, ᐅᔾᔨᕈᓱᑦᑎᐊᖅᓯᒪᔪᒥᒃ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᓂᖅ, ᐊᒻᒪ ᐱᕈᐃᕙᓪᓕᐊᖏᓐᓇᐅᔭᖅᖢᑎᒃ ᓯᕗᓪᓕᐅᔾᔭᐅᓯᒪᔪᓂᒃ ᐱᓕᕆᐊᒃᓴᓂᒃ.






    ᓴ ᒋ ᒋ
      
      
    
 ᑯ    
          
  ᑯ

ᓚ
       

 ᑯ    
  ᓚ        
   

ᓚ
       

  ᓚ        
 ᑯᑯᓚ


       

 ᑯᓴᓚ        
 ᓚ        
 ᓴᓚ        
 ᓚ        
 ᓚ        
          
    
 ᑯᓚ        
      

ᓚ
       

 ᓚ        
 ᓚ        
 ᐳᓚ        
 ᓚ        
 ᓚ        
 ᑯᓴᓚ        


 
 ᑯ  
 ᖕᓴ   
    
 ᒋᒋᒋᒋ 
   


ᐊᕋᒍᑕᒪᖅᓯᐅᑎᒧᑦ ᐅᓂᑲᖅ ᐅᑭᐅᒥ 2025

ᓯᕗᒻᒧᑦ ᑕᐅᑐᖕᓂᖅ:  
2026-ᒥ ᓯᕗᓪᓕᐅᔾᔭᐅᔪᒪᔪᑦ

ᐅᑭᐅᖓᓂ 2026-ᒥ ᑕᑯᒃᓴᐅᑎᑦᑎᕗᖅ ᐱᒻᒪᕆᐅᔪᒥᒃ ᐊᑉᓗᕈᑎᖃᕐᓂᕐᒥᒃ ᓯᕗᒻᒧᑦ ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᑎᖅᐸᓪᓕᐊᑎᓪᓗᒋᑦ ᓯᕗᓪᓕᖅᐹᖓᓄᑦ ᐊᑐᓕᖅᑎᑦᑎᐅᓗᑎᒃ 
2025-2030-ᒧᑦ ᓯᕗᓂᕐᒧᑦ ᐸᕐᓇᐅᑎ ᐋᖅᑭᒃᓱᖅᓯᒪᓂᖓᑦ. ᑕᓯᐅᖅᑕᐅᑉᓗᑕ ᐃᓄᐃᑦ 
ᐊᓐᓂᖅᓇᖅᑑᑎᒋᔭᖏᓐᓂᒃ ᐊᒻᒪ ᓂᐱᖏᓐᓂᒃ ᓄᓇᕗᑖᖅᓯᒪᔪᓂᒃ ᑕᒪᕐᒥᒃ ᒪᕐᕉᓂ ᐊᕐᕕᓂᓖᖕᓂ 
ᓄᓇᓕᖕᓂᙶᖅᑐᓂᒃ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑲᔪᓰᓐᓇᐅᔭᕐᓂᐊᖅᑐᑦ ᐱᕈᐃᓂᕐᒥᒃ 
ᓴᙱᔪᒥ ᑐᙵᕝᕕᒥᒃ ᓯᕕᑐᔪᒧᑦ ᑭᕙᓪᓕᖅ ᖃᓄᐃᙱᑦᑎᐊᖁᑉᓗᒍ. ᑕᐅᑐᖅᑰᑕᕗᑦ ᐅᑭᐅᕐᒧᑦ 
ᐃᓗᐊᓂ ᑲᑎᔾᔪᑕᐅᕗᖅ ᑐᕿᑭᓯᐅᒪᓇᖅᑐᒥᒃ ᑎᒥᐅᑉ ᑐᕌᒐᖏᓐᓂᒃ ᑕᐅᑐᖅᑰᖅᖢᑎᒃ ᐱᕈᕐᓂᕐᒥᒃ, 
ᑲᔪᓯᐊᓂᒍᓐᓇᕐᓂᕐᒥᒃ, ᐊᒻᒪ ᐃᓄᖕᓄᑦ−ᐊᐅᓚᑕᐅᔪᒥᒃ ᐱᕙᓪᓕᐊᓂᕐᒥᒃ. 

ᓯᕗᒧᐊᒃᐸᓪᓕᐊᑎᑦᑎᓂᖅ ᓯᕗᒻᒧᑦ 
ᐸᕐᓇᐅᑎᒧᑦ ᐋᖅᑭᒃᓱᖅᓯᒪᓂᖅ

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᖃᐅᔨᒪᑦᑎᐊᕆᐊᕐᓂᐊᖅᑐᑦ ᓯᕗᒻᒧᑦ ᐸᕐᓇᐅᑦ 

ᐃᓚᓕᐅᑎᑦᑎᐊᕐᓗᓂᐊᐅᓚᔾᔪᑎᑉᑎᓐᓄᑦ, ᐃᓛᒃᑯᑦ ᐱᓕᕆᕝᕖᑦ ᓈᒻᒪᖃᑎᒌᑦᑎᐊᕐᓗᑎᒃ ᐱᓕᕆᐊᖏᓐᓂᒃ ᓄᓇᓕᐅᑉ−

ᓇᓗᓇᐃᖅᓯᒪᔭᖏᓐᓂᒃ ᓯᕗᓪᓕᐅᔾᔨᔪᒪᔭᖏᓐᓂᒃ. ᐱᐅᓯᕚᓪᓕᕐᓗᒋᑦ ᐅᓂᒃᑳᓕᐅᕐᓂᕐᒧᑦ ᐊᑐᖅᑕᐅᕙᒃᑐᓂᒃ 

ᐊᒻᒪ ᑐᓴᖅᑎᑦᑎᕙᒡᓗᑎᒃ ᐃᑲᔪᕈᑕᐅᓗᓂ ᓄᓇᕗᑖᖅᓯᒪᔪᓄᑦ ᖃᓄᐅᓕᖓᕙᓪᓕᐊᓂᕆᔭᖓᓂᒃ ᐅᑭᐅᑉ 

ᐃᓗᐊᓂ. ᑖᖕᓇ ᐱᓕᕆᐊᖅ ᓴᙱᒃᑎᔾᔪᑕᐅᕗᖅ ᑮᐅᔾᔪᑎᒃᓴᖃᕈᓐᓇᕐᓂᕐᒥᒃ ᑕᐃᒫᒃ ᐃᑲᔪᖅᑐᐃᓗᓂᓗ 

ᓯᕗᓂᕐᒥᒃ ᐋᖅᑭᒃᓱᐃᔾᔪᑕᐅᓗᓂ ᐃᓄᐃᑦ ᐃᓱᒪᓕᐊᖏᓐᓂᒃ ᐊᒻᒪ ᓄᓇᓕᐅᑉ ᑐᑭᒧᐊᕈᑎᖏᓐᓂᒃ ᐊᑐᕐᓗᑎᒃ. 

ᐊᖏᒡᓕᒋᐊᖅᑎᑦᑎᓂᖅ ᐃᓄᐃᑦ 
ᐸᖅᑭᔨᐅᓂᕐᒧᑦ ᐊᒻᒪ ᓴᐳᔾᔨᔨᑦ ᐱᓕᕆᐊᖓᑦ

2026-ᒥ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᖏᐊᖅᑎᑦᑎᓂᐊᖅᑐᑦ ᓴᐳᔾᔨᔩᑦ ᐱᓕᕆᐊᖓᓂᒃ ᓱᒃᑲᐃᑦᑐᒥᒃ, 

ᑲᔪᓯᓂᖃᕈᓐᓇᖅᑐᒥᒃ ᐱᕈᖅᐸᓪᓕᐊᔪᓐᓇᖅᑐᒥᒃ ᐸᕐᓇᐅᒻᒥᒃ. ᓯᕕᑐᔪᒧᑦ ᑐᕌᒐᐅᔪᖅ ᓴᐳᔾᔨᔨᖃᖁᑉᓗᒋᑦ 

ᑭᕙᓪᓕᐅᑉ ᓄᓇᓕᓗᒃᑖᙱᓐᓄᑦ, ᐊᖏᒡᓕᒋᐊᕐᓂᖓᑦ ᐃᓛᒃᑰᑐᒥᒃ ᐊᑐᕐᓂᐊᖅᑐᑦ ᑕᐃᒫᒃ ᐊᔪᕈᓐᓃᖅᓴᑦᑎᐊᕐᒪᑕ, 

ᑮᓇᐅᔭᖃᖅᑎᑦᑎᓂᖅ ᒪᑭᒪᑦᑎᐊᕐᓂᖃᕐᓗᓂ, ᐊᒻᒪ ᓄᓇᓕᒃ ᐸᕐᓈᓂᒃᓯᒪᓂᖓᑦ. ᐱᕙᓪᓕᐊᓂᖓᑦ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᒪᑐᐃᓂᕐᒧᑦ ᐸᕐᓇᐅᑦ ᑕᓯᐅᕈᑕᐅᓂᐊᖅᑐᖅ ᑖᑉᓱᒧᖓ ᐱᓕᕆᐊᕐᒧᑦ ᐊᒻᒪ ᐃᑲᔪᖅᑐᐃᓗᓂ 

ᐃᓄᖕᓄ−ᐊᐅᓚᑕᐅᔪᒧᑦ ᐸᖅᑭᔨᐅᓂᕐᒧᑦ ᑕᑯᒃᓴᐅᑎᑦᑎᔪᖅ ᑭᕙᓪᓕᐅᑉ ᓯᕗᓪᓕᐅᔾᔨᔪᒪᔭᖏᓐᓂᒃ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᑦ. ᑖᒃᑯᐊᖅ ᐃᑲᔪᕈᑕᐅᓇᔭᖅᑐᑦ ᓴᙱᒃᑎᑦᑎᓂᕐᒥᒃ ᐊᒃᑐᐊᓂᑉᑎᓐᓂᒃ ᓄᓇᒧᑦ ᐊᑕᐅᑦᑎᒃᑯᑦ 

ᓴᖅᑮᓗᑕ ᐱᕕᒃᓴᐅᙱᓐᓇᐅᔭᕐᓂᐊᖅᑐᒥᒃ ᓯᕗᓂᒃᓴᓄᑦ.

ᑭᕙᓪᓕᖅ ᐃᓄᐃᑦ ᑲᑐᑦᔨᖃᑎᒋᑦ

ᓄᑖᙳᖅᑎᕆᓂᖅ ᐊᐅᓚᑦᑎᕝᕕᖃᕐᓂᕐᒧᑦ ᐊᒻᒪ 
ᓴᙱᒃᑎᑦᑎᒋᐊᕐᓂᖅ ᑎᒥᐅᑉ ᑎᑭᐅᑎᔪᓐᓇᖅᑕᖓᓂᒃ

2026-ᒥ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᕿᓂᖅᐸᓪᓕᐊᓂᐊᖅᑐᑦ ᐊᓯᐊᒎᕈᑎᒃᓴᓂᒃ 

ᖃᕆᑕᐅᔭᒃᑰᕈᓐᓇᖅᓯᑎᑎᓪᓗᒋᑦ ᐊᐅᓚᑦᕙᓪᓕᐊᔪᓐᓇᕐᓂᕐᒧᑦ ᑲᑎᖅᓱᖅᑕᐅᓯᒪᔪᑦ ᐊᒻᒪ ᑐᑭᓯᒋᐊᕈᑎᓂᒃ, 

ᐃᑲᔪᖅᑐᐃᓂᐊᖅᑐᖅ ᑐᑭᓯᐅᒪᓂᖅᓴᐅᓕᕐᓗᓂ ᑎᒥᐅᔪᖅ, ᐱᐅᓯᕚᓪᓕᕐᓗᒍ ᐊᑐᐃᓐᓇᐅᔪᓐᓇᕐᓂᖓᑦ, ᐊᒻᒪ 

ᓯᕕᑐᔪᒧᑦ ᐱᒪᑐᐃᓂᕐᒥᒃ. ᐱᓕᕆᐊᖅ ᓅᑉᐸᓪᓕᐊᑎᓪᓗᒍ ᓯᕗᒻᒧᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᓴᙱᒃᑎᒋᐊᖅᑎᑦᑎᓂᐊᕐᒥᔪᑦ ᑲᑎᒪᔨᕋᓛᑦ ᐊᖅᑭᒃᓱᖅᓯᒪᓂᕆᔭᖏᓐᓂᒃ, ᐱᐅᓯᕚᓪᓕᕐᓗᖑ ᑲᑎᒪᔩᑦ 

ᐊᔪᕈᓐᓃᖅᓴᖅᑕᐅᖃᑦᑕᕐᓂᖏᑦ, ᐊᒻᒪ ᐊᔭᒃᑐᐃᓗᑎᒃ ᐊᑐᖅᐸᓪᓕᐊᑎᓪᓗᒋᑦ ᐃᑲᔪᖅᑐᐃᔪᒥᒃ- ᓴᙱᔪᒥᒃ, 

ᐃᓄᖕᓄᑦ−ᑐᕌᖓᓪᓗᐊᖅᑐᖅ ᓯᕗᓕᐅᖅᑎᐅᓂᕐᒧᑦ. ᑕᑯᒃᓴᐅᒃᑲᓐᓂᕐᓂᖅ−ᐃᓚᒋᖃᑕᐅᓗᒍ ᐃᓄᒃᑎᑑᕐᓂᖅ 

ᑐᓴᐅᒪᑎᑦᑎᓂᕐᒥᒃ ᐊᒻᒪ ᐃᓄᓗᒃᑖᓂ ᑐᓴᐅᒪᑎᑦᑎᓂᖅᓴᐅᓕᕐᓗᑎᒃ−ᐃᑲᔪᕈᑕᐅᓇᔭᖅᑐᖅ ᓄᓇᕗᑖᖅᓯᒪᔪᓄᑦ 

ᑐᑭᓯᐅᒪᓂᖃᕐᓗᑎᒃ ᐊᒻᒪ ᐅᖃᖃᑎᒌᒡᓗᑎᒃ ᐃᓱᒪᓕᐊᖑᔪᓂᒃ ᐋᖅᑮᒍᑕᐅᒧᖅ ᑭᕙᓪᓕᐅᑉ ᓯᕗᓂᒃᓴᖓᓄᑦ. 

ᐱᐅᓯᕚᓪᓕᕐᓗᒋᑦ ᐱᓕᕆᐊᒃᓴᑦ ᑐᕌᖓᔪᑦ ᖃᑕᙳᑎᒌᖕᓄᑦ, 
ᒪᒃᑯᒃᑐᓄᑦ, ᐊᒻᒪ ᓄᓇᓕᖃᑦᑎᐊᕐᓂᕐᒧᑦ

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᖏᒡᓕᒋᐊᖅᑎᑦᑎᓂᐊᖅᑐᑦ ᐸᐃᕆᕝᕕᓂᒃ ᐃᑲᔪᖅᑐᐃᓗᑎᒃ, 

ᐃᓱᑦᑎᐊᕆᖕᓂᕐᒧᑦ ᐱᒋᐊᕈᑎᓂᒃ, ᐊᒻᒪ ᒪᒃᑯᒃᑐᓄᑦ ᐱᓕᕆᐊᒃᓴᓂᒃ ᑐᙵᕝᕕᖃᕐᓗᑎᒃ ᓄᓇᓕᐅᑉ 

ᓇᓗᓇᐃᖅᓯᒪᔭᖏᓐᓂᒃ ᐱᔪᒪᔭᖏᓐᓂᒃ. ᓄᑖᑦ ᐱᓕᕆᖃᑎᒃᓴᑦ ᐊᒻᒪ ᐊᔪᕈᓐᓃᖅᓴᐃᓂᕐᒧᑦ ᐱᕕᒃᓴᑦ 

ᐃᑲᔪᕈᑕᐅᓂᐊᖅᑐᑦ ᓴᖅᑭᔪᒥᒃ ᐱᓕᕆᔨᓂᒃ ᐊᒻᒪ ᑕᐃᒫᒃ ᐱᔨᑦᑎᕋᐅᑎᑦ ᐃᓕᖅᑯᓯᒃᑯᑦ ᑐᙵᕝᕕᖃᑦᑎᐊᕐᓗᑎᒃ. 

ᐱᕈᐃᓂᐊᕐᓗᓂ ᖃᑕᓯᑎᒌᖕᓄᑦ ᐊᒻᒪ ᒪᒃᑯᒃᑐᓄᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᑲᔪᖅᑐᐃᕗᑦ 

ᑭᖑᕚᓂᒃ ᐃᓄᐃᑦ ᐊᖓᔪᖅᑲᐅᑎᒃᓴᖏᓐᓂᒃ. 

ᐱᕈᐃᓇᓱᐊᕐᓂᖅ ᑎᒥᐅᔪᒥᒃ ᐊᒻᒪ ᐃᓅᖃᑎᖏᓐᓂᒃ

ᑭᕙᓪᓕᕐᒥ ᓴᓇᔨᒃᓴᖅᓯᐅᕐᓂᕐᒧᑦ ᖃᓄᐃᓕᐅᕈᑎ, ᓄᑖᖑᖅᑎᕐᓗᒍ ᓴᓇᔭᒃᓴᔪᓕᕆᔨᑦ ᐋᖅᑭᒃᓱᖅᓯᒪᓂᖓᑦ, 

ᐊᒻᒪ ᓴᙱᓂᖅᓴᒥᒃ ᖃᓄᐃᙱᑦᑎᐊᕐᓂᕐᒧᑦ ᐃᑲᔪᖅᑐᐃᔾᔪᑎᑦ ᐃᑲᔪᕈᑕᐅᓂᐊᖅᑐᖅ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᐱᕈᖅᐸᓪᓕᐊᔪᓐᓇᕐᓗᑎᒃ ᐱᔭᕆᐅᖅᓯᒪᔪᓂᒃ, ᑭᒡᒐᖅᑐᐃᔨᒃᓴᒥᒃ, ᐊᒻᒪ ᑲᔪᓰ•ᓇᐅᔭᕈᓐᓇᕐᓗᓂ 

ᓴᓇᕝᕕᒃ. ᐱᐅᓯᕚᓪᓕᑎᑦᑎᓂᖅ ᖃᕆᑕᐅᔭᓕᕆᔨᑦ ᐱᓕᕆᕝᕕᖓᓂᒃ ᐱᖁᑎᕐᔪᐊᖏᓐᓂᒃ ᐊᒻᒪ ᓴᐳᔾᔭᐅᔪᓐᓇᕈᑎ 

ᐃᑲᔪᕈᑕᐅᓇᔭᖅᐳᖅ ᐅᓗᕆᐊᓇᙱᑦᑐᒥᒃ2, ᐊᑑᑎᖃᑦᑎᐊᖅᑐᒥᒃ ᐊᐅᓚᓂᕐᒥᒃ ᑭᕙᓪᓕᓗᒃᑖᑉ ᐃᓗᐊᓂ. ᑖᒃᑯᑦ 

ᐊᓯᙳᖅᑎᕆᓃᑦ ᑕᑯᒃᓴᐅᔾᔪᑕᐅᕗᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐋᖅᑭᐅᒪᓗᓂ ᑐᓂᓯᔪᓐᓇᖅᓯᓗᑎᒃ 

ᖁᑦᑎᖕᓂᖅᐹᒥᒃ−ᐱᐅᔪᒥᒃ ᐱᓕᕆᐊᒃᓴᓂᒃ ᐊᒻᒪ ᐱᔨᑦᑎᕋᐅᑎᓂᒃ ᐊᕗᖓᑐᖃᖅ ᓯᕗᓂᒃᓴᒧᑦ. 

ᓴᙱᒃᑎᑦᑎᓂᖅ ᓂᕿᖃᑦᑎᐊᕐᓂᖅ ᑭᕙᓪᓕᓗᒃᑖᕐᒥ 

2026-ᒥ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑲᔪᓯᓂᐊᖅᐅᑐᑦ ᑭᒡᒐᖅᑐᐃᓂᕐᒥᓂᒃ ᐊᑭᑭᑦᑐᓂᒃ, 

ᐊᑐᐃᓐᓇᐅᔪᓐᓇᖅᑐᓂᒃ ᓂᕿᓂᒃ ᐃᓄᖕᓄᑦ ᑭᕙᓪᓕᕐᒥᐅᑕᓄᑦ. ᓯᕗᓪᓕᐅᔾᔭᐅᔪᓂᒃ ᒪᑭᑎᑦᑎᓂᖅ 

ᓄᓇᓕᖕᓂ ᐅᖃᐅᓯᐅᓚᐅᖅᑐᓂᒃ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᖃᐅᓯᕆᒃᑲᓐᓂᕐᓂᐊᕐᒥᔭᖓᑦ 

ᐃᑲᔪᕈᑕᐅᓂᐊᖅᑐᒥᒃ ᒪᑭᒪᑦᑎᐊᖅᑐᓂᒃ ᐊᖑᓇᓱᖕᓂᕐᒧᑦ ᐱᓕᕆᐊᒃᓴᓂᒃ, ᐱᐅᓯᕚᓪᓕᐅᕐᓗᒋᑦ ᐃᓄᒃᑕᕐᓂ 

ᓂᕿᖃᕈᓐᓇᕐᓂᕐᒧᑦ, ᐊᒻᒪ ᐱᐅᓂᖅᓴᒥᒃ ᑐᖅᑯᐃᕝᕕᖃᕐᓗᑎᒃ ᐊᒻᒪ ᐅᓗᕆᐊᓇᖅᑐᒦᑦᑕᐃᓕᒪᓂᕐᒧᑦ 

ᐋᖅᑭᒃᓯᓗᑎᒃ. ᐱᓕᕆᐊᖅ ᑲᔪᓯᑎᓪᓗᒍ, ᑐᑭᓯᓇᒃᑲᓐᓂᖅᑐᓂᒃ ᑲᑎᖅᓱᖅᑕᐅᓯᒪᔪᑦ ᐊᒻᒪ ᓄᓇᓕᖕᒧᑦ−

ᐊᐅᓚᑕᐅᓃᑦ ᐸᕐᓇᐃᓂᕐᒧᑦ ᐃᑲᔪᕈᑕᐅᓂᐊᖅᑐᖅ ᐋᖅᑭᒃᓱᐃᓂᕐᒧᑦ ᓯᕕᑐᔪᓅᖓᔪᓂᒃ ᑕᐃᒫᒃ 

ᓂᕿᑦ ᐊᑭᑭᓐᓂᖅᓴᐅᓂᐊᕐᒪᑕ ᐊᒻᒪ ᐊᑐᐃᓐᓇᐅᓂᖅᓴᐅᓗᑎᒃ ᓇᕐᖓᕈᓱᓂᖃᕐᓗᑕ ᐊᑕᐅᑦᑎᒃᑯᑦ 

ᐃᓄᐃᑦ ᐊᖑᓇᓱᒍᑎᖏᑦ.

ᐊᕋᒍᑕᒪᖅᓯᐅᑎᒧᑦ ᐅᓂᑲᖅ ᐅᑭᐅᒥ 2025

